
Ռաֆիկ Պետրոսյան 
Եվրասիա միջազգային համալսարանի իրավագիտության ամբիոնի վարիչ,

իրավագիտության դոկտոր, պրոֆեսոր
 ՀՀ վաստակավոր իրավաբան

Գարեգին Պետրոսյան
ՀՀ ԱԺ աշխատակազմի իրավաբանական վարչության պետ, 

ՀՀ պետական ծառայության առաջին դասի խորհրդական, 
իրավաբանական գիտությունների թեկնածու

ԻՐԱՎԱՍՏԵՂԾ ԳՈՐԾՈՒՆԵՈՒԹՅՈՒՆԸ ՈՐՊԵՍ 
ԻՐԱՎՈՒՆՔԻ ԲԱՑԵՐԻ ՎԵՐԱՑՄԱՆ ԵՂԱՆԱԿ

Աշխատանքը վերաբերում է իրավունքի բացերի վերացմանը 
(հաղթահարմանը): Ընդգծվում է, որ բացերի վերջնական վերացումը 
կատարում է միայն իրավաստեղծ մարմինը` նոր իրավական ակտ 
ընդունելու կամ դրանում լրացումներ կատարելու ճանապարհով, 
իսկ բացերի հաղթահարումն առաջին հերթին կատարում է դա­
տարանը` օրենքի կամ իրավունքի համանմանության (անալոգիայի) 
կիրառմամբ: Ցույց է տրված, որ բացերի հաղթահարմանը մաս­
նակցում են նաև գործադիր և գերատեսչական մարմինները` 
իրենց իրավասության սահմաններում:

Մանրակրկիտ անդրադարձ է կատարվել իրավաստեղծ 
գործունեության ապահովման համակարգաստեղծ և «շար­
քային» սկզբունքներին:

Հիմնաբառեր. իրավունքի բացեր, բացերի վերացում, 
բացերի հաղթահարում, իրավաստեղծ, համանմանություն, 
օրենքներ, այլ իրավական ակտեր, սկզբունքներ, հրապարա­
կայնություն, եզրաբանություն:

Իրավունքում բացերի առկայությունն անցանկալի երևույթ է: Դրանք 
վկայում են տվյալ իրավական համակարգի անկատարության (թերութ­
յունների) մասին, սակայն բացերն օբյեկտիվորեն հնարավոր և անխուսա­

փելի են, ուստի դրանց հայտնաբերմանը պատմականորեն հաջորդել և 
ներկայում էլ հաջորդում են դրանք վերացնելու կամ ժամանակավորապես 
հաղթահարելու գործընթացներ:

Բացերի վերացումը կամ ժամանակավոր հաղթահարումն իրականաց­
վում է օրինաստեղծ գործունեության նպատակներին հասնելու, իրավական 
համակարգն առավել ևս կատարյալ դարձնելու և այսպես կոչված` «ստվե­
րային իրավաստեղծ գործունեությունը կանխելու», իրավունքի սուբյեկտ­
ների կողմից իրենց իրավունքներն ու օրինական շահերը անխոչընդոտ և 
լիարժեք իրականացնելու, իրենց իրավաբանական պարտականությունները 
պատշաճ կատարելու համար:

Բացերի հայտնաբերումը և վերացումը (հաղթահարումը) իրար օրգանա­
պես հաջորդող անընդհատ գործընթացներ են, որովհետև հասարակական 
հարաբերությունների կարգավորումը և դրանց տարրերի ձևափոխումները 
տեղի են ունենում մշտապես: Սակայն, իրավունքի բացերի և դրանց կար­
գավորման թերությունների վերացման (հաղթահարման) միջև պրակտիկա­
պես անցնում է տևական ժամանակ, որը և իրավական նախադրյալ է 
հանդիսանում բացերի գոյության համար: Դա այսօր հատկապես նկատելի է 
անցումային շրջանի պետություններում, ինչպիսին Հայաստանն է, որտեղ 
հասարակական հարաբերությունները աչքի են ընկնում իրենց արագաշար­
ժությամբ ու առաջ են ընկնում իրենց իրավակարգավորման գործընթացից: 

Իրավաբանական գրականության մեջ հաստատվում է այն իրողությունը, 
որ «Իրավունքում հայտնաբերված բացերը կարող է լրացնել միայն օրենս­
դիրը, համապատասխան իրավաստեղծ իրավասու մարմինը», իսկ «Իրա­
վակիրառ գործընթացում գործող իրավունքի բացերի հաղթահարման հա­
մար օգտագործվում են այնպիսի հատուկ իրավակիրառ եղանակներ, ինչ­
պիսիք են «օրենքի անալոգիան» և «իրավունքի անալոգիան1»:

Ղեկավարվելով վերը նշված կանխադրույթներով` պետք է ասել, որ 
իրավունքի բացերն իրապես կոնկրետացվում և վերջնականորեն վերաց­
վում են իրավասու իրավաստեղծ մարմինների կողմից` նոր օրենք, օրենքի 
նորմ կամ նորմերի խումբ (օրենսդրական մակարդակ), իրավական այլ 
նորմատիվ ակտեր կամ ակտերի իրավադրույթներ (ենթաօրենդրական 
մակարդակ) ընդունելու միջոցով: 

Իրավաստեղծ գործունեության միջոցով բացերի վերացումն առավել 
օրինական (լեգիտիմ), պատմական նախընտրելի ճանապարհ է, որին, ան­
շուշտ, մասնակցում են նաև ոչ իրավաստեղծ մարմինները, բայց նրանք 
բացերը վերացնելու իրավունքով օժտված չեն:

Պետք է նշել նաև, որ միայն իրավաստեղծագործության միջոցով բա­
ցերի հաղթահարումը պարտադիր է հատկապես իրավակարգավորման 
այն ոլորտներում, որտեղ իրավունքը (մասնավորապես օրենքը) չի թույլա­
տրում անալոգիա կիրառել: Դրանք քրեական ու դրանց հարակից իրավա­

1 Տե՛ս В. С. Нерсесянц Общая теория права и государства. Изд-во НОРМА.М., 2000, էջ 489: Հեղինակների 
կարծիքով այս նախադասության հայերեն թարգմանության մեջ անտեղի ավելացվել է «կամ» բառը 
(Վ.Ս.Ներսեսյանց, Իրավունքի և պետության տեսություն, Եր, «Նաիրի», 2001, էջ 251):

հարաբերությունների, ինչպես նաև վարչական տույժերի բնագավառներն 
են, որոնց մասին կխոսվի հետագայում: 

Անվիճելի է, որ բացերի հաղթահարման իրավաստեղծ գործունեությունը 
երկարատև ու դանդաղաշարժ գործընթացի արդյունք կարող է լինել: Մինչ 
այդ իրավակիրառ բոլոր մարմինները չեն կարող հրաժարվել խախտված 
կամ վիճարկվող իրավունքների պաշտպանությունից, և բնական է, որ քա­
նի դեռ բացերն իրավունքում և օրենսդրության մեջ չեն վերացվել, իրավա­
կիրառ մարմինների գործունեության մեջ նրանց հաղթահարումը պետք է 
իրականացնել օրենքով նախատեսված այլ եղանակների միջոցով: Այդպի­
սիք են օրենքի և իրավունքի անալոգիաները, իրավունքի լրացուցիչ կամ 
օժանդակ (սուբսիդիար) կիրառման հնարքները և այլն: 

Իրավունքի բացերը պակասող օրենքով, իրավունքի նորմով, նորմերի 
խմբով կամ իրավական այլ ակտերով կամ դրանց առանձին իրավադրույթ­
ներով վերացնելու որոշում ընդունելուց առաջ իրավասու իրավաստեղծ 
պետական մարմինները պետք է մանրազնին ստուգեն և վերհանեն մի 
շարք պայմանների, հանգամանքների առկայության փաստը, այն է` 

ա) կարգավորման ենթակա, բայց չկարգավորված հասարակական 
հարաբերություններն առկա՞ են, թե ոչ. եթե այո, ապա դրանք հասունացե՞լ 
են և իրավական կարգավորու՞մ են պահանջում, 

բ) օրենքը, նորմը կամ այլ իրավական ակտը (իրավադրույթը) իրո՞ք 
բացակայում է, թե՞ տվյալ իրավահարաբերությունը կամ վիճելի իրավա­
դրույթը կարգավորված է ոչ լրիվ,

գ) բացերի առկայության ընդունումը և վերացումը չի՞ հակասում արդ­
յոք պետության ընդհանուր կամ տվյալ հասարակական հարաբերություն­
ներում վարվող քաղաքականությանը,

դ) գոյություն ունե՞ն արդյոք նոր ընդունվող օրենքի կամ այլ իրավական 
ակտի կիրառումն ապահովող ընկերային-տնտեսական պայմաններ,

ե) օրենքում կամ այլ իրավական ակտում չկա՞ արդյոք բացը լրացնելու 
ուղղակի արգելք, 

զ) կարգավորում պահանջող իրադրության (հանգամանքների) հիմնա­
կան իրավական հատկանիշները համընկնու՞մ են արդյոք նոր ընդունվելիք 
օրենքին, նորմին կամ իրավադրույթին:

Կարծում ենք, որ բացերի վերացման վերը նշված պայմանները պար­
զելուց հետո իրավաստեղծ մարմինն անպայման պետք է հաշվի առնի նաև 
տվյալ հարցի (իրավաստեղծման առարկայի) վերաբերյալ հասարակական 
կարծիքը, և, որ ամենագլխավորն է` իրավաբան-մասնագետների, առաջին 
հերթին` իրավաբան-գիտնականների հայեցակետերը, մշակումները և 
երաշխավորությունները: 

Իրավաստեղծագործության միջոցով բացերի վերացման համար առաջին 
հերթին անհրաժեշտ է կատարելագործել` 1) իրավաստեղծման բուն գոր­
ծունեությունը, 2) հասարակական հարաբերությունների իրավական կար­
գավորումը, 3) նոր իրավական ակտերի ընդունմամբ վերացնել ՀՀ սահմա­

նադրական դատարանի կողմից օրենքների և այլ իրավական ակտերի հա­
կասահամանադրականության, իրավական բացերի առկայության կամ օրենքի 
և այլ իրավական ակտի դրույթը Սահամանադրությանը համապատասխանող, 
բայց այլ մեկնաբանությամբ կիրառվելու դեպքում թույլ տրված սխալները1:

Իրավաստեղծ բուն գործունեության կատարելագործումն իր հերթին 
նշանակում է, որ օրենքները և (կամ) այլ նորմատիվ ակտերը, նախևառաջ, 
պետք է կայուն լինեն, բայց հասարակական հարաբերությունների (կյանքի 
պայմանների) փոփոխման հետ պետք է համապատասխանեցվեն դրանց:

Իրավաստեղծ գործունեության կատարելագործման հաջորդ և նույնքան 
կարևոր պահանջը օրենսդրական ողջ գործունեությունը գիտականորեն 
հիմնավորված մեթոդաբանությամբ իրավաստեղծման համակարգաստեղծ 
սկզբունքների, ընդհանուր տեսական հայեցակետերի, գիտական հասկա­
ցությունների և իրավական մշակույթի պահպանմամբ, իրավաստեղծման 
համաշխարհային դրական փորձի հաշվառմամբ իրականացնելն է: 

Ընդհանրացնելով իրավաստեղծման գործընթացի վերաբերյալ հայրե­
նական և արտասահմանյան իրավաբանական գրականության մեջ մատնա­
նշվող պահանջները, պետք է նշել, որ այդ գործընթացն իրենում ներառում 
է` ա) իրավաստեղծագործության գիտական ճիշտ կազմակերպումը, բ) 
տվյալ գործունեությունը ժամանակի ընթացքում փորձառություն բռնած և 
ձևակերպված հաստատուն հիմունքների հիման վրա կառուցելը, գ) իրավա­
բանական որոշումներ ընդունելիս այն բոլոր օբյեկտիվ և սուբյեկտիվ գոր­
ծոնները պարզաբանելը և գնահատելը, որոնք այս կամ այն կերպ վերա­
բերում են ընդունվող նորմատիվ ակտի բովանդակությանը և դրա հետագա 
գործողությանը, դ) նորմատիվ ակտի տեքստը մշակելիս իրավաբանական 
(օրենսդրական) տեխնիկայի կանոնների ճիշտ կիրառումը, ե) օրենսդրական 
գործունեությունը անհրաժեշտ տեղեկատվական նյութերով (տարբեր 
երկրների փորձի վերլուծությամբ, տեղեկատվական տեղեկություններով և 
այլն) ապահովելը, զ) նորմատիվ ակտի նախագծման, քննարկման, ընդուն­
ման և հրապարակման ընթացակարգի խստագույն պահպանումը2:

Հասարակական հարաբերությունների կատարելագործման և իրավուն­
քի բացերի վերացման հարցում հսկայական դեր է խաղում նաև ժամանա­
կակից հասարակարգում իրավական մշակույթի մաս կազմող «Էլեկտրո­
նային կառավարման» գործածումը, որը (տեղեկատվության ազատ շրջա­
նառումը) թույլ է տալիս նվազեցնել իրավունքի բացերի քանակը: 

Իրավական կարգավորման համակարգաստեղծ սկզբունքներին յուրա­
հատուկ են որոշակի բնորոշ գծեր, որոնք իրավաբանական գրականության 
մեջ հաճախ անվանվում են նաև «իրավակարգավորման բնութագրիչներ»: 
Դրանք են` նորամտիվությունը3, հրամայականության (անպայմանության) 

1 Իրավունքի բացերի վերացմանն ուղղված ՀՀ սահմանադրական դատարանի պրակտիկայի վերլու­
ծությունը կկատարենք առանձին հոդվածով: 
2 Տե՛ս Арутюнян Мнацакан Гайкович Пробелы в праве и проблемы их устранения (теоритико-практи­
теческий анализ). Автореферат.дис.канд.юрид.наук, Ереван, 2012, էջ 18-19:
3 Տե՛ս Смирнов О.В. Основные принципы советского трудового права. М.: Юрид.лит., 1977, էջ 24:

բարձր աստիճանը1 գործողության համընդհանրությունը2, նպատակաուղղ­
վածությունը3, ձևական որոշակիությունը4, համակարգայնությունը5, գործո­
ղության կայունությունը6, իրավունքի և իրավական կարգավորման միաս­
նականության և ներքին անհակասականության ապահովումը7:

Իրավական կարգավորման վերը նշված բոլոր գծերը վկայում են, որ 
դրանք հասարակության կառավարման կարևորագույն միջոց են և ապա­
հովում են հասարակական հարաբերությունների բազմակողմանի իրավա­
կան կարգավորումը, որ դրանց արդյունքներն օգտագործվում են նորմա­
տիվ իրավական ակտերում, որոնց բարձր իրավական որակը տվյալ հասա­
րակության քաղաքակրթված և ժողովրդավարական լինելու չափանիշ է8:

Իրավաստեղծումը իրավական կարգավորման մի առանձին փուլ է, որի 
ընթացքում հավասարապես պահպանվում են առաջինիս բոլոր գծերը 
(բնութագրիչները): Մյուս կողմից նշված բնութագրիչների ապահովումը 
օրենսդիրն իրականացնում է միայն իրավաստեղծ գործունեությանը յուրա­
հատուկ սկզբունքների պահպանման հիման վրա: 

Նկատի ունենալով, որ իրավական կարգավորման իրավաստեղծ փուլի 
մասին արդեն իսկ խոսվել է մեր նախորդ հոդվածներում, ինչպես նաև այն, 
որ իրավունքի և իրավական կարգավորման վերը թվարկված բնորոշիչներն 
արդեն բոլոր իրավաբանների համար դասագրքային հասկացություններ և 
իրավագիտության մեջ լայնորեն լուսաբանված (նույնիսկ ծեծված` տրիվիալ) 
բնույթ ունեն, որ իրավական կարգավորմանը բնորոշ այդ բնորոշիչներն 
ապահովում են իրավաստեղծ գործունեության համակարգաստեղծ սկզբունքների 
պահպանման միջոցով, հեղինակները չեն անդրադառնում դրանց, առավել 
նպատակահարմար համարելով մեկնաբանել իրավաստեղծման տրամաբանական 
հիմունքները ձևավորող հիմնարար, ողջամիտ և արդյունավետ սկզբունքները, 
որովհետև վերջիններս են կարգավորում օրինաստեղծ գործընթացի առանձ­
նահատկությունները և ընդհանուր ուղղությունները: Դրանք են կոչված օգնելու 
օրենսդրին` խուսափելու իրավաբանական սխալներից և նվազեցնելու ան­
արդյունավետ նորմերի ստեղծման հավանականությունը, երաշխիք են նոր­
մատիվ իրավական ակտերի ամբողջականության, պարզության և մատչելիության, 

1 Տե՛ս Явич Л.С. Конституциа СССР и некоторые вопросы общей теории советского права//Конституция 
СССР и дальнейшее развитие государствоведения и теории и права. М.: Из-дво ИГпАН СССР, 1979, էջ 68:
2 Տե՛ս Алексеев С. С. Проблемы теории права.: Основные вопросы общей теории социалистического 
права. Курс лекций в 2 т. Т.1. Сверловск.: Из-дво Свердл. Юрид. ин-та, 1972, էջ 105:
3 Տե՛ս Васильев А.М. Правовые категории. Методологические аспекты разработки системы категорий 
теории и права. М.: Юрид.лит., 1976, էջ 225:
4 Տե՛ս Недбайло П.Е.Применение Советских правовых норм. Госюриздат, 1960, էջ 466:
5 Տե՛ս Явич Л.С. Право развитого социалистического общества. Сущность и принципы. М.: Юрид. лид., 
1978, էջ158-159:
6 Տե՛ս Свердлык Г.А. Принципы советского гражданского права. Красноярск: Изд-во Красноаяр. ун-та, 
1985, էջ 58:
7 Տե՛ս Черданцев А.Ф. Системообразующие связи права// Сов.гос.и пр., 1974, N 8, էջ 11:
8 Տե՛ս Краснов Ю.К. Законодательный процесс в Государственной Думе.: Пути совершенствования. М.: 
Издание Государственной Думы, 2004, էջ 32, Чуквичев Д.В., Аширов Б.С. Законодательная техника. 
Учебное пособие.-Ашгабад: Центр ОБСЕ в Ашгабаде, 2011, էջ 50: 



Իրավագիտություն

14

հստակության և կատարողականության ապահովման համար1:
Իրավաբանական գրականության մեջ իրավական կարգավորման կա­

րևորագույն փուլ հանդիսացող իրավաստեղծագործության բնագավառի 
համար մատնանշվում են` իրավաստեղծ աշխատանքների ծրագրավորման 
և կանխատեսման, մարդու և քաղաքացու արժանապատվությունը ճանա­
չելու, իրավունքներն ու ազատությունները բարձրագույն արժեք ճանաչելու, 
մարդասիրության, արդարության, ժողովրդավարության, օրինականության, 
հրապարակայնության, գիտական հիմնավորվածության (գիտականության), 
ստեղծագործական բնույթ ունենալու, արհեստավարժության (պրոֆեսիո­
նալիզմի), իրավական փորձի օգտագործման, պրակտիկայի հետ կապի 
ապահովման, իրավական ակտերի նախապատրաստման պատշաճության և 
մանրակրկիտության, իրավունքի համակարգվածության, իրավական ակ­
տերի տեխնիկական կատարելության, արդյունավետության (ողջամտութ­
յան, նպատակահարմարության, ժամանակին ընդունված լինելու) և իրա­
գործելիության, օրենքի և այլ իրավական ակտերի ձևի և բովանդակության 
համապատասխանության, առաջնայնության, խնայողության, իրավական 
միասնականության, իրավական որոշակիության, իրավաստեղծման գործ­
ընթացի իրավական բնույթի և հատուցման (ռետրիբուտիվ ապահովվածութ­
յան) սկզբունքները, որոնք, սակայն, սպառիչ լինել չեն կարող, որովհետև 
կյանքը, այդ թվում` իրավագիտությունը և իրավական պրակտիկան, հա­
սարակական հարաբերություններն անընդհատ զարգացման միտում ունեն 
և իրավաստեղծ գործընթացին առաջադրում են նորանոր պահանջներ:

Ամենից առաջ պետք է ընդգծել, որ իրավաստեղծագործման գործըն­
թացն ամբողջությամբ մտավոր գործունեություն է` ուղղված երկրում նոր 
օրենքների և այլ իրավական ակտերի ստեղծմանը, կամ եղածների փոփոխ­
մանն ու լրացմանը: Այդ գործընթացը վկայում է մշակութային, քաղաքակա­
նության, ժողովրդավարության, հատկապես` տնտեսական հարաբերութ­
յունների կարգավորման և այլ բնագավառներում պետության գործունեութ­
յան արդյունավետության աստիճանի մասին, և դրա համակարգաստեղծ 
սկզբունքներից յուրաքանչյուրն արտացոլում է հասարակական կյանքի այս 
կամ այն կողմը, իրավաստեղծման այս կամ այն բնորոշիչ հատկանիշը:

Իրավաստեղծ աշխատանքների ծրագրավորման (պլանավորման) և 
կանխատեսման սկզբունքը առաջին հերթին նշանակում է, որ կառավարութ­
յունը, որն օրենսդրական նախաձեռնության հիմնական սուբյեկտն է Հա­
յաստանում, իր կողմից նախապատրաստվող և ԱԺ ներկայացվող օրինա­
գծերը և իր կողմից մշակվող ու ընդունվող այլ իրավական ակտերը պետք 
է ծրագրավորի երկրի զարգացման հեռանկարային ծրագրերի և կանխատե­
սումների, հատկապես` սահմանադրական փոփոխությունների և միջազգային 
փորձի ուսումնասիրման հիման վրա: 

Հասկանալի է, որ իրավաստեղծ գործադիր մարմինների իրավաստեղծ­
ման առարկա հանդիսացող իրավական ակտերի ծրագրավորումը ևս 

1 Տե՛ս ՀՀ իրավական և դատական բարեփոխումների 2012-2016 թվականների ռազմավարական ծրագիրը:

պետք է բխի կառավարության հեռանկարային ծրագրերից: Օրինաստեղծ 
ԱԺ պատգամավորների և պատգամավորական խմբակցությունների կող­
մից մշակվող նախագծերը, իհարկե, չեն կարող սահմանափակվել միմիայն 
կառավարության ծրագրերով, սակայն օրինաստեղծման հարցում պետք է 
սերտ համագործակցություն լինի կառավարության և նրանց միջև:

Իրավաստեղծ աշխատանքի ծրագրավորումը թույլ է տալիս հաղթահա­
րել օրինագծերի և իրավական այլ ակտերի մշակման ու ընդունման շտա­
պողականությունը և միմյանց փոխկապակցված իրավական ակտերի ան­
համաձայնությունները, այսինքն` ծրագրավորումը կարևորագույն նշանա­
կություն ունի օրենքների և այլ իրավական ակտերի (օրենքի նորմի, նորմերի 
խմբի, իրավական դրույթների) մշակման ուղղությամբ ուժերը համախմբելու, 
իրավական կանխատեսելիության և կայունության ապահովման համար1:

Իրավաստեղծման աշխատանքների ծրագարավորումը պետք է նախա­
տեսի հասարակական հարաբերությունների` տվյալ ոլորտի կոնկրետ իրա­
վական խնդիրների լուծման եղանակներ, այն է` ամբողջական նախագծերի 
մշակում, գործող օրենքներում և այլ իրավական ակտերում փոփոխութ­
յուններ և (կամ) լրացումներ կատարելու առաջարկությունների նախա­
պատրաստում, իրավաստեղծման հայեցակարգերի մշակում և այլն: 

Իրավաստեղծ գործունեության ծրագրավորումն ամենևին էլ չի բացա­
ռում այսպես կոչված` «ոչ պլանային», արտահերթ նախագծերի քննարկման 
և ընդունման հնարավորությունը, որովհետև հասարակական կյանքը շատ 
ավելի բարդ ու բազմազան է, քան դա կարելի է նախատեսել ու պլանավորել2:

Մարդու և քաղաքացու արժանապատվությունը, անօտարելի իրա­
վունքներն ու ազատությունները բարձրագույն արժեք ճանաչելու 
սկզբունքի և համապատասխան իրավաստեղծ ամբողջ գործընթացը պետք 
է ուղղված լինի այնպիսի պայմանների և երաշխիքների ստեղծմանը, երբ 
մարդու և քաղաքացու իրավունքներն ու ազատությունները ներառված են 
օրենքների, իրավական այլ ակտերի իմաստի և բովանդակության մեջ ու 
հաշվի են առնվում օրենսդիր, գործադիր և դատական իշխանությունների, 
տեղական ինքնակառավարման մարմինների գործունեության մեջ: Սահմա­
նադրությամբ ամրագրված մարդու և քաղաքացու արժանապատվությունը, 
անօտարելի իրավունքներն ու ազատությունները, որոնք ճանաչված են մի­
ջազգային հանրության կողմից, չեն կարող վերացվել օրենդրությամբ, իսկ 
անհրաժեշտության դեպքում հիմնական իրավունքների ու ազատությունների 
սահմանափակման համար ընտրված միջոցները պետք է համարժեք լինեն 
սահմանափակվող հիմնական իրավունքի և ազատության նշանակությանը 
(ՀՀ Սահմանադրության 3, 23 և 78-րդ հոդվածներ):

Արդարության սկզբունքը, որը դարերի խորքից է գալիս, պետք է ներ­

1 Տե՛ս Հրայր Թովմասյան, Իրավաստեղծ գործունեություն: Օրենսդրական տեխնիկա (Ուսուցում ՀՀ 
Ազգային ժողովի մշտական հանձնաժողովների փորձագետների համար: Ընտրված նյութերի ժողո­
վածու, Եր., Մակմիլան-Արմենիա, 2004, էջ 10):
2 Տե՛ս Սաֆարյան Գ.Հ., Իրավաստեղծ գոծունեության և օրենսդրության զարգացման հիմնահարցերը 
Հայաստանի Հանրապետությունում:-Եր., ԱՌՏ, 2004, էջ 120:

ծծված լինի յուրաքանչյուր պետության ողջ օրենսդրության մեջ, այլ կերպ` 
պետական մարմիններից ելնող ցանկացած նորմատիվ իրավական ակտ 
պետք է լինի արդարության մարմնացում:

Գոյություն ունեն արդարությունն իրավական նորմում ամրագրելու մի 
քանի եղանակներ: Դրանցից ամենադյուրինը դրա անմիջական ամրա­
գրումն է իրավական ձևակերպման մեջ. օրինակ` հանցագործության հա­
մար մեղավոր ճանաչված անձի նկատմամբ նշանակվում է արդարացի 
պատիժ: Եթե օրենքում չի նշվում «արդարություն» բառը, ապա դա ամե­
նևին չի նշանակում, որ տվյալ իրավական ակտին խորթ է արդարության 
կանխադրույթը: Ըստ Ն.Ա. Չեչինայի` բոլոր իրավական նորմերը կարող են 
գնահատվել բարոյականության, հետևաբար և` արդարության տեսանկյու­
նից1: Երբ արդարությունն ուղղակիորեն չի նշվում նորմատիվ իրավական 
ակտում, այն կարող է ամրագրվել դրանում տարբեր ձևերով` հավասարութ­
յուն հասարակական հարաբերությունների մասնակիցների միջև, իրա­
վունքների և պարտականությունների հստակ փոխհարաբերակցության 
ամրագրում, պատժի անհատականացում և այլն: 

Ընդհանուր կամքի բացահայտման ժամանակ շատ բան կախված է 
օրենսդրի անձից: Ինչպես դիպուկ կերպով նշում է Պ.Մ.Ռաբինովիչը, իրա­
վունքը ոչ միայն հասարակական կեցության արտացոլումն է, այլև՝ օրինաս­
տեղծման ինքնարտահայտումը, որն իր մեջ կրում է այդ սուբյեկտի բաղկա­
ցուցիչ կազմող անհատների հոգեբանական առանձնահատկությունները, 
նրանց անձնական փորձը, կյանքի պայմանները2: Ուստի բավականին մեծ 
գիտագործնական հետաքրքրություններ է ներկայացնում այն հարցը, թե 
ինչպես է անհատի առանձին հատկություններն ազդում իրավաստեղծ 
մարմնի աշխատանքի վրա: Պարզ է, որ իրավաստեղծման նման պատաս­
խանատու գործունեությունը չպետք է «բազմացնի» առանձին անձանց բա­
ցասական որակները: Իրավաստեղծման գործունեության մեջ իրավունքի 
սկզբունքների պահպանումն իրավական որոշումներին հաղորդում է իրա­
պես արդարացի բնույթ, իսկ խախտումը, ընդհակառակը, կարող է հան­
գեցնել իրավունքի «ամորձատման»: Հենց դրա համար է առանձնապես 
կարևոր բարձրացնել հարգանքն օրենքի ու արդարության` որպես մարդու 
իրավունքների երաշխավորման հիմքի նկատմամբ: Իրավունքը պետք է հեն­
վի արդարության վրա: Իրավական պետությունն անհամատեղելի է անար­
դարության հետ, քանի որ վերջինս խեղաթյուրում, քանդում է իրավունքը, 
այլ ոչ թե պաշտպանում այն խախտումներից:

Արդարության սկզբունքը ենթադրում է խիստ պատժի կիրառում, որ­
պես կանոն, ծանր և առանձնապես ծանր հանցագործությունների և հան­
ցագործությունների ռեցիդիվի դեպքում: Իսկ այն անձանց նկատմամբ, ով­
քեր առաջին անգամ կատարում են ոչ մեծ ծանրության հանցագործություն, 
սովորաբար կիրառվում են ազատությունից չզրկելու հետ կապված պատ­

1 Տե՛ս Чечина Н.А. Воспитательная функция советского гражданского процессуального права.-Л., 1972, էջ 185:
2 Տե՛ս Рабинович П.М. Право как явление общественного сознания// Правоведение,-1972, N 2 էջ 115:

ժատեսակներ (տուգանք, հանրային աշխատանքներ և այլն): 
Շարադրվածը թույլ է տալիս անել երկու եզրահանգում: Առաջին` արդա­

րության գաղափարն իրավունքի տարբեր ճյուղերում դրսևորվում է կամ նորմ-
սկզբունքների ձևով, կամ ենթադրվում է` մանրամասնվելով նորմատիվ իրա­
վական ակտերում ամրագրված դրույթներում: Երկու դեպքերում էլ արդա­
րության սկզբունքը ներթափանցում է հասարակական հարաբերությունների 
բոլոր ոլորտները: Երկրորդ` արդարության սկզբունքը կարող է արտահայտվել 
ամենատարբեր ձևերով: Այստեղ կարևոր է, որ իրավական նորմերն ու դրանց 
կիրառումն ուղղված լինեն մարդու բնական և համընդհանուր իրավունքներին 
ու ազատություններին, բարոյականության սկզբունքներին: 

Մարդասիրության սկզբունքի համաձայն յուրաքանչյուր օրենք կամ 
այլ իրավական ակտ առաջին հերթին պետք է նպատակաուղղված լինի 
մարդու կյանքի ու առողջության պաշտպանությանը, արժանապատվության 
պահպանմանը և պաշտպանությանը, նրա իրավունքների ու ազատություն­
ների, նրա հոգևոր և նյութական պահանջմունքների առավելագույն բավա­
րարմանը: Օրենքը և այլ իրավական ակտը պետք է ծառայեն ազատությանը, 
մարդկանց փաստացի հավասարությանը և իրավունքին, վերջինիս իրաց­
մանը: Պետության օրենքները և մյուս իրավական ակտերը անհրաժեշտ են 
իրավունքի համար, բայց եթե դրանք ոչ թե պաշտպանում, այլ ոտնահարում 
են արդարությունը և հավասարությունը, դրանք չեն կարող համարվել 
իրավական կամ արդարացի: Ինչպես ընդունված է ասել, մարդը և նրա 
շահերը պետք է լինեն իրավաստեղծ գործընթացի կենտրոնում:

Իրավաստեղծ գործընթացի մարդասիրական բնույթն իրենում ներառում 
է նաև մեկ այլ կարևոր հանգամանք. օրենքները և այլ իրավական ակտերը 
կոչված են պաշտպանելու հասարակական արժեք դարձած մարդու բնա­
կան իրավունքները, իրավական կարգավորման միջոցներով (իրավաբանա­
կան հնարքներով) ստեղծել դրանց կենսագործման կառուցակարգեր և 
պայմաններ: Իրավունքի աղբյուրների մարդասիրական բնույթը սերտորեն 
առնչվում և կապված է բարոյականության հիմունքներին դրա համապա­
տասխանության հետ: Իսկ դա նշանակում է, որ դրանք չեն կարող պարու­
նակել այնպիսի դրույթներ, որոնք կարող են մարդուն դրդրել անբարոյա­
կան գործողությունների: 

Այսպիսով, իրավաստեղծման գործընթացում մարդասիրության սկզբուն­
քը ի սկզբանե ենթադրում է օրենքների և այլ նորմատիվ ակտերի ստեղծում 
բացառապես հանուն մարդու իրավունքների և ի շահ հասարակության յու­
րաքանչյուր անհատի ու ամբողջ հասարակության պահանջմունքների ար­
ժանապատիվ բավարարման: Մեր խորին համոզմամբ սա էլ իր հերթին 
նշանակում է, որ մարդասիրության սկզբունքի կարևորագույն բաղկացու­
ցիչներից մեկը հենց անհատի շահերի և հանրային պահանջմունքների մի­
ջև հավասարակշռության ստեղծումն ու պահպանումն է: 

Ժողովրդավարության սկզբունքն առաջին հերթին արտահայտվում է 
իրավաստեղծման գործընթացին հասարակայնության լայն շերտերի ներ­



Իրավագիտություն

18

գրավմամբ, այն է` իրավական նորմերի ընդունմանը և իրացմանը քաղա­
քացիների մասնակցությունն ապահովելու մեջ: Այսպես` ՀՀ Սահմանադրութ­
յան 109 հոդվածի 6-րդ մասում ամրագրված է, որ ընտրական իրավունք 
ունեցող առնվազն հիսուն հազար քաղաքացի ունի Ազգային ժողովին քա­
ղաքացիական նախաձեռնության կարգով օրենքի նախագիծ առաջարկելու 
իրավունք, իսկ 204 հոդվածի 1-ին և 2-րդ մասերի համաձայն` եթե Ազգային 
ժողովը մերժում է Սահմանադրության 109-րդ հոդվածի 6-րդ մասով սահ­
մանված կարգով ներկայացված օրենքի նախագծի ընդունումը, ապա մեր­
ժումից հետո վաթսուն օրվա ընթացքում օրենքի նախագծի ընդունման 
նախաձեռնությանը ընտրական իրավունք ունեցող ևս երեք հարյուր հա­
զար քաղաքացու միանալու դեպքում նախագիծը դրվում է հանրաքվեի, 
եթե սահամանադրական դատարանը նախագիծը ճանաչում է Սահամանա­
դրությանը համապատասխանող: Դրան գումարած՝ հանրաքվեի միջոցով 
ընդունված օրենքները կարող են փոփոխվել միայն հանրաքվեով:

Հանրաքվեն շատ օգտակար, բայց բավականին բարդ ու ծախսատար 
գործընթաց է: Այդ է պատճառը, որ գույություն ունեն նաև ժողովրդին 
իրավաստեղծ գործունեությանը ներգրավելու բազմաթիվ այլ ձևեր, ինչ­
պիսիք են օրինագծերի նախնական հրապարակումը և համաժողովրդական 
քննարկման դնելը, հրապարակված օրինագծերը աշխատանքային կոլեկ­
տիվներում, համաժողովներում, կլոր սեղանների և սեմինարների ընթաց­
քում, մամուլում, հեռուստատեսությամբ և ռադիոյով դրանց քննարկումներն 
ու համապատասխան առաջարկներ ներկայացնելը, դրանց ազատ քննա­
դատությունը, օրինագծերի այլընտրանքային տարբերակներ առաջարկելը 
և այլն: Այս առումով մենք ևս համաձայն ենք Ս.Պիգոլկինի և Տ.Ռախմանի­
նայի այն տեսակետին, որ օրինաստեղծման (հետևաբար և իրավաստեղծ­
ման հեղինակներ) ժողովրդավարությունը երաշխավորող գլխավոր պայ­
մանը հրապարակայնության ուժեղացումն է, ինչպես նաև ստեղծագործա­
կան քննարկումների կարողունակության ընդլայնումը1: Շատ քաղաքացի­
ներ, այդ թվում` իրավաբան գիտնականներ, պրակտիկ աշխատողներ, ար­
տահայտում են իրենց անձնական դատողությունները օրինագծերի մասին 
և հասցեագրում դրանք օրենսդրին: Ժողովրդավարության սկզբունքը են­
թադրում է օրինաստեղծման գործընթացին նաև կուսակցությունների (ինչ­
պես խորհրդարանական, այնպես էլ արտախորհրդարանական) և հասա­
րակական կազմակերպությունների մասնակցությունը: Օրինագծերը հրա­
պարակվում են խորհրդարանների պաշտոնական համացանցային կայքե­
րում: Քննարկումների ընթացքում ստացված դիտողություններն ու առա­
ջարկությունները դիտարկվում են օրինաստեղծ մարմնի կողմից և (կամ) 
օրինագծում կատարվում են համապատասխան լրացումներ:

Իրավաստեղծ գործընթացին իրավական և ոչ իրավական հասարակայ­
նության լայն մասնակցությունը թույլ է տալիս արդյունավետորեն վերհա­

1 Տե՛ս Пиголкин А.С., Рахманина Т.Н. Вопросы методики подготовки законопроектов.-М.: Изд-во Ин-та 
Законодательства и сравн. правоведения. Выпуск 59, 1993, էջ 91:

նել ժողովրդի իրական կամքը այս կամ այն ոլորտի կարգավորման հար­
ցում: Անդրադառնալով «Ժողովրդի կամք» հասկացությանը՝ նշենք, որ այն 
անընդհատ փոփոխվում է` կապված ժողովրդավարական գործընթացների, 
ժողովրդավարության իդեալի մասին հասարակության պատկերացումների 
փոփոխության, բազմակարծության սկզբունքի ամրապնդման հետ: Ժամա­
նակակից ժողովրդավարության հասկացությամբ «ժողովրդի կամք»-ը նե­
րառում է օրենսդրության մեջ հասարակության ժամանակակից բոլոր 
խմբերի շահերի հաշվառումը և արտացոլումը:

Հարկ է նշել, որ օրինաստեղծման գործընթացին քաղաքացիների մաս­
նակցության ընդլայնման հետևանքով այդպիսի գործունեությունը չի դա­
դարում ոչ պետական գործունեության տեսակ լինելուց1:

Ժողովրդավարությունն այն գլխավոր երաշխիքներից է, որի առկայութ­
յան դեպքում օրինագծերի (նախագծերի) նախապատրաստումը, քննարկու­
մը և ընդունումը տեղի է ունենում իրավական ընթացակարգով, այսինքն` 
օրենքով սահմանված կարգով, որտեղ կբացառվեն հնարավոր կամայակա­
նություններն ու անօրինականությունները օրինաստեղծ մարմնի կողմից2: 

Օրինաստեղծման ժողովրդավարության սկզբունքի կարևոր դրսևո­
րումներից մեկը խորհրդարանական լսումներն են, որոնք հնարավորություն 
են տալիս հասարակության ներկայացուցիչներին և համապատասխան 
մասնագետներին արտահայտել իրենց դիրքորոշումը քննարկվող օրինա­
գծի վերաբերյալ և հանդես գալ առաջարկություններով: 

Օրինաստեղծման ժողովրդավարությունն օրգանական կապ է ապահո­
վում մի կողմից օրենսդրի և նրա գործունեության, մյուս կողմից` ժողովրդի 
և նրա շահերի միջև: Այս սկզբունքին հավատարիմ մնալով` օրենսդիրն 
ապահովագրում է իրեն իրականությունից կտրված լինելուց, ինչպես նաև 
հասարակական կյանքի, ժողովրդի իրական շահերի հետ չկապված օրենս­
դրական փորձարկումներից: Օրինաստեղծման վրա ազդեցություն ունեցող 
սուբյեկտների շարքից հասարակության լայն զանգավածների բացառումը 
հղի է կամայականությամբ, իրական սոցիալական գործընթացներից շեղու­
մով և, որպես կանոն օրինաստեղծման նպատակներին չհասնելով3:

Օրինականության սկզբունքը Հայաստանի Հանրապետությունում հռչակ­
վել է որպես պետական կարգավորման բոլոր ոլորտները թափանցող կա­
րևորագույն համակարգաստեղծ սկզբունք-մեթոդ: Այն անխզելիորեն կապված 
է իրավունքի ընկերային-նպատակային նշանակության հետ: Այդ սկզբունքի 
բովանդակությունն ամրագրված է ինչպես ՀՀ Սահմանադրությամբ, այնպես 
էլ իրավունքի յուրաքանչյուր ճյուղի նորմերում:

Բնական է, որ իրավասու պետական մարմինների իրավաստեղծ գոր­
ծունեությունը ևս պետք է իրականացվի գործող օրենսդրությանը խիստ 

1 Տե՛ս Иванов К.К. Законотворческая деятельность государства при использовании принципа демо­
кратизма.: Հղումը` http://sibac.info/2009-07-01-10-21-16/50-2011-12-21-06-47-18/2011-12-21-06-47-
43/2586-2012-05-12-08-40-50:
2 Տե՛ս Սաֆարյան Գ.Հ., Նշվ.աշխ., էջ 116:
3 Տե՛ս Чухвичев Д.В., Аширов Б.С., Նշվ.աշխ.,էջ 56:

համապատասխան: Օրինականությունն ընդհանրապես համակարգաստեղծ 
սկզբունք է, որն ընկած է հասարակական կյանքի բոլոր ոլորտների, այդ 
թվում` իրավաստեղծման հիմքում: 

Նորմատիվ իրավական ակտերի ցանկացած տեսակի ընդունման հա­
մար գյություն ունի համապատասխան իրավական կարգադրագրերում 
ամրագրված հստակ ընթացակարգ: Օրինաստեղծման գործընթացը պետք 
է իրականացվի այդ պահանջներին խիստ համապատասխանության պայ­
մաններում: Դրանք մասնավորապես վերաբերում են օրենք ընդունող 
մարմնի իրավասությանը, օրենքի նախագծի մշակմանը, այն շրջանառութ­
յան մեջ դնելուն, խորհրդարանի համապատասխան մշտական հանձնա­
ժողովում և լիագումար նիստերում այլ իրավական ակտեր մշակելու իրա­
վասություն ունեցող մարմինների խորհուրդներում, նախարարությունների 
կոլեգիաներում և (կամ) կառավարության նիստերում քննարկելուն, դրա 
ընդունման և հրապարակման կանոններին, իրավական նորմերի և ակտե­
րի աստիճանակարգությանը: 

Վերը նշված կանոններից շեղումը կարող է հանգեցնել տեխնիկական 
այնպիսի խախտումների, որոնք ունակ են ի չիք դարձնել օրենքի կարգա­
վորիչ հնարավորությունները նույնիսկ այն դեպքում, եթե այն ուժի մեջ մնա: 
Բացի այդ, օրինաստեղծման օրենսդրորեն ամրագրված կարգի խախտումը 
կարող է բացասական անդրադարձ ունենալ օրենսդրության և ընդհանրա­
պես իրավունքի վերաբերյալ մարդկանց վերաբերմունքի վրա:

Մեր կարծիքով օրինականության սկզբունքն իր մեջ ներառում է նաև 
իրավական պետության սահմանադրական դրույթին սերտորեն «թղթակ­
ցող» մեկ այլ սկզբունք ևս: Խոսքը իրավունքին համապատասխանության 
ենթասկզբունքի մասին է: Այդ ենթասկզբունքի բովանդակությունը, մեր 
կարծիքով, հետևյալն է. օրինաստեղծումը ոչ թե իրավասու մարմիների և 
անձնաց կամայական գործունեություն է, այլ այնպիսի գործունեություն, 
որը ենթարկվում է իրավունքին` դրա անսասան, հազարամյակներ շարու­
նակ գործած սկզբունքներով: Օրենսդրի խնդիրն է ապահովել օրենքի հա­
մապատասխանությունը իրավունքի սկզբունքներին: Չափազանց կարևոր 
է, որ օրինաստեղծման գործընթացի բոլոր սուբյեկտները հավատարիմ 
մնան այս սկզբունքին: Ինչպես իրավացիորեն նշում է պրոֆեսոր Գ.Հ.Սա­
ֆարյանը, իրավունքի և օրենքի տարբերակման հայեցակարգի էությունը 
նրանում է, որ նորմատիվ իրավական ակտը, որպես պետական կամքի 
արտահայտություն, կոչված է ճիշտ և համարժեք ձևակերպելու հասարա­
կական հարաբերություններում օբյեկտիվորեն գորյություն ունեցող «իրա­
վունքը»1:

Հրապարակայնության սկզբունքն արտահայտվում է նրանում, որ 
օրենքների և նորմատիվ իրավական այլ ակտերի քննարկմանը մասնակից 
են դարձվում զանգվածային տեղեկատվության միջոցները, հասարակայ­
նությունն ամբողջությամբ: Միայն իրավաստեղծման գործընթացի վերա­

1 Տե՛ս Սաֆարյան Գ.Հ., նշվ.աշխ., էջ 110:

բերյալ մշտապես համակարգված և ճշմարիտ տեղեկատվություն ունենա­
լով է, որ բնակչությունը կարող է դրա վրա դրականորեն ազդելու հնարա­
վորություն ստանալ:

Նշված սկզբունքը ենթադրում է մի կողմից օրինագծերի (այլ նախագծերի) 
քննարկման և ընդունման թափանցիկություն, մյուս կողմից՝ դրանց պար­
տադիր հրապարակում: Օրենքի նախագծերը զանգվածային լրատվության 
միջոցներով հրապարակելը կամ այլ կերպ հանրայնացնելը հետապնդում է 
դրանց քննարկումներին հասարակությանն առավելագույնս ներգրավելու 
նպատակ: Հրապարակայնության սկզբունքից բխում է նաև, որ քաղաքացիները 
պետք է իրազեկված լինեն օրինագծերի քննարկման և ընդունման բոլոր ման­
րամասներին: Ըստ որում, նախագծերն առաջին հերթին պետք է հանրայնաց­
վեն օրենսդիր (ներկայացուցչական) մարմնում (ներսում): Հանրայնացման 
ենթակա են նաև օրենսդիր և գործադիր մարմինների միջև այդ առնչությամբ 
առկա հակասությունները: Դրա վառ վկայությունն է ընտանեկան բռնության 
կանխարգելման և ընտանեկան բռնության ենթարկված անձանց պաշտպա­
նության մասին ՀՀ ԱԺ-ում գտնվող օրինագծի կապակցությամբ ծավալված 
լայն քննարկումները:

Հրապարակայնության պայմաններում օրենքների և այլ իրավական ակ­
տերի մշակումը հնարավորություն է տալիս պարզել, թե որքանով է տվյալ 
օրինագիծը (նախագիծը) համապատասխանում բնակչության կենսական 
շահերին և պահանջմունքներին: Դա էլ իր հերթին բացահայտում է, թե 
իրավական ինչպիսի վարքագիծ կդրսևորեն քաղաքացիները. կգործեն 
օրենքին համապատասխա՞ն, թե չեն ենթարկվի դրան` ընտրելով իրենց 
նպատակին հասնելու այլ միջոցներ: Շահագրգիռ հասարակայնության հետ 
հետադարձ կապը թույլ է տալիս իրավաստեղծ մարմնին պարզել` արդյոք 
օրինագծի բոլոր դրույթներն են հասկանալի քաղաքացիներին: Շատ կա­
րևոր է իմանալ մարդկանց արձագանքը օրինագծերի (նախագծերի) վերա­
բերյալ, անկախ նրանից թե այն դրական, բացասական, թե չեզոք կլինի:

Գիտական հիմնավորվածության (գիտականության) սկզբունքը պա­
հանջում է, որ կոնկրետ օրենքի, նորմի կամ այլ իրավական ակտի ընդուն­
ման պահին մանրակրկիտ կերպով ստուգվի ընկերային-տնտեսական իրա­
դրությունը, որպեսզի օրենքը (այլ իրավական ակտը, դրույթը) համապա­
տասխանի այդ իրադրությանը, այսինքն` գիտական հիմնավորվածությունը 
նախևառաջ ենթադրում է կենսագործունեության այն ոլորտի տնտեսական, 
հոգեբանական, ընկերային-քաղաքական և այլ գործոնների զարգացման 
պատշաճ հաշվառում, որին վերաբերում է կոնկրետ նախագիծը: Դա բացա­
ռում է կոնկրետ նախագիծը հակասություններից, ապահովում է դրա նորմերի 
(դրույթների) իրավաբանական և տրամաբանական փոխկապակցվածությու­
նը, հնարավորություն է ստեղծում, որ այդ նախագիծը «թղթակցի» հարակից 
իրավական ակտերի նմանատիպ նորմերի (դրույթների) հետ1:

1 Տե՛ս И.А. Кибак Соблюдение принципов в законотворческой деятельности// Вестник Воронежского 
института МВД России, 2011, N 2, էջ 130:

Գիտականությունը թելադրում է օրինագծերի գիտական մշակման, ինչ­
պես նաև սոցիոլոգիական տվյալների իմացության մասին գիտելիքների 
առկայության անհրաժեշտությունը:

Օրինաստեղծման գիտական բնույթը կայանում է նրանում, որ այն կոչ­
ված է հնարավորինս ամբողջականորեն համապատասխանել հասարա­
կական զարգացման պահանջմունքներին, դրա օբյեկտիվ օրինաչափութ­
յուններին և հասարակական իրավագիտակցության մակարդակին: Օրինա­
գիծը պետք է հաշվի առնի ու օգտագործի գիտության և տեխնիկայի ձեռք­
բերումները: Օրինագծերի մշակմանը պետք է ներգրավվեն գիտական 
հաստատություններ, գիտության համապատասխան ճյուղի առանձին ներ­
կայացուցիչներ, իրավաբան գիտնականներ:

Օրենքի կամ այլ իրավական ակտի նախագծեր մշակելիս անհրաժեշտ է 
հաշվի առնել նաև տվյալ հարաբերության օրենսդրական կարգավորման 
միջազգային փորձը և արտասահմանյան գիտնականների ուսումնասիրութ­
յունները: Անշուշտ, այլ իրավական համակարգերում օգտագործվող օրինա­
ստեղծման ինստիտուտների, հնարքների և մեթոդների ամբողջական 
«պատճենահանումն» աննպատակահարմար է, կարող է հանգեցնել բացա­
սական հետևանքների, խոչընդոտել օրինաստեղծման գործընթացի համա­
կարգվածությանը և խճճել այն, դրա արդյունքում առաջացնել օրենս­
դրական բացեր: Միջազգային փորձի գիտական հետազոտությունը և ճիշտ 
եզրակացությունների հանգելը ոչ միայն կարող է նպաստել օրենսդրի առջև 
ծառացած բարդ խնդիրների լուծմանը, այլև թույլ տալ մոտարկել տարբեր 
պետությունների օրենսդրական կարգավորման համակարգերը, միավորել 
իրավական կարգավորման նպատակներով առավել նման ինստիտուտները, 
խթանել միջազգային իրավական ինտեգրումը1:

Ստեղծագործական բնույթ ունենալու սկզբունքը վերաբերում է 
իրավաստեղծ գործընթացի մասնակիցների նախաձեռնողականությանն ու 
ակտիվությանը: Ըստ այս սկզբունքի` օրենքի կամ այլ իրավական ակտի 
քննարկմանը մասնակցող բոլոր անձանց տրվում է իրավական միջոցների 
այնպիսի համալիր, որը թույլ է տալիս պնդել իրենց այս կամ այն կարծիքը՝ 
նախագիծը հիմնավորելու կամ ժխտելու համար բերել տարբեր հայեցակե­
տեր, փաստարկներ ու նկատառումներ: Իսկ քննարկումներն ու բանավե­
ճերը թույլ են տալիս վերհանել իրավաստեղծ գործընթացին մասնակցող 
անձանց կարծիքները` նպաստելով տվյալ հարցում բազմակարծության և 
«օրենսդրական ճշմարտության» հաստատմանը, իրավաստեղծման բնա­
գավառում ստեղծագործ մթնոլորտի արմատավորմանը:

Իրավաստեղծման սուբյեկտների արհեստավարժության (պրոֆե­
սիոնալիզմի) սկզբունքը ենթադրում է իրավաստեղծ գործընթացի բոլոր 
փուլերում որակավորված և մասնագիտական բարձր կարողություններ ու­
նեցող անձանց պարտադիր մասնակցություն2: Իսկ արհեստավարժությունը 

1 Տե՛ս Чухвичев Д.В. Аширов Б.С. նշվ.աշխ էջ 51-52:
2 Տե՛ս Теория государства и права. Учебник для вузов. Под.ред. проф. В.М. Карельского и проф. В.Д. 
Перевалова.-2-е изд., изм. и доп. М.: Издательство НОРМА. 2000, էջ 304:

պահանջում է, որ իրավաստեղծ աշխատանքում ներգրավված բոլոր մաս­
նակիցները տիրապետեն այդ աշխատանքի հնարքներին (իրավաբանական 
նրբություններին) և դրանք իրագործեն պատշաճ մակարդակով: Նշված 
սկզբունքի իրագործումը ենթադրում է նաև օրենքի կամ այլ իրավական 
ակտի նախագծի վերաբերյալ քննարկումներին այնպիսի մասնագետների 
պարտադիր ներգրավում, ովքեր կարող են մասնագիտորեն որակյալ գնա­
հատական տալ նախագծին և/կամ նպաստել դրա կատարելագործմանը: 

Իրավաստեղծ գործունեության մեջ (նախագծի ստեղծումն էլ այդ գոր­
ծունեության փուլերից մեկն է` հեղինակներ) սիրողականությունը (դիլե­
տանտիզմը) նույնքան վտանգավոր է, որքան այլ մասնագիտական բնա­
գավառների աշխատանքներում1:

Իրավաստեղծման գործընթացում երբեմն տարաձայնություններ են 
առաջանում մի կողմից իրավաբանների, տնտեսագետների, քաղաքագետ­
ների, մյուս կողմից` նրանց և խորհրդարանականների միջև այն հարցում, 
թե ովքեր պետք է ստեղծեն օրենքներ` իրավաբանները, թե քաղաքական 
գործիչները, տնտեսագետները, թե այլ մասնագետները, խորհրդարանա­
կանները, թե իրավաբան գիտնականներն ու համապատասխան նախագծով 
կարգավորվող հարաբերությունների մասնագետները: Մեր կարծիքով` սա 
անպտուղ վեճ է և կարող է ունենալ մի պատասխան. օրենքները և նորմա­
տիվ այլ ակտերը պետք է ստեղծեն Սահմանադրությամբ նախատեսված 
օրենսդրական նախաձեռնության սուբյեկտները: Օրինակ` ՀՀ կառավարութ­
յան համապատասխան օղակները` ՀՀ արդարդատության նախարարութ­
յունը` ճյուղային նախարարությունների, ինչպես նաև քաղաքական, տնտե­
սական և հասարակական կյանքի այլ ոլորտների մասնագետների հետ միա­
սին կամ ԱԺ պատգամավորները և պատգամավորական խմբակցությունները` 
նույն կարգով, բայց իրավաբանների մասնակցությամբ: Այս առումով ՀՀ ԱԺ 
իրավաստեղծ աշխատանքում խիստ կարևորվում է խորհրդարանի աշխա­
տակազմի իրավաբանական ստորաբաժանման մասնագիտական եզրակա­
ցությունները ըստ պատշաճի քննարկելն ու հաշվի առնելն օրենսդրական 
նախաձեռնությունների հեղինակների կողմից, որը, դժբախտաբար, ՀՀ ԱԺ-
ում կիրառվում է հազվագյուտ դեպքերում:

Քննարկվող հարցում վերջերս առաջընթաց մեծ քայլ կատարեց ՀՀ կա­
ռավարությունը, որի՝ 2016թ. օգոստոսի 25-ի թիվ 858-Ն որոշմամբ հիմնա­
դրվեց «Օրենսդրության զարգացման և իրավական հետազոտությունների 
կենտրոն» հիմնադրամը, որի պետական կառավարման լիազորված մար­
մինը ՀՀ արդարադատության նախարարությունն է: Այն համապատասխան 
գիտական ներուժ ունեցող կառույց է, որի խնդիրներն են հիմնել օրենս­
դրության ստեղծման իրավական մշակույթ, զարգացնել օրենսդրություն 
մշակելու իրավական մեթոդաբանություն, ձևավորել օրենսդրություն մշա­
կող և վերլուծող փորձառու կադրերի խումբ, ապահովել իրավական նախա­
գծերի և օրենսդրության զարգացման հայեցակարգերի մշակումը, օրենս­

1 Տե՛ս Սաֆարյան Գ.Հ., նշվ. աշխ., էջ 117-118:

դրության ծրագրավորումը, իրավական ակտերի մեթոդական կազմակեր­
պումը և ղեկավարումը, պարզեցնել կարգավորում պարունակող իրավական 
ակտերն ու թեթևացնել գործարարության և քաղաքացու բեռը` կրճատել 
իրավական ակտերն ու պարզեցնել որոշ իրավական կարգավորումներ և 
այլն: Սույն հիմնադրամը կարող է լիարժեք ձևով փոխարինել այլ երկրներում 
(ԱՄՆ, ՌԴ և այլն) գործող խորհրդարաններին կամ նախագահներին (կառա­
վարություններին) կից իրավաբանական ինստիտուտներին:

Իրավական փորձի օգտագործման սկզբունքը պահանջում է իրա­
վաստեղծման գործընթացում ստանալ այն պետական մարմինների կար­
ծիքները, որոնք գործնականում պետք է կիրառեն ընդունվելիք իրավական 
ակտերը: Հենց դրա համար էլ օրենսդիրը պահանջում է, օրինակ, ԱԺ ներ­
կայացվող իրավական ակտերի նախագծերի փաթեթի մեջ ներառել ոչ 
միայն դրա բուն նախագիծը, այլ նաև իրավական ակտի ընդունման փաս­
տարկում-հիմնավորումը (ՀՀ ԱԺ կանոնակարգ-օրենքի 47-րդ հոդվ.): Իրա­
վական ակտի ընդունման քաղաքական, տնտեսական, ընկերային, մշակու­
թային և այլ հիմնավորումները հնարավորություն են տալիս օրենսդրին 
կողմնորոշվելու տվյալ ակտն ընդունելու հարցում:

Իրավական փորձի օգտագործման սկզբունքից բխում է նաև, որ ցան­
կացած նոր մշակվող նախագիծ պետք է հենվի տվյալ կամ այլ պետության 
արդեն հայտնի դրական փորձի վրա: Այլ պետության դրական փորձն ըն­
դօրինակելիս, իհարկե, չպետք է մոռանալ այն պետության մեջ առկա ազ­
գային առանձնահատկությունները, որտեղ պետք է գործի օրենքը կամ այլ 
իրավական ակտը:

Պրակտիկայի հետ կապի ապահովման սկզբունքն իրավաստեղծ սուբ­
յեկտների առջև խնդիր է դնում անընդհատ հետևել հասարակական գործ­
ընթացներին, կենտրոնանալ արդեն իսկ գործող իրավական ակտերի կիրառ­
ման պրակտիկայի վրա և ժամանակին վերացնել օրնսդրական բացերը: Իզուր 
չէ, որ օրենսդրության զարգացման և իրավական հետազոտությունների հիմ­
նադրամի կարևոր գործառույթներ են համարվում նաև օրենսդրության գի­
տական և պրակտիկ կիրառական վերլուծություններ կատարելն ու դրա հիման 
վրա նոր իրավական ակտերի մշակումներն ու իրավական ակտերում փո­
փոխությունների և լրացումների կատարումը, օրենսդրության մեջ առկա բա­
ցերը, հակասությունները կամ այլ թերությունները վերացնելուն ուղղված ակ­
տերի մշակումը, ինչպես նաև իրավական ակտերի նախագծեր պատրաստելու 
համար վերլուծությունների իրականացումը1:

Իրավական ակտերի նախագծերի նախապատրաստման պատշա­
ճության և մանրակրկիտության սկզբունքի համաձայն կարևոր է առա­
վելագույնս օգտագործել հայրենական և արտասահմանյան փորձը, սոցիո­
լոգիական և այլ հետազոտությունների արդյունքները, տարբեր տեղեկանք­
ներ, զեկույցներ և այլ նյութեր: Անհրաժեշտ է խուսափել շտապողականութ­
յունից, հապճեպ, չմտածված որոշումներ ընդունելուց:

1 Տե՛ս հիշյալ ակտի ընդունման հիմնավորումների բաժինը:

Համաշխարհային պրակտիկան ակնհայտորեն վկայում է, որ իմաստուն 
անշտապությունը որակյալ իրավաստեղծ աշխատանքի անփոխարինելի 
հատկություն է: Յուրաքանչյուր իրավաստեղծ որոշման ուշադիր և մանրա­
կրկիտ նախապատրաստումը պահանջում է անհրաժեշտ նախապատրաս­
տական նյութերի ընտրություն, հետազոտությունների անցկացում, առա­
ջարկվող իրավակարգավորման արդյունավետության վերլուծություն: 

Իրավունքի համակարգվածության սկզբունքը, անշուշտ, կապված է 
իրավունքի ծրագրավորման և կանխատեսման սկզբունքի հետ, որովհետև 
ծրագրավորման օբյեկտների ցանկի մեջ բնականաբար առաջին հերթին 
մտցվում են այսպես կոչված կենտրոնական կամ համակարգաստեղծ, իսկ 
ապա` այլ իրավական ակտերը, որոնք մանրամասնում են դրանք կամ սահ­
մանում են դրանց ուժի մեջ մտնելու, դրանց հիման վրա ընդունվելիք 
ակտերի ցանկը, դրանց կատարման կարգը և այլն:

Օրենսդրական ծրագրավորումը և կանխատեսումն իրենցում պարու­
նակում են որոշակի հերթականություն, բայց իրավաստեղծման գործըն­
թացները և գործողությունները, որ հաջորդում են դրանց, բարդ համակ­
ցություն են: Գործընթացների և գործողությունների փոխկապակցվածութ­
յունը և ճիշտ հերթականության սահմանումը նպաստում են իրավաստեղծ­
ման աշխատանքների բարձր որակին, հասարակական հարաբերություն­
ների իրավական կարգավորման միասնականությանը, աստիճանակարգա­
յին բնույթին, իրավական ակտերի փոխկապակցվածությանը, ինչպես նաև 
օրենսդրության պահանջների և կարգադրագրերի իրական և իրագործելի 
լինելուն:

Իրավաստեղծման համակարգվածությունը ենթադրում է առանձին 
նորմատիվ իրավական ակտերի` որպես միասնական օրենսդրության մա­
սի, խստորեն որոշված գործառութային նշանակությամբ մշակումների կա­
տարում: Համակարգվածության սկզբունքից բխում է քննարկվող իրավա­
կան նոր ակտում առաջարկվող փոփոխությունների և (կամ) լրացումների, 
կամ նոր իրավական ակտերի ընդունման հետ միասին անհրաժեշտության 
դեպքում այլ իրավական ակտերում լրացումներ նախատեսող անհրաժեշտ 
այլ ակտերի ընդունում: Ըստ որում, ընդունված իրավական ակտն անպայ­
մանորեն պետք է ներգրավվի ամբողջ իրավական համակարգի իմաստա­
յին և իրավաբանական աստիճանակարգության մեջ: Հակառակ դեպքում 
ընդունված իրավական ակտերը կկրեն սոսկ հռչակագրային բնույթ և չեն 
ունենա որևէ իրավական նշանակություն իրական կյանքում: 

Իրավական ակտերի տեխնիկական կատարելության սկզբունքը 
պահանջում է, որ այդ ակտերը նախապատրաստվեն և ընդունվեն իրավա­
գիտության մեջ մշակված և իրավակիրառ պրակտիկայում փորձարկված 
միջոցների և հնարքների օրենսդրական տեխնիկայի կանոնների պահպան­
մամբ: Այդ կանոններն ամրագրված են օրենքներում, այլ իրավական ակ­
տերում և պարտադիր են իրավաստեղծ սուբյեկտների համար: 

Օրենքների և այլ իրավական ակտերի որակի արդյունավետության բարձ­

րացման համար օրենսդրական տեխնիկան երբեմն ոչ պակաս կարևոր նշա­
նակություն ունի, քան բովանդակությունը: Ի վերջո, օրենքի հստակ և տրա­
մաբանական շարադրանքից, դրանում ակնհայտ և թաքնված հակասություն­
ների բացակայությունից, դրանում միասնական իրավաբանական եզրաբա­
նության առկայությունից են կախված ոչ միայն ընդունված օրենքի տեքստի և 
բովանդակության մակարդակը, այլև դրա կիրառման արդյունավետությունը:

Առանձնահատուկ նշանակություն ունի իրավաբանական նորմերի շարա­
դրման լեզուն: Տարբեր պետությունների օրինաստեղծ գործունեության մեջ 
առկա են իրավական ակտերի լեզվի պարզության, հստակության և մատ­
չելիության պահանջներ: Օրենքի (այլ իրավական ակտի) ոճը պետք է իմ­
պերատիվ-հրամայական ու պաշտոնական լինի: Այն էապես պետք է տար­
բերվի ինչպես գեղարվեստական գրականության ստեղծագործությունների, 
այնպես էլ առօրյա խոսակցական ոճից: Օրենքների և այլ իրավական ակ­
տերի տեքստերում չի թույլատրվում կատարել ընդհանուր դատողություններ 
և ներկայացնել գիտական դրույթներ, կատարել գեղարվեստական համե­
մատություններ: Անհրաժեշտ է խուսափել հռչակագրային դրույթներից, կո­
չերից, տեքստային երկարաբանություններից և անհարկի կրճատումներից:

Մշտապես անհրաժեշտ է հիշել, որ նորմատիվ իրավական ակտը գրվում 
է գործնականում անսահմանափակ թվաքանակի հասցեատերերի համար, 
ուստի անթույլատրելի են դրա՝ լեզվի չափից ավելի բարդությունը և ար­
հեստական մեծածավալությունը1:

Արդյունավետության (ողջամտության, նպատակահարմարության, ժա­
մանակին ընդունված լինելու և իրագործելիության) սկզբունքը նշանակում 
է, որ օրենքի կամ այլ իրավական ակտի նախաբանում կամ հենց դրանց բուն 
տեքստում պետք է ամրագրել որոշակի նպատակ և նվազագույն ծախսումներով 
դրան հասնելու միջոցները: Իրավաստեղծման արդյունավետությունն էլ կա­
յանում է հենց այդ նպատակին հասնելու մեջ, որի համար ստեղծվել է իրա­
վական ակտը: 

Իրավաստեղծման արդյունավետության սկզբունքի իրացմանը նպաս­
տում է իրավական նորմերի ընդունման ողջամտության (անհրաժեշտութ­
յան), նպատակահարմարության, ինչպես նաև դրանց ժամանակին ընդու­
նելու հիմնավորումները: Այս սկզբունքը պահանջում է նաև տվյալ նախա­
գծի մշակման ժամանակ հաշվի առնել ֆինանսական, կազմակերպական, 
կադրային և իրավական բնույթի այն պայմանները, որոնց առկայությամբ 
միայն հնարավոր կդառնա ընդունված իրավական ակտի գործողությունը: 

Օրենքի և այլ իրավական ակտերի ձևի և բովանդակության համապա­
տասխանության սկզբունքը նշանակում է, որ իրավաստեղծման այս կամ այն 
ձևն ընտրելիս իրավաստեղծման սուբյեկտը պետք է հաշվի առնի օրենքի տե­
սակը, այսինքն այն, թե դա սահմանադրությու՞ն է, օրենսգի՞րք, սահմանադրա­
կան (օրգանական) օրե՞նք, թե նշվածներից ցածր իրավաբանական ուժ ունեցող 
օրենք, կամ իրավական այս կամ այն ակտը ինչ տեսակի օրենքի լրացմանը 

1 Տե՛ս Книпер Р., Назарян В. Очерки к проблеме законодательной техники. Эшборн, 1999: Հղումը` http://
www.ex-jure.ru/law/news.php?=1129:

կամ փոփոխմանն է նվիրված: Այլ կերպ ասած` իրավական ակտերի տեսակների 
միջև ընտրությունն իրականացվում է իրավաստեղծ կարգավորման առարկայի 
վերլուծության հիման վրա: Իրավաստեղծման տեխնիկան պարունակում է 
այնպիսի կանոններ, որոնցով իրավաստեղծ սուբյեկտը ղեկավարվում է օրենքի 
վերը նշված տեսակների միջև ընտրություն կատարելիս:

Իրավաստեղծման ձևի և բովանդակության անհամապատասխանությու­
նը կարող է լուրջ խոչընդոտ հանդիսանալ գործունեության այդ տեսակի 
արդյունավետության բարձրացման ճանապարհին: Մեր Հանրապետության 
իրավական պրակտիկայում քիչ չեն իրավական կարգավորման ոչ ենթակա 
հարաբերություններն օրենքով կարգավորելու կամ, ընդհակառակը, օրենքով 
կարգավորման ենթակա հարաբերությունները իրավական այլ ակտերով 
կարգավորելու դեպքերը: Երբեմն մոռացության է տրվում, որ օրենքներով 
պետք է կարգավորվեն առավել կարևոր և կայուն հասարակական հարա­
բերությունները: Մեր համոզմամբ նման մոտեցումը հնարավոր կլինի կան­
խարգելել Իրավական ակտերի մասին ՀՀ օրենքի դրույթները և կարգա­
վորման ենթակա հասարակական հասարակությունների բնույթը խորապես 
ուսումնասիրելու միջոցով: 

Առաջնայնության սկզբունքը նշանակում է, որ ՀՀ Ազգային ժողովը, ՀՀ 
կառավարությունը, պատգամավորական խմբակցությունները և պատգա­
մավորները պետք է, որպես կանոն, օրենսդրական նախաձեռնությամբ հանդես 
գալու որոշակի հերթականություն սահմանեն և առաջին հերթին նախա­
պատրաստեն ու քննարկման ներկայացնեն սահմանադրական (օրգանական) 
օրենքները, իսկ ապա` հիմնային օրենսգրքերը, որոնք բացահայտում են 
օրենսդրության տվյալ ճյուղի կողմից կարգավորվող հասարակական հա­
րաբերությունների ցանկը, իմաստն ու բովանդակությունը: Այս տեսակի 
օրենքների ընդունմանը պետք է հաջորդեն օրենսդրության յուրաքանչյուր 
ենթաճյուղին վերաբերող հատուկ օերնքները, իսկ ապա` օրենսդրության 
տվյալ ճյուղի կամ ենթաճյուղի բացերը լրացնելու վերաբերյալ օրենքները: 
Ենթաօրենսդրական իրավական ակտերի մշակումը և ընդունումը կարող է 
միայն հաջորդել նշված գործունեության հերթականության մեջ:

Այսպիսով, իրավաստեղծ գործունեության մեջ առաջնայնությունը, այսինքն` 
տնտեսական և քաղաքական համակարգերի հիմունքները կարգավորող 
օրինագծերի առաջնահերթ քննարկումը, ընդհանուր բնույթի օրենքների 
ընդունումը իրավաստեղծ գործունեության կարևորագույն սկզբունքներից 
է: Այս սկզբունքը ենթադրում է մոտակա և ավելի հեռավոր ժամանակահատվածի 
համար առաջնահերթ օրենքների և այլ իրավական ակտերի, ինչպես նաև 
դրանց ընդունման հերթականության որոշում: Մեր կարծիքով` առաջնային 
են այն օրենքները, որոնց ընդունումը բխում է Սահմանադրությունից: Հենց 
այդ օրենքներն են կոչված ստեղծելու այն իրավական հիմքը, որի վրա պետք 
է կառուցվի հետագա օրենսդրությունը: Օրինակարգված (կոդիֆիկացված) 
օրենքների հիման վրա արդեն ընդունվում են օրենսդրության յուրաքանչյուր 
ենթաճյուղին վերաբերող հատուկ օրենքներ: Այլ օրենքների կամ այլ իրավական 

ակտերի ընդունման հերթականությունը պայմանավորված է օրենսդրության 
տվյալ ճյուղի կամ ենթաճյուղի բացերը լրացնելու անհրաժեշտությամբ:

Խնայողության սկզբունքը նախևառաջ պահանջում է ձեռնպահ մնալ 
նորմատիվ իրավական ակտերի քանակի անհարկի ավելացումից, նախատեսում 
է օրինագծի նախապատրաստման փուլում իրավունքի տարբեր սուբյեկտների 
կողմից միմյանց փոխադարձ տեղեկությունների հաղորդում: Խնայողության 
սկզբունքի պահանջը միևնույն հարցի վերաբերյալ իրավական ակտերի 
քանակը նվազագույնի հասցնելն է` նորմատիվ նյութի հնարավորինս 
տեսանելիության ապահովման, դրանից օգտվելու, դրա հաշվառման և 
համակարգման գործընթացների դյուրինացման նպատակներով: Պատահական 
չէ, որ խնայողության սկզբունքի դերն իրավաստեղծ գործունեության մեջ 
ՀՀ կառավարության կողմից ընդգծվում է հատկապես` նկատի ունենալով 
մեր օրենսդրական պրակտիկայում գոյություն ունեցող ավելորդությունները: 
Այսպես` «Օրենսդրության զարգացման և իրավական հետազոտությունների 
կենտրոն հիմնադրամ ստեղծելու և կանոնադրությունը հաստատելու մասին» 
որոշման հիմնավորման մեջ ուղղակիորեն նշվում է, որ. «Ճյուղային նախա­
րարությունները հաճախ առանց խորը վերլուծության մշակում են այնպիսի 
իրավական ակտեր, որոնք անհիմն ծավալուն են, գրված չեն միատեսակ 
ձևով և ոճով, հակասում են Հայաստանի Հանրապետության Սահմանադրությանը 
և օրենքներին», իսկ հետո «դրա նկատմամբ որևէ մշտադիտարկում չի 
անցկացվում»: Սրանից ելնելով էլ հեղինակներն առաջարկում են ստեղծվող 
հիմնադրամի կանոնադրության մեջ նորմ սահմանել. յուրաքանչյուր նոր 
ընդունվող օրենքի կամ այլ իրավական ակտի կիրառման մեկ տարին լրա­
նալուց հետո վերլուծել դրա արդյունքները, առավելությունները, իրավական 
ակտերի ստվերոտ կողմերը և օրենսդրին, նրան իրավաստեղծման հարցում 
օժանդակող մարմիններին և պաշտոնատար անձանց ներկայացնել համա­
պատասխան ակտը լրացնելու կամ փոփոխելու առաջարկներ: 

Իրավաբանական եզրութաբանության միասնականության սկզբունքի 
կարևորությունը գնալով մեծանում է ժամանակակից պայմաններում, երբ 
կյանքի տարբեր ոլորտներում աճում է գիտական և տեխնիկական եզրույթների, 
հատուկ արտահայտությունների թիվը: Եթե հաշվի առնենք նաև օրենքների և 
այլ իրավական ակտերի ընդհանուր քանակի մշտական աճը, ապա կարող ենք 
պատկերացնել, թե որքան է ընդլայնվում եզրույթների ոչ միանշանակ գոր­
ծածման ծավալը: Իրավաբանական եզրութաբանության միասնականությունն 
անհրաժեշտ է օրենքների ճիշտ և միատեսակ կիրառության համար: 

Իրավաբանական եզրութաբանության միասնականությունն անհրաժեշտ 
է այնտեղ, որտեղ միևնույն հասկացության տարբեր տեսակներն ունեն 
ձևական իրավաբանական նշանակություն, այսնիքն այն ժամանակ, երբ այլ 
եզրույթի կամ արտահայտության գործածումը կարող է այլ իրավական 
հետևանքների առաջացման պատճառ դառնալ: Քննարկվող սկզբունքն 
առավել հետևողականորեն պետք է կյանքի կոչվի միևնույն իրավական 
ակտի շրջանակներում: Այստեղ եզրաբանական չհամակարգվածությունը 

վերածվում է օրենսդրական տեխնիկայի և կանոնների էական խախտման: 
Իրավական որոշակիության սկզբունքի իմաստը կայանում է նրանում, 

որ օրենքների և այլ իրավական ակտերի լեզուն, որն օրենսդրի մտքերի 
արտահայտման միակ միջոցն է, պետք է լինի հասկանալի և ընդհանուր 
գործածական, նաև` տրամաբանական, արտացոլի առողջ դատողությունն 
այս կամ այն հարցի վերաբերյալ: Միառժամանակ այն պետք է լինի պարզ 
և հակիրճ, բայց այնպես, որ յուրաքանչյուր անձ կարողանա ճշգրիտ կերպով 
հասկանալ իր այն իրավունքներն ու պարտականությունները, որոնք առա­
ջանում են իրավունքի տվյալ նորմի ուժով, ըմբռնել իրավական կարգադրա­
գրի ընդհանուր իմաստը և ունենալ դրա իրականացման հստակ կողմնո­
րոշում: Բ.Սպասովն իրավացիորեն նշում է, որ լեզվի մատչելիությունն 
արտահայտվում է երկու հիմնական չափանիշների միջոցով` 1)յուրաքանչյուրը 
պետք է հստակ և ճշգրիտ կերպով հասկանա իրավունքներն ու պարտակա­
նությունները, որոնք «ծնում» է օրենքը, 2) յուրաքանչյուրը պետք է կարողանա 
հասկանալ իրավական կարգադրագրի ընդհանուր իմաստը` սոցիալական 
նորմերի համակարգում դրա դերի հետ կապի մեջ1: 

ՀՀ օրենսդրության մեջ իրավական որոշակիության սկզբունքի ներմու­
ծումն առաջին անգամ կատարվեց 2011թ. հոկտեմբերի 26-ի ՀՕ-268-Ն 
օրենքով, ըստ որի Սահմանադրական դատարանի մասին Հայաստանի Հան­
րապետության օրենքի 61-րդ հոդվածի լրացումը` «Սահմանադրական դա­
տարանի որոշումները և եզրակացությունները պետք է համապատասխանեն 
իրավական որոշակիության պահանջներին» 2.1 կետով (տես ՀՀՊՏ, 11 նո­
յեմբերի 2011, N 61): Այս լրացման մեջ իրենց լուման են ներդրել նաև հեղի­
նակները` որպես նման նախաձեռնություն ցուցաբերած պատգամավորի և 
պատգամավորի օգնականի: Հետագայում այդ կարևորագույն սկզբունքը 
ձևակերպվեց նաև ՀՀ Սահմանադրության 2015թ. դեկտեմբերի 21-ի փոփո­
խությունների 6 և 79-րդ հոդվածներում՝ որպես լիազորող նորմերի և հիմ­
նական իրավունքների իրավունքների ու ազատությունների սահմանափակ­
ման օրենքներին ներկայացվող պահանջներ:

Իրավաբանական բնորոշումները պետք է հիմնվեն որոշակի փոխհամա­
ձայնության վրա: Իրավաբանական նշանակություն ունեցող բառերը և ար­
տահայտությունները բոլոր իրավական ակտերում պետք է օգտագործվեն 
միևնույն իմաստով: Այդ կապակցությամբ Ե.Լուկյանովան իրավացիորեն 
առաջարկում է ամրագրել հետևյալ կանոնը. յուրաքանչյուր նոր եզրույթ պետք 
է հստակորեն բացահայտվի այն նորմատիվ իրավական ակտում, որտեղ 
առաջին անգամ հայտնվում է, և ընդգրկվի համապատասխան ցանկում2:

Իրավաստեղծման գործընթացի իրավական բնույթ ունենալու սկզբունք-
պահանջը նշանակում է, որ անթույլատրելի է ոչ իրավական գործոնների ազ­
դեցությունն իրավաստեղծման գործընթացի վրա: Քանի որ իրավաստեղծ գոր­
ծունեության նպատակը նորմատիվ իրավական ակտերի հոդվածներում իրա­

1 Տե՛ս Спасօв Б.П., Закон и его толкование .-М.,: Юрид. Лит., 1986, էջ 70-91:
2 Տե՛ս Лукьянова Э.А. Как готовить закон// Нородный депутат, 1990, N 12, էջ 86:

վունքի նորմերի ամրագրումն է, ուստի միայն իրավունքի նորմերը պետք է 
արտացոլվեն օրենսդրության մեջ, միայն հասարակական կյանքի և դրա զար­
գացման օբյեկտիվ շահերը պետք է կանխորոշեն դրա բովանդակությունը: Իրա­
վաստեղծման գործընթացի արդյունքների վրա ծայրաստիճան բացասական 
ազդեցություն կարող են ունենալ դրա մասնակիցների անձնական պատվա­
խնդրությունը (ամբիցիան), շահերը, էմոցիաները և այլն: Արդյունքում կարող է 
պակասել օրենքների արդյունավետությունը. դրանք կարող են ընդհանրապես 
կորցնել իրենց կարգավորիչ նշանակությունը: Այդ պատճառով օրինաստեղծ­
ման գործընթացը պետք է հիմնվի բացառապես իրավական բնույթի գոր­
ծոնների վրա, որոնք արտացոլում են հասարակական կամքը և բխում 
հասարակության շահերից:

Հատուցման (ռետրիբուտիվ ապահովվածության) սկզբունքը («ռետ­
րիբուցիա» բառը լատիներենից թարգամանաբար նշանակում է վարձ, 
փոխհատուցում, հատուցում, վճարում) իրավունքի գործառութային կարևոր 
առանձնահատկություն է, դրա արդյունավետ գործառման պայման: 

Օրենքն առանց սանկցիայի կորցնում է գործնական նշանակությունը: 
Իրավախախտման դեպքում իրավական պաշտպանության կառուցակարգ 
ձևավորելով` սանկցիաները որոշում են իրավական ռետրիբուցիայի ան­
խուսափելիության սկզբունքի բովանդակությունը և իրական գործառու­
թային ուժը:

Այսպիսով, իրավաստեղծումը յուրաքանչյուր պետության գործունեութ­
յան կարևորագույն ուղղություններից մեկն է: Այն բավականին ինքնատիպ 
աշխատանք է, որը պահանջում է հատուկ գիտելիքներ և ունակություններ 
իրավունքի տարբեր ճյուղերում, երբեմն նաև այլ ոլորտներում և գործու­
նեության տեսակներում: 

Առանց իրավաստեղծման չէին լինի հստակ որոշումներ տարբեր իրա­
վական հարցերի վերաբերյալ, ինչը, կարծում ենք, կառաջացներ մեծ շփո­
թություն մարդկային խնդիրների լուծման հարցում, օրենքները կմշակվեին 
ում կողմից պատահեր, որևէ կերպ չէին կարգավորվի քաղաքացիների և 
կազմակերպությունների վարքագծի կանոնները և պետության մեջ ընդհա­
նուր առմամբ կտիրեր բացարձակ քաոս:

Բայց իրավաստեղծումը գոյություն ունի, և օրենսդիրը պարտավոր է իր 
ուժերն ուղղել իրավական որոշումների որակի բարձրացմանը, անարդյու­
նավետ օրենքների և այլ իրավական ակտերի քանակը նվազագույնի 
հասցնելուն. դա է նրա կարևորագույն գործառույթը:

Մենք բոլորս օրենքների և այլ իրավական ակտերի «սպառողներն» ենք, 
հետևաբար օրենսդիրը պետք է ձեռնպահ մնա հապճեպ, չմտածված իրա­
վական որոշումներից, քանի որ նրա ցանկացած սխալ կարող է հանգեցնել 
մարդու իրավունքների և օրինական շահերի խախտման, չարդարացված 
նյութական ծախսերի, ինչպիսին կարող է լինել, օրինակ, աջակողմյան եր­
թևեկության ավտոմեքենաների ղեկը աջից ձախ տեղափոխելիս, որը պա­
հանջում է զգալի ծախսեր:

Իրավաստեղծման գործընթացը ոչ միայն իրավական նորմերի մշակ­
մանն ու հաստատմանն ուղղված պետական գործունեության ձև է, այլև՝ 
ստեղծագործական գործընթաց, որը հենվում է այդ գործընթացի տրամա­
բանական հիմունքները ձևավորող հիմնարար սկզբունքների վրա:

Հարկ է նշել, որ իրաստեղծումը հատուկ ստեղծագործական գործընթաց 
է, որը ներառում է ինչպես ընթացակարգային և տեխնիկական-իրավական, 
այնպես էլ ճանաչողական և բովանդակային տեսանկյուններ1: Իրավա­
ստեղծումը որպես պետական նշանակալի ուղղություն, պետք է հիմնվի 
ողջամիտ և արդյունավետ սկզբունքների վրա:

Իրավաստեղծման սկզբունքների պահպանումը երաշխիք է օրենս­
դրության արդյունավետության, օրինաստեղծման արդյունքների նպատակին 
համապատասխանության, հրապարակվող նորմատիվ իրավական ակտերի 
ամբողջականության, պարզության, հստակության և կատարողականության2, 
մենք կավելացնեինք` նաև իրավական կարգավորման բազմակողմանիության 
և իրավունքի բացերի նվազեցման:

Չնայած իրավական կարգավորման մեջ իրավաստեղծման նշված 
սկզբունքների խաղացած էական դերին՝ իրավաբանական գրականության 
մեջ դրանց ընդհանուր հասկացություն տրված չէ: Հեղինակներն առաջարկում 
են դրանց հետևյալ հասկացությունը. «Իրավաստեղծման գործընթացի 
սկզբունքներն այդ գործընթացի տրամաբանական հիմունքները ձևավորող 
տեսական և նորմատիվ համաիրավական իրավադրույթներ են, որոնք 
ապահովում են իրավական կարգավորման բնորոշ գծերի իրացումը, 
իրավաստեղծագործության գիտական ճիշտ կազմակերպումը, իրավունքի 
աղբյուրների պատշաճ նախապատրաստումը, քննարկումն ու ընդունումը, 
ինչպես նաև իրավունքի բացերի վերացումը»:

Կարծում ենք, որ նման հասկացության գոյությունը կարող է իրավաբան 
գիտնականների և պրակտիկ իրավաբանների ուշադրությունը բևեռել իրավա­
ստեղծման գործընթացի իրականացման ձևի և բովանդակության վրա:

1 Տե՛ս Краснов Ю.К. Законодательный процесс в Государственном Думе: пути совершенствования. М., 
Издание Государственной Думмы, 2004, էջ 32:
2 Տե՛ս Чухвичев Д.В., Аширов Б.С.,նշվ.աշխ. էջ 50:

Նունե Ջոմարդյան
ԵՄՀ միջազգային կապերի և հետազոտությունների կենտրոնի

 պատասխանատու, իրավագիտության ամբիոնի վարիչի տեղակալ, 
նույն ամբիոնի հայցորդ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԵՎ ԵՎՐՈՊԱԿԱՆ ՄԻՈՒԹՅԱՆ ՄԻՋԵՎ 
ՀԱՐԱԲԵՐՈՒԹՅՈՒՆՆԵՐԻ ԶԱՐԳԱՑՄԱՆ 
ՓՈՒԼԵՐՆ ՈՒ ԻՐԱՎԱԿԱՆ ՀԻՄՔԵՐԸ

Հոդվածում ուսումն ասիրվել են Հայաստանի Հանրապետության 
և ԵՄ-ի միջև հարաբերությունների ձևավորման և զարգացման 
փուլերն ու առանձնահատկությունները: Բացահայտվել են 
Գործընկերության և համագործակցության մասին երկկողմանի 
պայմանագրի հիմն ական դրույթները, իրագործման հիմն ախն­
դիրները և վերանայման անհրաժեշտությունը: Մատնանշվել են 
կողմերի միջև հարաբերությունների զարգացման հետագա 
հնարավորություննե րը՝ Համապարփակ և ընդլայնված գործ­
ընկերության համաձայնագրի նախագծի լույսի ներքո: 

Հիմնաբառեր. Եվրոպական միություն, Գործընկերության 
ու համագործակցության համաձայնագիր, օրենսդրության 
մոտարկում, Եվրոպական հարևանության քաղաքականութ­
յուն, Հարևանության և գործընկերության եվրոպական գոր­
ծիք, Արևելյան գործընկերության ծրագիր, ԵԱՏՄ: 

20-րդ դարի վերջում ԽՍՀՄ-ի փլուզման և նրա փոխարեն նորանկախ 
պետությունների ստեղծման հետ կապված իրադարձությունները, ինչպես 
նաև Եվրոպական ընկերակցությունների վերակազմավորումը Եվրոպա­
կան միության, արմատական փոփոխություններ մտցրեց միջազգային հա­
րաբերությունների և միջազգային իրավակարգի մեջ: 

Հայաստանի Հանրապետության՝ որպես նորանկախ պետության և 
միջազգային իրավունքի ինքնուրույն սուբյեկտի համար հույժ կարևոր 

դարձավ բարիդրացիական հարաբերությունների հաստատումն ու ամ­
րապնդումը պետությունների և միջազգային կազմակերպությունների հետ: 
Ծագած ծանր սոցիալ-տնտեսական խնդիրների պայմաններում տարա­
ծաշրջնում խաղաղության հաստատման ու պահպանման, ժողովրդավա­
րության և մարդու իրավունքների ապահովման համար հատուկ կարևո­
րություն տրվեց Եվրոպական միության հետ համագործակցության հաս­
տատմանը: Դա պայմանավորված էր նրանով, որ վերջինս կարևոր դեր 
էր խաղում տարածաշրջանում և ողջ աշխարհում՝ որպես տնտեսապես 
զարգացած միավոր, և իր ակտիվ ներդրումն ուներ ժողովրդավարության, 
իրավունքի գերակայության, մարդու իրավունքների և հիմն արար ազա­
տությունների հարգման և պաշտպանության գործում: 

Բացի այդ, Եվրոպական միությունն իր ձևավորման պահից ի վեր կա­
տարում էր տնտեսական և քաղաքական ուժի կենտրոնական դերակատա­
րություն Եվրոպայում տեղի ունեցող ինտեգրացիոն գործընթացների հա­
մար և մինչ օրս էլ հանդես է գալիս այդ գործընթացների արդյունավետ 
իրավակարգավորման դերում աշխարհի այլ տարածաշրջանների համար: 

Հայաստան - Եվրոպական միություն հարաբերություններին անուղղակի 
կերպով հիմք է դրվել դեռևս 1989 թվականին Եվրոպական ընկերակցութ­
յունների, Եվրատոմի և ԽՍՀՄ-ի միջև կնքված Առևտրի և կոմերցիոն ու 
տնտեսական համագործակցության մասին համաձայնագրով, իսկ անմիջա­
կան հարաբերությունները սկսեցին ձևավորվել 1991 թվականից Պարենային 
անվտանգության և Եվրոպական միության տեխնիկական օգնության ՏԱՍԻՍ 
ծրագրերի շրջանակներում: Ըստ այդ ծրագրի՝ Հայաստանին տրամադրվող 
օգնությունը կազմում էր ավելի քան 380 միլիոն եվրո, իսկ հումանիտար օգ­
նությունը՝ 120 միլիոն և նպաստում էր 1990-ականների կեսին ստեղծված 
մարդասիրական ծանր իրավիճակի մեղմացմանը1:

ՏԱՍԻՍ ծրագիրն ուղղված էր իրավական բարեփոխումն երի, Հայաստանի 
օրենսդրությունը Եվրոպական միության օրենսդրությանը մոտարկելու և 
Առևտրի համաշխարհային կազմակերպությանն անդամակցելուն օժանդա­
կելու միջոցներով նպաստել Հայաստանում շուկայական տնտեսության 
ձևավորմանը: Օժանդակության այս գործիքը միջին և փոքր ձեռնարկութ­
յուններին աջակցելու միջոցով օգնում էր նաև տնտեսության վերականգն­
ման գործընթացներին: Ըստ էության՝ ծրագիրը պահանջված էր տվյալ 
ժամանակահատվածում և ուղղված էր առկա խնդիրների բավարարմանը: 
Սակայն սկզբնական շրջանում այն հիմն ականում կարգավորվում էր «վեր­
ևից-ներքև» մոտեցմամբ, ինչը մասամբ պայմանավորված էր անցումային 
տնտեսություն ունեցող երկրում ինստիտուցիոնալ շինարանություն իրա­
կանացնելու անհրաժեշտությամբ և մասամբ՝ պետական իշխանության 
մարմինների կողմից ծառացած խնդիրներին ոչ բավարար լուծումն եր տա­

1 Հումանիտար օգնությունը կազմում էր 120 միլիոն եվրո և նպաստում էր 1990-ականների կեսին 
ստեղծված մարդասիրական ծանր իրավիճակի մեղմացմանը: Տե՛ս՝ European Neighborhood And Part­
nership Instrument, Armenia, Country Strategy Paper 2007-2013, էջեր 13-14, http://ec.europa.eu/europeaid/sites/
devco/files/csp-armenia-2007-2013_en.pdf, (մուտք՝ 08.04.2017):

լու հանգամանքներով1: Այդ իսկ պատճառով Եվրոպական միության հետ 
հարաաբերությունները առաջին փուլում (1991-1996թթ.) գերազանցապես 
հումանիտար օգնությունների բնույթի էին: 

Այնուամենայնիվ, այդ հարաբերությունները հետզհետե սկսեցին փո­
փոխվել թե՛ իրենց բնույթով, թե՛ որակական մակարդակով, ինչը պայմա­
նավորված էր այն փոփոխություններով, որոնք տեղի էին ունենում հենց 
Եվրոպական միությունում, նրա արտաքին քաղաքականությունում, անդր­
կովկասյան հանրապետություններում և միջազգային իրավունքում ընդ­
հանրապես: Այդ գործընթացների արդյունքում Հարավային Կովկասը դառ­
նում է Եվրոպական միության ռազմավարության ուղղություններից մեկը: 
Տարածաշրջանը դիտարկվում է որպես՝

ա) ԵՄ սահմաններին մոտ գտնվող աշխարհաքաղաքական միավոր, որի 
կազմի մեջ մտնող երեք հարավկովկասյան երկրների արտաքին քաղաքա­
կանությունն ունի վառ արտահայտված եվրոպական ուղղվածություն,

բ) Եվրոպան Ասիայի հետ կապող հիմն ական կամուրջ2։
Նախանշված մոտեցումն երին համապատասխան կողմերի հարաբերութ­

յունների մեջ առաջընթացն արձանագրվում է 1996թ-ի ապրիլի 22-ին, երբ Լյուք­
սեմբուրգում Եվրոպական միության և Խորհրդայի Միության նախկին հանրա­
պետությունների միջև կնքվեցին գործընկերության և համագործակցության 
մասին երկկողմանի պայմանագրեր: 

Այս տեսակի պայմանագրերի առանձնահատկությունն այն է, որ դրանք 
կնքվում են քաղաքական երկխոսության հաստատման, տնտեսական հա­
րաբերությունների հեշտացման, ժողովրդավարական բարեփոխումն երի 
խթանման, մարդու իրավունքների պաշտպանության և իրավունքի գերա­
կայությունը երաշխավորող իրավակարգի հիմն ադրման նպատակներով: 
Նրանք ինտեգրացիոն նպատակներ չեն հետապնդում, իսկ հանաձայնագ­
րի հիման վրա ստեղծվող կազմակերպական կառուցակարգերն օժտվում 
են միայն համակարգման և խորհրդատվական լիազորություններով3: Ըստ 
որում, Խորհրդային Միության նախկին հանրապետությունների հետ 
կնքված պայմանագրերը բնութագրվում են որպես տիպային պայմանագ­
րեր, քանի որ նրանցում առկա են որոշակի ընդհանրություններ: 

Նորանկախ պետությունների հետ Եվրոպական միության կնքած պայ­
մանագրերն իրենց բնույթով և բովանդակությամբ, ինչպես նաև համա­
գործակցության ծավալով, միմյանցից տարբերվող փաստաթղթեր էին: 
Օրինակ՝ Ռուսաստանի Դաշնության, Ուկրաինայի ու Մոլդովայի հետ 
կնքված Գործընկերության և համագործակցության համաձայնագրերը բա­
վականին հավակնոտ էին և նախատեսում էին դրույթներ ազատ առևտրա­

1 Տե՛ս նույն տեղում (մուտք՝ 08.04.2017):
2 Տե՛ս Հարությունյան Ա.Շ., Եվրոպական Միություն, Երևան, Պետական ծառայություն՚ հր., 2005, էջ 
452-453:
3 ԳՀՀ շրջանակներում գործում են ՀՀ-ԵՄ Համագործակցության Խորհուրդը, ՀՀ-ԵՄ համագործակ­
ցության Կոմիտեն և ՀՀ-ԵՄ առևտրի, տնտեսական և համապատասխան իրավական հարցերով 
համագործակցության ենթակոմիտեն:

յին գոտի հիմն ադրելու մասին: Կենտրոնական Ասիայի երկրների հետ 
կնքված նույն կատեգորիայի համաձայնագրերը նախատեսում էին ժո­
ղովրդավարության, միջազգային իրավունքի սկզբունքների, մարդու իրա­
վունքների, ինչպես նաև շուկայական տնտեսության սկզբունքների հար­
գում՝ բացառելով քննարկումն երը հետագա ցանկացած առևտրային, այ­
սինքն՝ շուկայական հարաբերությունների վերաբերյալ: 

Ինչ վերաբերում է Հայաստանին, ապա այստեղ, ինչպես նաև Անդրկով­
կասի մյուս երկու երկրների հետ կնքված համաձայնագրերում, բացակա­
յում էր ազատ առևտրային գոտի ստեղծելու հնարավորությունը, բայց, ի 
տարբերություն Ասիական երկրների, նախատեսվում էր առավել սերտ հա­
մագործակցություն տնտեսական պայմանների և շուկայական բարեփո­
խումն երի իրագործման դեպքում (Համաձայնագրի հոդվ. 4): 

Գործընկերության և համագործակցության մասին համաձայնագիրը 
ընդգրկում էր համագործակցության բոլոր ոլորտները, բացի պաշտպա­
նությունից: Նրա հիմն ական նպատակներն էին՝

•	 քաղաքական կապերի զարգացման միջոցով ապահովել կողմերի 
միջև քաղաքական երկխոսությունը,

•	 աջակցել Հայաստանի Հանրապետության ջանքերին՝ ամրապնդելու 
ժողովրդավարությունը, զարգացնելու տնտեսությունը և ավարտե­
լու անցումը շուկայական հարաբերություններին,

•	 նպաստել կողմերի միջև առևտրին, ներդրումն երին և ներդաշնակ 
տնտեսական կապերին և այդպիսով խթանել դրանց կայուն տնտե­
սական զարգացումը,

•	 հիմք ապահովել օրենսդրական, տնտեսական, սոցիալական, ֆի­
նանսական, տեխնոլոգիական և մշակութային համագործակցութ­
յան համար։

Համաձայնագիրը հանդես էր գալիս նաև որպես հիմք իրավական միաս­
նականացման (ունիֆիկացիայի) ջանքերի համար: Եվրոպական միության 
չափորոշիչներին ներդաշնակեցումը սահմանված էր համաձայնագրի 43-րդ 
հոդվածի 1-ին կետով, համաձայն որի. 

«Կողմերն ընդունում են, որ Հայաստանի Հանրապետության և Ընկե­
րակցության միջև տնտեսական կապերն ուժեղացնելու համար կարևոր 
պայման է այն, որ Հայաստանի Հանրապետությունում գործող, ինչպես 
նաև ապագա օրենսդրությունը մերձեցվի Ընկերակցության օրենսդրությա­
նը։ Հայաստանի Հանրապետությունը կձգտի անել այնպես, որ իր օրենս­
դրությունն աստիճանաբար դառնա համատեղելի Ընկերակցության օրենս­
դրության հետ»:

Մոտարկման յուրաքանչյուր գործընթաց պայմանավորված է համապա­
տասխան պայմանագրի շրջանակներում սահմանված նպատակներով: 
Հայաստանի հետ կնքված Գործընկերության և համագործակցության մա­
սին համաձայնագիրն ուներ պարզ բնույթ և ներկայանում էր որպես 
սկզբնական մակարդակի փաստաթուղթ, որը չէր նախատեսում սերտ 

առևտրային հարաբերություններ: Չնայած նրանում առկա քաղաքական 
պայմանների՝ ամրագրված նպատակները բավարար հավակնոտ չէին, որ­
պեսզի ապահովեին համապատասխանեցումն ու մոտարկումը Եվրոպա­
կան միության չափանիշներին1: Գործնականում կատարված մոտարկման 
աշխատանքները ևս ունեին թերություններ, քանզի մնացել էին անավարտ: 
Խնդիրն այն էր, որ մեծ աշխատանք էր տարվել իրավական մոտարկման, 
ներառյալ՝ տարբեր ազգային ծրագրերի և մեթոդաբանության մշակման 
ուղղությամբ, սակայն այդ մեթոդաբանությունների հիման վրա փաստացի 
մոտարկում չէր իրականացվել2: 

 Այսպիսով՝  Եվրոպական միություն հարաբերությունների զարգացման 
երկրորդ փուլը բնութագրվում է նոր առաջընթացով, որտեղ հիմն ականում 
որպես դոնոր - օգնություններ ստացող փոխհարաբերությունները վերաձ­
ևակերպվում են, ստեղծվում է համագործակցության կառուցվածքային 
ձևաչափ, ստորագրվում և սկսում է իրագործվել Հայաստան - Եվրոպա­
կան Միություն Գործընկերության ու համագործակցության համաձայնագի­
րը: Միևնույն ժամանակ այդ հարաբերությունները ընդամենը նպատակադր­
ված էին համագործակցություն հաստատել ԱՊՀ երկրների հետ և աջակցել, 
որպեսզի վերջիններս անցում կատարեն շուկայական տնտեսությանը: Չնա­
յած այն հանգամանքին, որ Եվրոպական հանձնաժողովը մեծ նշանակություն 
էր տալիս տարածաշրջանային համագործակցությանը, նորանկախ երկրները 
չունեին առաջարկվող որևէ լուրջ խթան, որը կարևոր կլիներ Եվրոպական 
միության համար և կկարողանար դրդել վերջինիս ձեռնարկելու ծախսա­
տար և պահանջկոտ բարեփոխումն եր3: Եվրոպական միությունն ինքնին 
չէր կենտրոնանում այդ երկրների վրա, մինչև որ նրանք չդարձան իր ան­
միջական հարևանները: 

 2004թ. ընդլայնումը հանգեցրեց Եվրոպական միության կողմից հար­
ևան երկրներում նոր ռազմավարական ներդրումն եր կատարելու անհրա­
ժեշտության: Եվրոպական միությունը ստիպված էր զբաղվել երեք հիմն ա­
կան մարտահրավերներով. նախ՝ անհարժեշտ էր երաշխավորել Միության 
անվտանգությունն ու կայունությունը իր նոր արտաքին սահմանի երկայն­
քով, երկրորդ՝ պետք էր խուսափել ընդլայնված Եվրոպական միության և 
հարևան երկրների միջև նոր «բաժանարար գծերի» առաջացումից, և եր­
րորդ՝ ամրապնդել հարաբերությունները այն երկրների հետ, որոնք, թեև 
չէին հադիսանում ԵՄ անդամ և ոչ էլ անդամության թեկնածու, սակայն 
ռազմավարական կարևորություն ունեին ԵՄ-ի՝ որպես համաշխարհային 
դերակատարի աշխարհաքաղաքական և աշխարհատնտեսական վերա­
ձևավորման համար: Այս մարտահրավերների հիմն ական պատասխանը 

1 Տե՛ս Anna Hakobyan, The Current Obsolete Legal Framework of EU-Armenia Relations and the Ex­
pected Added Value of the Envisaged Association Agreements// «Բանբեր Երևանի համալսարանի», 
«Իրավագիտություն», 139.3, Երևան 2013թ., էջ 57:
2 Տե՛ս CASE Network Reports, Economic Feasibility, General Economic Impact and Implications of a Free Trade 
Agreement Between the European Union and Armenia, M. Maliszewska (ed.), N. 80/2008, p. 97-100.
3 Տե՛ս Roman Petrov, Legal and Political Expectations of the Neighbour Countries from the European Neigh­
bourhood Policy, The European Neighbourhood Policy: A framework for Modernisation?, EUI, 2006, էջ 6:

եղավ Եվրոպական հարևանության քաղաքականությունը (ԵՀՔ), որն առա­
ջին անգամ ներկայացվեց 2003թ-ին և վերջնական տեսքով գործի դրվեց 
2007թ-ին: Եվրոպական հանձնաժողովի հիմն ական նպատակն էր ամրապն­
դել բարեկեցությունը, բարիդրացիությունը, կայունությունն ու անվտան­
գությունը գործընկեր երկրներում: ԵՀՔ-ն իր մեջ ներառեց ռազմավարութ­
յուններ, որոնք մի կողմից՝ ուղղված էին համագործակցությանը, իսկ մյուս 
կողմից՝ անվտանգության ապահովմանը: Եվրոպական հարևանության 
քաղաքականության մեջ ներառվեցին այն երկրները, որոնք գտնվում էին 
Եվրոպական միության հարևանությամբ, բայց Եվրոպական միության ան­
դամության թեկնածուներ չէին: Ըստ Եվրոպական հանձնաժողովի նախա­
գահ Ռոմանո Պրոդիի՝ գաղափարը կայանում էր նրանում, որ Եվրոպական 
Միության և հարևան պետությունների հարաբերությունները պետք է կա­
ռուցվեին այնպես, որպեսզի ապահովեին ինտեգրացիայի այնպիսի աստի­
ճան, ինչպիսին առկա էր անդամ պետությունների միջև, անգամ, եթե հար­
ևան գործընկերները չունեին առաջիկայում Եվրոպական միությանն ան­
դամակցելու կարճաժամկ ետ հեռանկար1: 

Եվրոպական հարևանության քաղաքականության մեկնարկը Հայաստանի 
համար Եվրամիության հետ հարաբերությունների զարգացման երրորդ փու­
լի սկիզբ ազդարարեց: Ծրագրի շրջանակներում 2006թ-ին ընդունվեց նոր 
երկկողմանի գործիք՝ Գործողությունների պլան, որը համատեղ մշակված 
քաղաքական փաստաթուղթ էր և մարմն ավորում էր կողմերի ընդհանրութ­
յուններն ու դրանով իսկ լրացուցիչ արժեք հաղորդում փաստաթղթին: ԵՀՔ 
մեկնարկից հետո Հայաստանը ձեռք բերեց լրացուցիչ օժանդակություն Եվ­
րոպական միության կողմից, որի նպատակն էր աջակցել բարեփոխումն երին 
ուղղված ջանքերին և ԵՀՔ գործողությունների ծրագրի իրականացմանը: 

Հայաստան Եվրոպական միություն համագործակցության այս փուլի 
գլխավոր նպատակն էր դուրս գալով համագործակցության նախորդ մակար­
դակի շրջանակներից, էլ ավելի սերտ կապեր հաստատել կողմերի միջև, 
նպաստել քաղաքական համագործակցության խորացմանը, տնտեսական աճի 
և աղքատության կրճատման շարունակականությանը: Նախանշված նպա­
տակների իրագործման համար մշակվեցին 2007-2013թթ. Երկրի ռազմավա­
րական փաստաթուղթը և Ազգային ինդիկատիվ ծրագիրը: Ծրագրերն ուղղ­
ված էին աջակցելու երեք հիմն ական ռազմավարական նպատակների, այն է՝

•	 ժողովրդավարական կառույցների ամրապնդում և հմուտ կառավա­
րում,

•	 աջակցություն վարչարարության բարեփոխումն երին և վարչական 
կարողությունների զարգացում,

•	 աջակցություն աղքատության հաղթահարման ջանքերին2:
Նպատակների իրագործման համար ներմուծվեց արտաքին օգնության 

1 Տե՛ս Filippo Celata, Raffaella Coletti, Neighbourhood Policy and the Construction of the European External 
Borders. GeoJournal Library. Volume 115, Springer International Publishing Switzerland 2015, Էջեր 1-2:
2 Տե՛ս European Neighborhood And Partnership Instrument, Armenia, Country Strategy Paper 2007-2013, էջ 
4, http://ec.europa.eu/europeaid/sites/devco/files/csp-armenia-2007-2013_en.pdf, (մուտք՝ 08.04.2017):

տրամադրման նոր՝ Հարևանության և գործընկերության եվրոպական գոր­
ծիքը, որը ներառում էր ոչ միայն ազգային, այլև անդրազգային, տարածա­
շրջանային, անդրսահմանային և թեմատիկ բաղադրիչներ: Արտաքին օգ­
նության նոր գործիքի ներդրումը բարձրացրեց Եվրոպական միության կող­
մից տրամադրվող օգնությունների ճկունությունը, որի հետևանքով տեխնի­
կական օգնություններն այլևս չպետք է գերակշռեին այդ (արտաքին օգնութ­
յան) ծրագրերում: Անհրաժեշտության դեպքում Հայաստանը կարող էր 
աջակցություն ստանալ մասնակցելու Ընկերակցությունների ծրագրերում, 
գործակալություններում և ցանցերում, որոնք բաց կլինեն երկրի համար: 

Հարևանության և գործընկերության եվրոպական գործիքը հնարավո­
րություն էր տալիս առանց երկկողմանի իրավական պարտավորությունների 
մեջ մտնելու կարգավորել կոլեկտիվ բնույթ կրող հարաբերություններ: Այլ 
կերպ՝ այդ ծրագրային գործիքների հիմքում ընկած փաստաթղթերը, որպես 
կանոն, կրում էին ոչ թե իրավական, այլ քաղաքական բնույթ և հնարավո­
րություն էին տալիս մեկ միասնական ձևաչափով միաժամանակ հարաբե­
րություններ հաստատել մեկից ավելի երրորդ պետությունների հետ1: 

 Այս գործընթացների խորացման խթան հանդիսացավ Արևելյան գոր­
ծընկերության ծրագիրը, որտեղ արդեն ուրվագծվեց այն գաղափարը, որ 
փոխադարձ հարաբերությունների իրավական կարգավորման հաջորդ փու­
լը կիրականացվի Փոխկապակցման, ինչպես նաև Խորը և համապարփակ 
ազատ առևտրի գոտու համաձայնագրերի հիման վրա: Այս ծրագրի հիմ­
նադրույթները ձևակերպելիս Եվրոպական միությունը նշեց, որ կենսական 
կարևոր հետաքրքրություն ունի արևելյան սահմաններում կայունություն, 
լավ վարչարարություն և տնտեսական զարգացում տեսնելու հարցում, ինչ­
պես նաև այն, որ Արևելյան Եվրոպայի գործընկերները և Հարավային 
Կովկասը ցանկանում են խորացնել իրենց հարաբերությունները Եվրոպա­
կան միության հետ, և Եվրոպական միությունը ուժեղ աջակցություն կցու­
ցաբերի Միությանը մոտենալու նրանց ջանքերին: 

Արևելյան գործընկերության ծրագրի իրականացման պաշտոնական 
հիմքը հանդիսացավ 2009թ. մայիսի 7-ին Պրահայում ԵՄ և Արևելյան գոր­
ծընկեր պետությունների ղեկավարների կողմից ընդունած համատեղ 
հռչակագիրը, որը նույնպես քաղաքական բնույթ կրող փաստաթուղթ էր: 
Այն նախորդ ծրագրի պես ևս որպես հեռահար նպատակ չէր նախատեսում 
Եվրոպական միությանն արևելյան գործընկերների անդամակցությունը, 
սակայն ավելի իրատեսական էր դարձնում փոխկապակցման համաձայ­
նագրի կնքման հնարավորությունը: Բացի այդ Արևելյան գործընկերության 
մասին հռչակագիրն ուղղակիորեն վերապահում է պարունակում առ այն, 
որ կնքվող փոխկապակցման համաձայնագրերն ուղղված են լինելու ազատ 
առևտրային գոտիների ստեղծմանը: Առևտրի ազատ գոտու առանձնա­
հատկությունները պայմանավորված էին Եվրոպական միության դատա­

1 Տե՛ս Եվրոպկան միության իրավունք, ուսումնական մյութերի ժողովածու. Եր.: «Բեկոր-հրատ» ՍՊԸ, 
2014, էջ 208:

րանի կողմից Demirel-ի գործում1 սահմանած դիրքորոշմամբ, ըստ որի 
«Փոխկապակցման համաձայնագիրը հատուկ, արտոնյալ կապ էր ստեղ­
ծում Եվրոպական միության և ոչ անդամ պետության միջև՝ հնարավորութ­
յուն տալով վերջինիս գոնե որոշ առումով մասնակցություն ունենալ Եվրո­
պական միության համակարգում»: Որոշման մեջ սահմանված «ոչ անդամ 
պետություն» բառակապակցությունն օգտագործվում էր լայն իմաստով և 
Եվրոպական միության համակարգում մասնակցության իրավունք ունեցող 
սուբյեկտ էր ճանաչում ոչ միայն տվյալ պետությանը, այլ նաև նրա քաղա­
քացիներին: Առևտրի ազատ գոտի ստեղծելու վերաբերյալ պայմանագրի 
ստորագրումը կարող էր նոր հնարավորություններ բացել Հայաստանի 
համար: Հայաստանի Հանրապետոության հետ փոխկապակցման պայման­
գարի ստորագրման դեպքում, վերջինիս դրույթները կտարածվեին նաև 
Հայաստանի իրավաբանական և ֆիզիկական անձանց վրա: Փոփոխութ­
յուններ կմտցվեին ընդհանուր ինստիտուտների համակարգում: Փոխկա­
պակցման խորհուրդը կունենար պարտադիր բնույթի որոշումն եր ընդունե­
լու լիազորություններ, որոնք կունենային ուղղակի գործողություն: 

Այսպիսով, եթե Եվրոպական հարևանության քաղաքականությունը հա­
վասար մոտեցում էր դրսևորում ծրագրում ներգրավված երկրների նկատ­
մամբ, ապա Արևելյան գործընկերությունը բնութագրվում է յուրաքանչյուր 
պետության հանդեպ անհատական մոտեցմամբ, որի արդյունքում այն եր­
կիրը, որի իրականացված բարեփոխումն երն արդյունքում ավելի կհամա­
պատասխաներ եվրոպական չափանիշներին, կստանար ինտեգրացիայի 
ավելի մեծ աստիճան:

Հայաստան - Եվրոպական միություն փոխկապակցման համաձայնագ­
րի և Խորը և համապարփակ ազատ առևտրի գոտու վերաբերյալ աշխա­
տանքներն իրականացվեցին 2010-2012թթ-ի ընթացքում և ավարտվեցին 
2013թ-ին: Սակայն տվյալ ժամանակահատվածում տարածաշրջանում և 
միջազգային հարաբերություններում տեղի ունեցած հերթական տեղաշար­
ժերը, ինչպես նաև տարբեր տնտեսական և ռազմաքաղաքական միություն­
ների ստեղծումը փոխություններ մտցրեցին Հայաստանի Հանրապետության 
արտաքին քաղաքականության առաջնահերթություններում: 2013 թ-ի սեպ­
տեմբերի 3-ին Հայաստանը որոշում ընդունեց չնախաստորագրել Եվրո­
պական միության հետ Փոխկապակցման համաձայնագիրը և հայտարարեց 
Մաքսային միությանն անդամակցելու մասին: 

Եվրոպական միության հետ հարաբերությունների չորրոդ՝ Արևելյան 
գործընկերության փուլը, որը ենթադրում էր ինտեգրացիոն գործընթացնե­
րի սերտացում և առևտրային հարաբերությունների խորացում, ավարտվեց 
առանց համապատասխան պայմանագրի ստորագման և ինտեգրացիոն 
գործընթացներում առաջնահերթությունների վերաձևակերպման:

Չնայած այդ հանգամանքին՝ Հայաստանը շարունակեց վարել հավա­

1 Տե՛ս Case 12/86 Meryem Demirel v Stadt Schwäbisch Gmünd http://curia.europa.eu/juris/liste.jsf?language=en&num 
=C-12/86 (մուտք՝ 12.04.2017):

սարակշիռ արտաքին քաղաքականություն` հնարավորինս համադրելով 
ինտեգրացիոն տարբեր ուղղությունները, և նույն թվականի նոյեմբերին 
Վիլնյուսում ԵՄ-ի հետ համատեղ հայտարարություն տարածեց առ այն, որ 
վերահաստատում է Արևելյան գործընկերության շրջանակներում համա­
գործակցությունը զարգացնելու և ամրապնդելու կողմերի հանձնառությու­
նը` փոխադարձ հետաքրքրություն ներկայացնող բոլոր ոլորտներում՝ շեշ­
տելով կողմերի հարաբերությունների իրավական հիմքը վերանայելու և 
արդիականացնելու կարևորությունը1: 

Եվրոպական միությունը համագործակցության նոր, տարբերակված 
մոտեցում ցուցաբերեց Հայաստանի նկատմամբ և հետագա համագործակ­
ցությունը կենտրոնացրեց տեղաշարժի, վիզաների, ուսանողների փոխա­
նակման, գիտական հետազոտությունների, ինչպես նաև Եվրոպական 
միության համայնքային ծրագրերում և գործակալությունների աշխատան­
քում Արևելյան գործընկերության երկրների ավելի շատ մասնակցության 
վրա:

Միևնույն ժամանակ 2014թ. նոյեմբերին Հայաստանը տեղեկացրեց 
Առևտրի համաշխարհային կազմակերպությանը, որ մտադիր է վերանայել 
մաքսային սակագների իր պարտավորությունները և անդամակցել Եվրա­
սիական տնտեսական միությանը (ԵԱՏՄ), որի լիիրավ անդամ դարձավ 
2015թ. հունվարի 2-ից: 

Տեղաշարժեր նկատվեցին նաև Եվրոպական միության ներքին և ար­
տաքին քաղաքականությունում: Ներքին խնդիրները կապված էին տնտե­
սական ճգնաժամի հաղթահարման և ինտեգրացիոն գործընթացների հե­
տագա խորացման խնդիրների հետ: Եվրոգոտուց դեպի իրական Տնտեսա­
կան և Արժույթային միություն ընթանալու համար առաջարկվեց ազգային 
տնտեսական քաղաքականության ձևավորման կանոնների համակարգից և 
ղեկավար սկզբունքներից անցում կատարել դեպի ընդհանուր ինստիտուտ­
ների ներսում ինքնիշխանության բաշխման համակարգին: Գործնականում 
դա պահանջելու էր անդամ-պետություններից էլ ավելի շատ համատեղ 
որոշումն եր կայացնել իրենց ազգային բյուջեների և տնտեսական քաղաքա­
կանությունների տարրերի վերաբերյալ2: Սակայն, մինչ Եվրոպական 
Միությունը քննարկումն եր էր ծավալում հարկաբյուջետային (ֆիսկալ) քա­
ղաքականության կենտրոնացման խնդիրների շուրջ, մի շարք հետազո­
տողներ, քաղաքական գործիչներ և անդամ պետություններ վտանգված 
համարեցին նրա կազմի մեջ մտնող պետությունների ինքնիշխանությունը: 
Այդ վտանգի սպառնալիքի ներքո Մեծ Բրիտանիայի ժողովուրդը 2016թ. 
հունիսին անցկացրած հանրաքվեի ժամանակ քվեարկեց Եվրոպական 

1 Տե՛ս Արևելյան Գործընկերության Գագաթնաժողովի Համատեղ Հռչակագիր, Վիլնյուս, նոյեմբերի 
28-29, 2013թ. Արևելյան գործընկերություն. ապագային ընդառաջ, էջ 3: http://mfa.am/u_files/file/Declara-
tion_29112013.pdf (մուտք 12.04.2017)
2 Տե՛ս The Five President’s Report: Completing Europe’s Economic and Monetary Union. Report by: Jean-
Claude Juncker in close cooperation with Donald Tusk, Jeroen Dijsselbloem, Mario Draghi and Martin Schulz. 
First published on 22 June 2015, էջ 5//https://ec.europa.eu/commission/publications/five-presidents-report-complet-
ing-europes-economic-and-monetary-union_en (մուտք՝ 10.04.2017):

միության կազմից դուրս գալու օգտին, իսկ ավելի ուշ Իտալիայի բնակ­
չությունը մերժեց կառավարության առաջարկած սահմանադրական բարե­
փոխումն երի փաթեթը, որը ենթադրում էր Եվրոպական միության ինստի­
տուտների դերի ուժեղացում՝ ի հաշիվ ազգային իշխանությունների, հատ­
կապես՝ օրենսդրի դիրքի թուլացման: 

Արտաքին կապերի տեսանկյունից Եվրոպական միությունը շարունա­
կեց ընդլայնել իր առևտրային և տնտեսական հարաբերությունները եր­
րորդ երկրների հետ: Փոխկապակցման պայմանագրեր նախաստորագրվե­
ցին Մոլդովայի և Վրաստանի, մասամբ նաև Ուկրաինայի հետ, ինչն ավելի 
սերտացրեց վերջիններիս կապը եվրոպական շուկայի հետ: Փաստորեն, 
չնայած ներքին քաղաքականության զարգացումն երում առաջացած ճեղք­
վածքին, Եվրոպական միությունը շարունակում է կարևոր դեր խաղալ 
տնտեսական գործընթացներում, իսկ նրա շուկան աշխարհի ամենամեծ 
շուկաներից մեկն է: 

Նոր իրականությունը թելադրում էր նոր պայմաններ: Եվրոպական ին­
տեգրման գործընթացների որոշակի դանդաղեցումն երը 2015թ. աշնանը փո­
խարինվեցին ակտիվ բանակցություններով նոր, պարտադիր իրավական 
ուժ ունեցող, համալիր համաձայնագիր նախապատրաստելու շուրջ, որը պետք 
է փոխարինի գործող Հայաստան - Եվրոպական միություն Գործընկերության 
և համագործակցության համաձայնագրին։ Համաձայնագրի նախաստորագ­
րումն իրականացվեց 2017թ. մարտի 21-ին: Նոր համաձայնագիրը ընդգրկում 
է հետևյալ հիմն ական ոլորտները՝

•	 քաղաքական և իրավական հարցեր,
•	 սեկտորալ համագործակցություն տնտեսության և քաղաքականության 

բնագավառներում,
•	 առևտուր և ներդրումն եր:
Համաձայնագիրը հանդիսանալու է շրջանակային փաստաթուղթ, որի 

դրույթները, կապված առանձին հարցերի հետ, երկկողմանի համաձայ­
նագրերի հիման վրա կունենան հետագա զարգացման կարիք: Դա նշա­
նակում է, որ համաձայնագրի հիմքի վրա պետք է ձևավորվի Հայաստան 
- Եվրոպական միություն փոխհարաբերությունների երկկողմանի համա­
ձայնագրերի մի նոր համակարգ: Իհարկե, այդ հարաբերությունները չեն 
կարող այնքան խորը լինել, ինչպես Մոլդովայի, Վրաստանի կամ Ուկրաի­
նայի դեպքում, առավել ևս նախատեսել ազատ առևտրի գոտու ստեղծում, 
բայցևայնպես, ուղղված կլինեն գործունեության տարբեր բնագավառնե­
րում համագործակցության խորացմանը:

Եվրոպական միության հետ համագործակցության նոր հարաբերութ­
յուններ կառուցելիս կարևոր է հաշվի առնել Հայաստանի անդամակցութ­
յունը ԵԱՏՄ-ին, քանի որ 2012թ-ից գործող Եվրասիական տնտեսական 
հանձնաժողովը հանդիսանում է վերազգային մարմին, որին անդամ պե­
տությունները փոխանցել են իրենց որոշ իրավասություններ, այդ թվում՝ 
առևտրի բնագավառում: ԵԱՏՄ-ի իրավասություններին է պատկանում նաև 

ազատ առևտրի գոտի ստեղծելու վերաբերյալ որոշումեր կայացնելը: Դա 
նշաակում է, որ առևտրի և տնտեսության հարցերի քննարկումն երը Եվրո­
պական միության հետ չեն կարող իրականացվել միայն ազգային մակար­
դակով, և անհրաժեշտ է հաշվի առնել Եվրասիական տնտեսական հանձ­
նաժողովի իրավասությունները, ընդունված իրավական ակտերը, ԵԱՏՄ-ի 
շրջանակներում գործող միասնական մաքսային սակագինը: Բացի այդ, 
պետք է հաշվի առնել որոշ շրջանակների, այդ թվում նաև Ռուսաստանի 
Դաշնության այն դիրքորոշումը, որ եվրասիական և եվրոպական միավո­
րումն երի փոխհարաբերությունները պետք է կառուցվեն վերազգային մար­
մինների, այն է՝ Եվրոպական և Եվրասիական հանձնաժողովն երի միջև: 
Այսպես, Կիրառական համակարգերի վերլուծության միջազգային ինստի­
տուտի և Զարգացման եվրասիական բանկի կողմից ներկայացրած զեկույ­
ցը առաջարկում է Եվրոպական միության և ԵԱՏՄ-ի միջև իրագործել 
«Լիսաբոնից Վլադիվոստոկ» ընդհանուր տնտեսական տարածք հայեցա­
կարգը1: Անհրաժեշտ է ուշադրություն դարձնել նաև այն փաստին, որ այ­
սօր Ռուսաստանի նկատմամբ գործում են սանկցիաներ, որի շրջանակնե­
րում վերջինիս փոխհարաբերությունները ԵՄ-ի հետ սահմանափակվել են, 
և Ռուսաստանը ակտիվորեն օգտագործում է ԵԱՏՄ-ի հարթակը այդ հա­
րաբերությունների կարգավորման համար, ինչի արդյունքում տվյալ կա­
ռույցի հանդեպ եվրոպական դիրքորոշումն ազդում է նաև Հայաստանի 
վրա: 

Այնուամենայնիվ, նոր համաձայնագիրը առաջընթաց է նախատեսում 
առևտրի և ներդրումն երի բնագավառում, կենտրոնանում է առևտրի ոլոր­
տում մի շարք տեխնիկական և այլ խոչընդոտների վերացման, ինչպես նաև 
կողմերի տնտեսական միավորումն երի անդամակցության պայմանների 
պահպանման վրա: Այս ոլորտի ակտիվացման պայմաններում Հայաստանը 
պետք է ձգտի առաջիկայում կատարել այնպիսի քայլեր, որոնք կբարձրացնեն 
ներդրումն երի ծավալները և երաշխիքները, հնարավորութուն կընձեռնեն ոչ 
միայն ամրագրել Հայաստանի քաղաքացիների և տնտեսվարողների շահե­
րի պաշտպանության սկզբունքային հիմքերը, այլև կկարողանան իրակա­
նացնել միջոցառումն եր, որոնք ուղղված կլինեն ապահովելու Հայաստանի 
Հանրապետության մասնավոր անձանց իրավունքների պաշտպանությունը 
ԵՄ անդամ երկրներում: 

 Այսպիսով՝ Հայաստան - Եվրոպական միություն հարաբերությունների 
ներկայիս փուլում որպես Հայաստան - Եվրոպական միություն փոխհարա­
բերությունների կարգավորման իրավական հիմք շարունակում է հանդես 
գալ Գործընկերության և համագործակցության մասին համաձայնագիրը, 
որը ի սկազբանե կնքված լինելով 10 տարի ժամկ ետով, դեռևս շարունակում 
է ինքնաբերաբար երկարաձգվել Համաձայնագրի 94-րդ հոդվածում ամրա­

1 Տե՛ս Европейский союз и Евразийский экономический союз: долгосрочный диалог и перспективы согла­
шения. Доклад №38 — СПб.: ЦИИ ЕАБР, 2016, էջ 5// 
http://www.eabr.org/general/upload/reports/EDB_Centre_2016_Report_38_EU-EAEU_RUS.pdf (մուտք՝ 20.04.2017): 

գրված դրույթներին համապատասխան: Համաձայնագիրը, ինչպես արդեն նշել 
ենք, սկզբնական մակարդակի փաստաթուղթ էր, որը միտված էր համագոր­
ծակցության հաստատմանը և աջակցում էր երկրում շուկայական տնտեսութ­
յան ձևավորմանը: Ներկա փուլում այն շատ հարցերում հնացել է, քանզի հաշ­
վի չի առնում Հայաստանի անդամակցությունը ԵԱՏՄ-ին, Եվրոպական միութ­
յան աշխարհագրական և քաղաքական փոփոխությունները, չի համապատաս­
խանում Եվրոպական միության հետ առևտրային արդի հարաբերությունների 
բնույթին և վիճակին: Այդ իսկ պատճառով Հայաստան - Եվրոպական Միություն 
հարաբերությունների այսօրվա կարևորագույն խնդիրներից է փոխհարաբե­
րությունների իրավապայմանագրային բազայի վերաձևակերպումը: Հայաս­
տան - Եվրոպական միություն Համապարփակ և ընդլայնված գործընկերութ­
յան համաձայնագրի նախաստորագրումը նոր հնարավորություններ կընձեռնի 
կողմերի հետագա բազմակողմ հարաբերությունների զարգացման համար1: 

ЭТАПЫ И ПРАВОВЫЕ ОСНОВАНИЯ РАЗВИТИЯ ВЗАИМОТНОШЕНИЙ 
МЕЖДУ РЕСПУБЛИКОЙ АРМЕНИЯ И ЕВРОПЕЙСКИМ СОЮЗОМ

В статье рассмотрены процессы становления, этапы развития и особенности 
взаимоотношений между Республикой Армения и Европейским Союзом. 
Выявлены основные положения двустороннего соглашения о партнерстве 
и сотрудничестве, основные проблемы применения и необходимости его 
пересмотра. Указаны возможности дальнейшего развития отношений между 
сторонами в свете всеобъемлющего и расширенного соглашения о партнерстве. 

Ключевые слова: Европейский Союз, Соглашение о партнерстве и сот­
рудничестве, сближение (гармонизация) законодательства, Европейская поли­
тика добрососедства, Европейский инструмент добрососедства и партнерст­
ва, Программа Восточного партнерства, ЕАЭС.

1 Հայաստան – Եվրոպական Միություն Համապարփակ և ընդլայնված գործընկերության համաձայ­
նագրի քաղաքական և իրավական հարցերը մեր կողմից կմեկնաբանվեն առանձին և ընդլայնված 
հոդվածում: 

Մարտին Մանուկյան
 Եվրասիա միջազգային համալսարանի 

իրավագիտության ամբիոնի դասախոս, նույն ամբիոնի հայցորդ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՍԱՀՄԱՆԱԴՐՈՒԹՅԱՆ ՓՈՓՈԽՈԻԹՅՈՒՆՆԵՐԻ 

ՆԱԽԱՊԱՏՄՈՒԹՅՈՒՆԸ, ԱՆՀՐԱԺԵՇՏՈՒԹՅՈՒՆԸ 
ԵՎ ԳՈՐԾԸՆԹԱՑԸ 

2015 թվականի դեկտեմբերի 6-ին Հայաստանի Հանրապե- 
տությունում հանրաքվեի միջոցով բովանդակային և ծավալային 
առումով նշանակալից փոփոխություններ կատարվեցին ՀՀ 
Սահմանադրության մեջ: Սույն հոդվածում համառոտ անդ­
րադարձ է կատարվել այդ փոփոխությունների նախապատ­
մությանը, անհրաժեշտությանը և դրա բուն գործընթացի մի 
քանի հարցերի: 

Հիմնաբառեր. Սահմանադրություն, անձնակենտրոն, Ազ­
գային ժողով, գործառույթ, խորհրդարանական կառավարման 
համակարգ, վերահսկողական լիազորություններ, խորհրդա­
րանական փոքրամասնություն, կայուն մեծամասնություն

1. Հայաստանի Հանրապետության Սահմանադրության փոփոխութ­
յունների նախապատմությունը և անհրաժեշտությունը. Սահմանադրությունը 
պետության հիմն ական օրենքն է, որը սահմանում է մարդու և պետության 
միջև փոխհարաբերությունների, ինչպես նաև պետական իշխանության կազ­
մակերպման հիմն արար կանոնները։ Յուրաքանչյուր ժամանակակից սահ­
մանադրություն ունի երկու առաջնային խնդիր՝ երաշխավորել մարդու 
հիմնական իրավունքները և սահմանել ժողովրդավարության ու իրա­
վական պետության պահանջներին համապատասխանող պետական իշ­
խանության մարմինների համակարգ։

Սահմանադրություններն ի սկզբանե ստեղծվում են առավել երկար կյանք 
ունենալու ակնկալիքով: Սակայն հասարակությունն ինքնին հարափոփոխ է, 
հետևաբար հրամայական է դառնում սահմանադրությունների այնպիսի ճկու­
նությունը, որը նպաստում է հասարակության զարգացմանը։ Առաջադիմա­
կան սահմանադրությունը պետք է ունենա այնպիսի բովանդակություն, որը 
մի կողմից հնարավորություն տա ընթացիկ օրենսդրության միջոցով արագ և 
արդյունավետ արձագանքելու հասարակական հարաբերություններում տեղի 
ունեցող փոփոխություններին, իսկ մյուս կողմից թույլ չտա, որ ընթացիկ 
օրենսդրությունը նենգափոխի սահմանադրության էությունը։

Անկախ Հայաստանի Հանրապետության Սահմանադրությունն ընդուն­
վել է 1995թ. հուլիսի 5-ին՝ համաժողովրդական հանրաքվեով։ Այդ հան­
րաքվեին հաջորդել են երկու ծավալուն սահմանադրական փոփոխություն­
ներ, որոնք ընդունվել են 2005թ. նոյեմբերի 27-ի և 2015թ. դեկտեմբերի 6-ի 
հանրաքվեներով։ Ըստ որում, նշված սահմանադրական փոփոխությունները 
նշանակալի նոր կարգավորումն եր են ներմուծել 1995թ. Սահմանադրություն, 
որոնք վերաբերել են դրա բոլոր գլուխներին։ 

Պետք է նշել, որ ինչպես Սահմանադրության սկզբնական՝ 1995թ. տեքս­
տը, այնպես էլ 2005 թ. սահմանադրական փոփոխությունները զգալի թե­
րություններ են պարունակել, ինչն էլ պայմանավորել է Սահմանադրության 
հետագա փոփոխությունների լայնածավալ բնույթը։

Հակիրճ անդրադառնալով Հայաստանի Հանրապետության Սահմանա- 
դրության՝ 1995թ. առաջին տեքստի հիմն ական թերություններին և խնդիր­
ներին1՝ մասնավորապես պետք է առանձնացնել հետևյալը.

•	 Այն «իշխանակենտրոն» Սահմանադրություն էր՝ «անձնակենտրոն» 
իշխանական համակարգով։ Այդ Սահմանադրության առանցքը ոչ 
թե մարդն էր իր հիմն ական իրավունքներով, այլ՝ Հանրապետության 
նախագահը՝ իշխանության բոլոր ճյուղերի նկատմամբ իր գերակա 
դիրքով,

•	 Ձևականորեն հռչակելով իշխանությունների տարանջատման սկզբուն­
քը՝ այդ Սահմանադրությունն իր բոլոր կառուցակարգերով իշխանութ­
յան միակ կենտրոն էր դարձնում Հանրապետության նախագահին՝ 
նրան ստորադասելով ինչպես օրենսդիր, այնպես էլ գործադիր ու 
դատական իշխանությունները,

•	 Հանրապետության նախագահը իր հայեցողությամբ նշանակում և 
ազատում էր վարչապետին, նախագահում Կառավարության նիստե­
րը, վավերացնում Կառավարության որոշումն երը,

•	 Հանրապետության նախագահը կարող էր գրեթե առանց սահմա­
նափակումն երի արձակել Ազգային ժողովը,

•	 Հանրապետության նախագահը՝ որպես արդարադատության երաշ­
խավոր, մի կողմից գլխավորում էր Արդարադատության խորհուր­

1 Այս մասին տե՛ս Գ. Հարությունյան, Վ. Պողոսյան, Առաջաբան// Հայաստանի Հանրապետության Սահմա­
նադրության մեկնաբանություններ, ընդհանուր խմբագրությամբ՝ Գ.Հարությունյանի, Ա. Վաղարշյանի, 
Երևան, «Իրավունք», 2010, էջ 25-26:

դը, մյուս կողմից ինքն իրեն առաջարկում էր դատավորների բոլոր 
թեկնածուներին։

Նման համակարգում, հատկապես հաշվի առնելով նորանկախ Հայաստանի 
իրավական և քաղաքական մշակույթի մակարդակը, գրեթե անհնար էր իրա­
գործել նույն Սահմանադրության անփոփոխ 1-ին և 2-րդ հոդվածներում ամ­
րագրված ժողովրդավարության և իրավական պետության սկզբունքները։ 
Դրանց իրականացումը գերազանցապես պայմանավորված էր Հանրապետության 
նախագահի քաղաքական կամքով, բայց ոչ նրա առջև դրված սահմանադրա­
կան պահանջներով և պարտադրանքներով։ Բոլորովին էլ պատահական չէր, 
որ Սահմանադրության ընդունումից ընդամենը տասը տարի անց, արդեն 
երկրի առջև իր ամբողջ սրությամբ ծառացավ Սահմանադրության փոփո­
խության խնդիրը1։

Այդուհանդերձ, չի կարելի նաև թերագնահատել Հայաստանի Հան- 
րապետության 1995 թ. Սահմանադրության դերն այն պատմաքաղաքական 
համատեքստում, որում դա ընդունվեց։ Սահմանադրաիրավական մեծ ժա­
ռանգություն չունեցող և անկախ պետականության կայացման առաջին 
քայլերն անող Հայաստանում 1995 թ. Սահմանադրությունը էական դեր ու­
նեցավ ժողովրդավարության հաստատման, իրավական պետության ար­
մատավորման, ճգնաժամային իրավիճակներում սահմանադրական ճա­
նապարհով լուծումն եր գտնելու, պետական իշխանության ինստիտուտնե­
րի աստիճանական կայացման, մարդու իրավունքների պաշտպանության 
սահմանադրական երաշխիքների ամրագրման գործում2։

2005 թ. սահմանադրական բարեփոխումն երը պայմանավորված էին 
ինչպես երկրի ներքին զարգացման հրամայականներով, այնպես էլ 2001թ. 
Եվրոպայի խորհրդին անդամակցելու արդյունքում ստանձնած պարտավո­
րություններով։ Այդ բարեփոխումն երը, կարևոր քայլ լինելով հիմն ական 
իրավունքների երաշխավորման և պառլամենտարիզմի զարգացման ճա­
նապարհին, այդուհանդերձ, ամբողջականորեն չկարողացան լուծել «մար­
դակենտրոն» սահմանադրության ստեղծման և պատասխանատու իշխա­
նական համակարգի հիմն ախնդիրները։ Կրճատելով Հանրապետության 
նախագահի լիազորությունները և ավելի շատ իշխանություն վերապահե­
լով Ազգային ժողովին՝ Սահմանադրությունը, այնուամենայնիվ, պահպա­
նեց «կիսանախագահական» կառավարման համակարգը, որը քաղաքա­
կան պրակտիկայում հանգում է «գերնախագահական» համակարգի, եթե 
Հանրապետության նախագահը և խորհրդարանական մեծամասնությունը 
ներկայացնում են նույն քաղաքական ուժը։ Լիարժեք չէին նաև անմիջակա­
նորեն գործող սահմանադրական իրավունքների երաշխավորման, մարդու 

1 Տե՛ս Վ. Պողոսյան, Հ. Թովմասյան, Հայաստանի Հանրապետության Սահմանադրության փոփոխությունների 
նախագիծը. Համառոտ պարզաբանումներ, Երևան, 2005, էջ 23-25:
2 Տե՛ս Հայաստանի Հանրապետության սահմանադրական բարեփոխումների հայեցակարգը։ Տեքստը 
մատչելի է Գերմանական միջազգային համագործակցության ընկերության (GIZ) «Հարավային Կովկասում 
եվրոպական չափորոշիչներին իրավական համապատասխանեցում» ծրագրի կողմից հրապարակված 
«Հայաստանի Հանրապետության սահմանադրական բարեփոխումների հայեցակարգ» գրքույկում, 
Երևան Տիգրան Մեծ, 2014, էջ 18-21:

իրավունքների սահմանափակումն երին և իշխանության հայեցողության 
սահմանների հստակեցմանը վերաբերող սահմանադրաիրավական լու­
ծումն երը, որոնք հետ էին ընկնում եվրոպական արդի սահմանադրական 
զարգացումն երի միտումն երից1։

Մինչդեռ, իրավական պետությունում իշխանությունը սահմանափակ­
ված է մարդու անմիջականորեն գործող հիմն ական իրավունքներով, իսկ 
պետական իշխանական համակարգի գործունեության հիմքում ընկած է իշ­
խանությունների բաժանման և հավասարակշռման սկզբունքը։ Կենսունակ 
և ուժեղ հասարակությունում գերակայում են քաղաքական ազատություն­
ներն ու բազմակարծությունը, իսկ ժողովրդավարական քաղաքական հա­
մակարգն ապահովում է այնպիսի կառուցակարգեր (մեխանիզմն եր), որոնք 
հանրության ձայնը վճռորոշ են դարձնում հանրային իշխանությունների 
գործունեության համար։

Հետադարձ հայացք գցելով անկախ Հայաստանի անցած քառորդդար­
յա ճանապարհին՝ կարելի է արձանագրել, որ 2015 թ. սահմանադրական 
բարեփոխումն երն անհրաժեշտ էին երկրի կայուն զարգացումը երաշխա­
վորելու և իրավական, քաղաքական, տնտեսական առաջընթաց ապահո­
վելու համար։ Սահմանադրական բարեփոխումն երով հետապնդվող նպա­
տակները հիմն ականում հանգում են հետևյալին.

•	 «մարդակենտրոն» սահմանադրական համակարգի ստեղծում, մար­
դու իրավունքների երաշխավորման և պաշտպանության էապես 
նոր մակարդակի ապահովում,

•	 պետական կառավարման համակարգի արդյունավետության բարձ­
րացում, իշխանության պատասխանատվության մեծացում և իշխա­
նության սահմանափակում իրավունքով,

•	 առավել վստահելի ընտրական համակարգի ներդրում,
•	 երկրում քաղաքական իշխանության գերկենտրոնացվածության 

հաղթահարում և ժողովրդավարական քաղաքական համակարգի 
ձևավորում,

•	 Ազգային ժողովի քաղաքական մեծամասնության և քաղաքական 
փոքրամասնության միջև քաղաքակիրթ փոխհարաբերությունների 
հաստատում՝ ի շահ պետության կայուն զարգացման,

•	 երկրում վստահություն վայելող արդարադատության կայացում և 
դատարանների անկախության, անաչառության ամրապնդում,

•	 անմիջական ժողովրդավարության սկզբունքի առավել արդյունա­
վետ իրացման սահմանադրական երաշխիքների ամրագրում։

Նշված նպատակները հնարավոր չէր արդյունավետ իրագործել առանց 
սահմանադրական բարեփոխումն երի։ Ըստ որում, երկրում առկա հիմն ա­
խնդիրներից շատերը պայմանավորված էին սահմանադրական կիսալուծում­
ներով, ներքին հակասություններով, որոնք, վերարտադրվելով օրենսդրութ­
յան մեջ ու իրավակիրառ պրակտիկայում, պատճառ էին դարձել սահմանադ­

1 Տե՛ս նույն տեղում, էջ 21-27:

րական օրինականության պակասի ու հանրային լուրջ դժգոհությունների։
Հայաստանի Հանրապետությունում սահմանադրական բարեփոխում­

ների 2-րդ փուլի գործընթացի մեկնարկը տրվեց Հանրապետության նա­
խագահի 2013 թ. սեպտեմբերի 4-ի հրամանագրով՝ Հանրապետության նա­
խագահին առընթեր սահմանադրական բարեփոխումն երի մասնագիտա­
կան հանձնաժողովի ստեղծմամբ1։

2014 թ. ապրիլին սահմանադրական բարեփոխումն երի հանձնաժողո­
վը Հանրապետության նախագահին է ներկայացրել սահմանադրական բա­
րեփոխումն երի հայեցակարգը2։ Հայեցակարգի վերաբերյալ «ժողովրդավա­
րություն՝ իրավունքի միջոցով» եվրոպական հանձնաժողովը (այսուհետ՝ 
Վենետիկի հանձնաժողով) 2014թ. հոկտեմբերի 13-ի իր կարծիքում նշում է, որ 
«Սահմանադրական բարեփոխումների նախագծում առաջ քաշված իրավա­
կան դիրքորոշումները համահունչ են Վենետիկի հանձնաժողովի ավան­
դական մոտեցումներին և հաշվի են առնում այն տեսակետները, որոնք 
արտահայտվել էին Վենետիկի հանձնաժողովի զեկուցողների կողմից»3։

Գրեթե մեկ տարվա հանրային քննարկումն երից հետո՝ 2015 թ. մարտի 
14-ին, Հանրապետության նախագահը հավանություն է տվել հայեցակար­
գին, և սահմանադրական բարեփոխումն երի հանձնաժողովը սկսել է 
Սահմանադրության փոփոխությունների նախագծի մշակումը։

2015թ. հուլիսի 15-ին հրապարակվել են Սահմանադրության փոփոխութ­
յունների նախագծի 1-7-րդ և 10-րդ գլուխները, որոնց վերաբերյալ Վենետիկի 
հանձնաժողովը հուլիսի 30-ին հրապարակել է իր նախնական կարծիքը4։

2015 թ. օգոստոսի 4-ին հրապարակվել են Սահմանադրության փոփո­
խությունների նախագծի՝ հանրային քննարկումն երի արդյունքներով փո­
փոխված արդեն 1-15-րդ գլուխները, որոնց վերաբերյալ Վենետիկի հանձ­
նաժողովը 2015 թ. սեպտեմբերի 11-ին ներկայացրել է իր 2-րդ նախնական 
եզրակացությունը։ Դրանում մասնավորապես նշված է. «Հայաստանի 
սահմանադրական հանձնաժողովի կողմից իրականացված աշխատան­
քը չափազանց բարձր որակի է և արժանի է աջակցության ու դրվա­
տանքի։ Վենետիկի հանձնաժողովի հետ անկեղծ երկխոսության և արգա­
սաբեր փոխանակումն երի մթնոլորտը շարունակական է եղել և հնարավո­

1 Տե՛ս Հայաստանի Հանրապետության նախագահի 2013 թ. սեպտեմբերի 4-ի «Հայաստանի Հանրա­
պետության նախագահին առընթեր սահմանադրական բարեփոխումների մասնագիտական հանձ­
նաժողով ստեղծելու մասին» ՆՀ-207-Ն հրամանագիրը, «Հայաստանի Հանրապետության պաշտո­
նական տեղեկագիր» (այսուհետ՝ ՀՀՊՏ), 2013.09.11/49(989), հոդվ. 829: Տեքստը մատչելի է նաև 
Գերմանական միջազգային համագործակցության ընկերության (GIZ) «Հարավային Կովկասում 
եվրոպական չափորոշիչներին իրավական համապատասխանեցում» ծրագրի կողմից հրապարակված 
«Հայաստանի Հանրապետության սահմանադրական բարեփոխումների հայեցակարգ» գրքույկում:
2 Sե՛u նույն տեղում, էջ 17-66:
3 Տե՛ս Venice Commission, Opinion on the Draft Concept Paper on the Constitutional Reforms of the Republic of 
Armenia, CDL-AD(2014)027, կետ 84: Հայերեն թարգմանությունը տե՛ս «Հայաստանի Հանրապետության 
սահմանադրական բարեփոխումների հայեցակարգ» գրքույկում, էջ 67-91:
4 Տե՛ս Venice Commission, Preliminary Opinion on the Draft Amendments to Chapters 1 to 7 and 10 of the 
Constitution of the Republic of Armenia, CDL-PI(2015)015; Venice Commission, First Opinion on the Draft 
Amendments to the Constitution (chapters 1 to 7 and 10) of the Republic of Armenia, 29 October 2015, CDL-
AD(2015)037 (այսուհետ հղումը կտրվի համառոտ՝ նշելով CDL-AD{2015)037):

րություն է ընձեռել Սահմանադրական հանձնաժողովին պատրաստելու մի 
տեքստ, որն այժմ համապատասխանում է միջազգային չափանիշներին։ 
Վենետիկի հանձնաժողովը մեկ անգամ ևս ընդգծում է Հայաստանի քաղա­
քական բոլոր ուժերի և քաղաքացիական հասարակության հետ բաց և 
շարունակական երկխոսության կարևորությունը, որպեսզի այս սահմա­
նադրական փոփոխություններն ընդունվեն խորհրդարանի կողմից, իսկ 
հետագայում՝ հանրաքվեով, ինչը հետագա կարևոր քայլ կհանդիսանա դե­
պի ժողովրդավարություն Հայաստանի անցման համար»1։

2015թ. օգոստոսի 20-ին սահմանադրական բարեփոխումն երի հանձնա­
ժողովը հանրային քննարկումն երի արդյունքում և Վենետիկի հանձնաժո­
ղովի առաջարկների հիման վրա հաստատել և հրապարակել է Սահմա­
նադրության փոփոխությունների վերանայված տարբերակը և դրա հիմն ա­
վորումն երը: 2015թ. օգոստոսի 21-ին Հանրապետության նախագահը հա­
վանություն է տվել Սահմանադրության փոփոխություններին և այն ներկա­
յացրել է Ազգային ժողով2:

Ազգային ժողովը սահմանադրական փոփոխությունների նախագիծը 
քննարկել է 2015թ. սեպտեմբերի 15-18-ի նիստերում, որից հետո 2015թ. 
հոկտեմբերի 5-ին համաձայնություն է տվել Հայաստանի Հանրապետության 
Սահմանադրության փոփոխությունների նախագիծը հանրաքվեի դնելու 
մասին Հայաստանի Հանրապետության նախագահի նախաձեռնությանը3:

Հայաստանի Հանրապետության նախագահի 2015թ. հոկտեմբերի 8-ի 
հրամանագրով Սահմանադրության փոփոխությունների նախագիծը դրվել 
է հանրաքվեի, և հանրաքվեի օր է նշանակվել 2015թ. դեկտեմբերի 6-ը4:

Հանրաքվեի արդյունքներով Սահմանադրության փոփոխությունների 
նախագիծն ընդունվել է: Ըստ պաշտոնական տվյալների ընտրական իրա­
վունք ունեցող 2.566.998 քաղաքացիներից հանրաքվեին մասնակցել է 
1.302.613-ը, որոնցից 825.521-ը կողմ է քվեարկել 2015թ. փոփոխություննե­
րով Սահմանադրության ընդունմանը, իսկ 421.568-ը՝ դեմ5: Անվավեր է ճա­

1 Տե՛ս Venice Commission, Second Preliminary Opinion on the Draft Amendments in particular to Chapters 8, 
9, 11 to 16 of the Constitution of the Republic of Armenia, 11 September 2015, CDL-PI(2015)019, կետ 85 և 88: 
Տե՛ս նաև Venice Commission, Second Opinion on the Draft Amendments to the Constitution (in particular to 
chapters 8, 9, 11 to 16) of the Republic of Armenia, 28 October 2015, CDL-AD(2015)038 (այսուhետ հղումը 
կտրվի համառոտ՝ նշելով CDL-AD(2015)038):
2 Տե՛ս Ն-849-21.08.2015-ՊԻ, հասանելի է http://parliament.am կայքից:
3 Տե՛ս Հայաստանի Հանրապետության Ազգային ժողովի «Հայաստանի Հանրապետության Սահմանա­
դրության փոփոխությունների նախագիծը հանրաքվեի դնելու վերաբերյալ համաձայնություն տալու 
մասին» 2015թ. հոկտեմբերի 5-ի № 173 որոշումը:
4 Տե՛ս Հայաստանի Հանրապետության նախագահի 2015թ. հոկտեմբերի 8-ի «Հայաստանի Հանրա­
պետության Սահմանադրության փոփոխությունների հանրաքվե նշանակելու մասին» ՆՀ-754-Ն 
հրամանագիրը: Սահմանադրության նախագիծը հրապարակվել է ՀՀՊՏ, 13.10.2015/հատուկ թողարկում, 
հոդվ. 9101, Հայաստանի Հանրապետության հրապարակային ծանուցումների պաշտոնական ինտեր­
նետային կայքում (հասցե 15 հոկտեմբերի 2015թ., «Հայսատանի Հանրապետություն» օրաթերթի թիվ 
185 (6231)-ում՝ 16 հոկտեմբեր 2015թ.:
5 Տե՛ս Հայաստանի Հանրապետության հանրաքվեի կենտրոնական հանձնաժողովի 2015թ. դեկտեմ­
բերի 13-ի «Հայաստանի Հանրապետության Սահմանադրության փոփոխությունների 2015թ. դեկտեմ­
բերի 6-ի հանրաքվեի արդյունքներն ամփոփելու վերաբերյալ» №99-Ա որոշումը:

նաչվել 53.435 քվեաթերթիկ1:
2. Կառավարման կիսանախագահական համակարգից հրաժարվե­

լու պատճառները. անցումը կառավարման խորհրդարանական համա­
կարգին. կիսանախագահական կառավարման ձևում Հանրապետության 
նախագահն ընտրվում է ժողովրդի կողմից և կիսում է գործադիր իշխա­
նությունը կառավարության հետ, իսկ վերջինս պատասխանատու է 
խորհրդարանի առջև։ Կառավարությունը կարող է պատասխանատու լինել 
նաև Հանրապետության նախագահի առջև (ինչպես ի սկզբանե նախատես­
ված էր 1995 թ. Սահմանադրությամբ): Այդ պարագայում խոսքը վերաբե­
րում է կիսանախագահական կառավարման ձևի «նախագահական-խորհր­
դարանական» մոդելին (նմուշօրինակին)։ Իսկ եթե Կառավարությունը պա­
տասխանատու է միայն խորհրդարանի առջև, ապա նման մոդելը սովորա­
բար կոչվում է «խորհրդարանական-նախագահական» (ինչպես 2005 թ. 
խմբագրությամբ Սահմանադրությունում)2։

Կիսանախագահական կառավարման համակարգում ժողովուրդը կա­
տարում է երկու քաղաքական ընտրություն. ուղղակիորեն ընտրվում է ինչ­
պես խորհրդարանը, այնպես էլ Հանրապետության նախագահը։ Ըստ 2005 
թ. խմբագրությամբ Սահմանադրության՝ Հանրապետության նախագահն 
օժտված էր գործադիր իշխանության իրական լծակներով, հատկապես երկ­
րի անվտանգության, պաշտպանության և արտաքին քաղաքականության 
բնագավառներում, սակայն նա, ի տարբերություն մաքուր նախագահական 
համակարգի, ամբողջ գործադիր իշխանության կրողը չէր և այն իրավաբա­
նորեն կիսում էր Կառավարության հետ։ Դրա հետ միասին Կառավարության 
կազմավորման գործում վճռորոշ դերակատարությունը պատկանում էր Ազ­
գային ժողովին, որը կարող էր նաև պաշտոնանկ անել Կառավարությանը։ 
Միևնույն ժամանակ Հանրապետության նախագահը նույնպես կարևոր դեր 
ուներ Կառավարության կազմավորման խնդրում. նա նշանակում էր վարչա­
պետին և վերջինիս առաջարկությամբ՝ Կառավարության մյուս անդամն երին։ 
Նման համակարգն ինքնին կոնֆլիկտածին էր, քանի որ սկզբունքային 
լուծում չէր տալիս այն հարցին, թե ժողովրդի կատարած որ ընտրութ­
յունն է վճռորոշ երկրի քաղաքական ուղեգիծը որոշելու համար՝ 
Հանրապետության նախագահի՞, թե՞ Ազգային ժողովի։ Ճիշտ է, այս 
խնդիրն իր ողջ սրությամբ Հայաստանի քաղաքական կյանքում չի առաջա­
ցել, քանի որ Հանրապետության նախագահը, որպես կանոն, հնարավորություն 
է ունեցել հենվելու Ազգային ժողովում իրեն սատարող մեծամասնության վրա։ 
Նման պայմաններում Կառավարության ձևավորումը գործնական խնդիրներ, 
բնականաբար, չի առաջացրել։ Սակայն իրավիճակը կտրուկ կերպով կարող 
էր փոփոխվել, եթե Հանրապետության նախագահի և Ազգային ժողովի ընտ­
րությունները տարբեր արդյունքների հանգեցնեին։ 2005 թ. խմբագրությամբ 
Սահմանադրության սահմանած համակարգում, կախված խորհրդարանա­

1 Տե՛ս ՀՀՊՏ, 2015.12.21/Հատուկ թողարկում, հոդվ. 1118:
2 Տե՛ս Վ. Պողոսյան, Հ. Թովմասյան, նշվ. աշխ., էջ 71-72: Գ. Հարությունյան, վ. Պողոսյան, նշվ. աշխ., 
էջ 30-31:

կան մեծամասնություն ունենալու կամ չունենալու որոշիչ հանգամանքից, 
Հանրապետության նախագահը կարող էր իրավական ճանապարհով հայտ­
նվել երկու ծայրահեղ վիճակներում, որոնցից յուրաքանչյուրը վտանգավոր 
է երկրի կայուն զարգացումը երաշխավորելու համար։ Լիովին այլ իրավի­
ճակ կլիներ նաև այն դեպքում, եթե Ազգային ժողովում չլիներ որևէ հստակ 
մեծամասնություն այս կամ այն Կառավարության կամ Հանրապետության 
նախագահի օգտին։ Ինչպես ցույց է տալիս կիսանախագահական կառա­
վարման ձև ունեցող երկրների փորձը1, այդ համակարգը պրակտիկայում 
գործում է երեք հիմն ական եղանակներով.

•	 նախագահը խորհրդարանական մեծամասնության ղեկավարն է,
•	 նախագահը և խորհրդարանական մեծամասնությունը միմյանց հա­

կադիր են,
•	 պառլամենտում չկա կայուն մեծամասնություն։ 
Կիսանախագահական կառավարման ձևի այս երեք (տարբեր) եղանակներից 

յուրաքանչյուրն ունի իրեն ներհատուկ խնդիրները։ Երբ Հանրապետության 
նախագահը խորհրդարանական մեծամասնության ղեկավարն է, ապա տեղի 
է ունենում իշխանության գերկենտրոնացում, չեն երաշխավորվում իշխա­
նությունների իրական բաժանումն ու հավասարակշռումը, լիազորություն­
ների ու պատասխանատվության համարժեք հաշվեկշիռը, հավասարապես 
ուժեղ իշխանության թևերի առկայությունը։ Անկախ 2005 թ. սահմանադ­
րական բարեփոխումն երից՝ Հայաստանում շարունակում էր գործել «կի­
սանախագահական» գերհզոր ինստիտուտ, քաղաքական մենիշխանության 
համակարգ, Հանրապետության նախագահի ինստիտուտի էական ներազ­
դեցության տիրույթում հայտնված օրենսդիր, գործադիր և դատական իշ­
խանություն, ինչպես նաև անկախ մարմիններ հանդիսացող, բայց իրակա­
նում նախագահին ենթակա ինստիտուտները։ Նման իրավիճակում հասա­
րակությունն իր սպասելիքները կապում էր ոչ թե Երկրի սոցիալական ու 
տնտեսական խնդիրների համար Սահմանադրությամբ պատասխանատու 
Կառավարության, այլ Հանրապետության նախագահի հետ։ Առաջանում էր 
ակնհայտ անհամամասնություն սահմանադրական տարբեր մարմինների 
լիազորությունների իրական ծավալի և նրանց քաղաքական պատասխա­
նատվության միջև։ Համակարգը գերանձնավորվում էր, իսկ ինչպես հայտ­
նի է, ժողովրդավարական պետությունում ամբողջ պետության ճա­
կատագիրը չի կարող կախված լինել մեկ անձից և բացառապես նրա 
անձնական հատկանիշներից։ Ընդ որում, ունենալով հսկայական իշխա­
նություն, Հանրապետության նախագահն իր լիազորությունների իրա­
կանացման ժամկետում քաղաքական պատասխանատվություն չէր կրում 
և չէր կարող քաղաքական պատճառներով պաշտոնանկ արվել Ազգային 
ժողովի կողմից։ Հայտնի է նաև, որ սուբյեկտիվ գործոնի դերը ծայրահե­
ղորեն մեծանում է համարժեք հակակշիռներ չունենալու և համակարգային 

1 Այդ մասին մանրամասն տե՛ս Վ. Պողոսյան, Կառավարման ձևի էվոլյուցիան Հայաստանում, արդ­
յունքներ և հեռանկարներ / Հայկական քաղաքագիտական հանդես, 2(2), 2014, էջ 71-91:

անկատարության պայմաններում։ Իսկ վերջիններս հիմն ականում սահմա­
նադրական թերի ու ոչ արդյունավետ լուծումն երի հետևանք են։ Նման վի­
ճակի հետագա հանդուրժումը երկրի ազգային անվտանգության համար 
սպառնալիք ու ժողովրդավարական զարգացումն երի արգելք էր դառնում։

Կիսանախագահական կառավարման համակարգի պայմաններում Եր­
կիրը կարող էր հայտնվել մեկ այլ՝ պայթյունավտանգ իրավիճակում, եթե 
Հանրապետության նախագահն իր սահմանադրական լիազորություննե­
րով հանդերձ Ազգային ժողովում չունենար մեծամասնություն։ Դրան մե­
ծապես կարող էր նպաստել Երկրի հեղհեղուկ քաղաքական համակարգը, 
աշխարհաքաղաքական իրավիճակը և, դրանցով պայմանավորված՝ ար­
տաքին տարաբնույթ ազդեցությունները, ներքին անհանդուրժողականութ­
յունը, արժեհամակարգային շփոթը, քրեաօլիգարխիկ շերտերի շահերը և 
այլն։ Ի՞նչ տեղի կունենար, երբ, օրինակ, նորընտիր նախագահը ստիպված 
լիներ գործ ունենալ հին խորհրդարանի հետ, որի մեծ մասը նրա քաղա­
քական հակառակորդը լիներ։ Ինչպե՞ս էր ձևավորվելու Կառավարությունը, 
ինչպե՞ս էին Հանրապետության նախագահը և Կառավարությունը համա­
տեղ մշակելու և իրականացնելու երկրի արտաքին քաղաքականությունը, 
դե ֆակտո(փաստացի) պատերազմական վիճակում գտնվող երկրում ինչ­
պե՞ս էր իրականացվելու բանակի օպերատիվ կառավարումը։ Այս հարցե­
րից որևէ մեկին 2005 թ. խմբագրությամբ Սահմանադրությունը բա­
վարար պատասխան չէր տալիս։ Հետևաբար՝ գործադիր իշխանության 
երկվությունը՝ եթե Հանրապետության նախագահը և Կառավարությունը 
միևնույն քաղաքական ճամբարին չէին պատկանում, հղի էր քաղա­
քական առճակատումների վտանգով։ Դա հնարավոր էր ցանկացած ժո­
ղովրդավարական երկրում, սակայն այն առավել վտանգավոր էր կիսա­
պատերազմական վիճակում գտնվող Հայաստանի համար, առավել ևս, որ 
մեր երկրի ո՛չ իրավական, ո՛չ քաղաքական մշակույթը ակնհայտորեն պատ­
րաստ չէին նման փորձությունների։

Կառավարման կիսանախագահական համակարգը որևէ սկզբունքային 
առավելություն չունի խորհրդարանական համակարգի նկատմամբ նաև 
այն դեպքում, երբ խորհրդարանում չկա կայուն մեծամասնություն։ Նման 
իրավիճակում էլ ավելի ցցուն կերպով կարող է դրսևորվել կիսանախա­
գահական համակարգին ներհատուկ գործադիր իշխանության երկբևեռութ­
յունը, հատկապես այնպիսի կարևոր ոլորտներում, ինչպիսիք են արտաքին 
քաղաքականությունը, պաշտպանությունը և ազգային անվտանգությունը։ 
Հանրապետության նախագահը նման պայմաններում կարող է ունենալ ինչ­
պես դրական, այնպես էլ բացասական դերակատարում։ Վերջինիս մասին է 
վկայում, մասնավորապես, Վայմարյան Հանրապետության դառը փորձը1։

Կիսանախագահական համակարգի բացասական գծերից մեկն էլ այն 
է, որ, ի տարբերություն խորհրդարանական կառավարման ձևի, նախագա­

1 Տե՛ս К. D. Bracher, Die Auflbsung der Weimarer Republik. Eine Studie zum Problem des Machtverfells in der 
Demokratie, Ring-Verlag, Stuttgart 1955: C. Skach, Borrowing Constitutional Designs: Constitutional Law in 
Weimar Germany and the French Fifth Republic, Princeton University Press 2005, էջ 49-70:

հական ընտրության ժամանակ պարտված թեկնածուն, նույնիսկ եթե ձայ­
ների տարբերությունը հաղթողի և պարտվողի միջև չնչին է, ոչինչ չի ստա­
նում. նրա օգտին քվեարկած ընտրողների ձայները պարզապես կորչում 
են։ Մեր մտածելակերպի (մենթալիտետի) և քաղաքական մշակույթի պայ­
մաններում դա հանգեցնում է հասարակական մեծ լարվածության՝ դրանից 
բխող բոլոր բացասական հետևանքներով։

1995 թ. Սահմանադրության ընդունման ժամանակ «ուժեղ նախագահի» 
անհրաժեշտությունը, մասնավորապես, հիմն ավորվում էր արցախյան հիմ­
նախնդրով, տնտեսական խորը ճգնաժամով, կուսակցական համակարգի 
չկայացածությամբ։ Կառավարման կիսանախագահական ձևի ընդունման 
հիմն ական նպատակը Հանրապետության նախագահի ուժեղ իշխանութ­
յան ապահովումն էր։ «Ուժեղ նախագահը» առաջին հերթին նշանակում էր 
Հանրապետության նախագահի կողմից խորհրդարանը արձակելու հայե­
ցողական իրավունք, վարչապետին նշանակելու և ազատելու իրավունք։ 
Հանրապետության նախագահի՝ 1998 թ. հարկադրված հրաժարականը ակ­
նառու կերպով ցույց տվեց, որ միայն լայն սահմանադրական լիազորութ­
յունները բավարար չեն պրակտիկայում դրանք իրագործելու համար։

2005 թ. սահմանադրական բարեփոխումն երից հետո, երբ կիսանախա­
գահական համակարգի շրջանակներում անցում կատարվեց գերնախագա­
հական մոդելից դեպի ավելի հավասարակշռված՝ պառլամենտական-նա­
խագահական մոդելի, այլևս չկար կառավարման կիսանախագահական 
ձևը պահպանելու որևէ հիմն ավոր ինստիտուցիոնալ պատճառ: Սահմանա- 
դրաիրավական տեսանկյունից այլևս չկար «ուժեղ նախագահ», քանի որ, ի 
տարբերություն 1995 թ. Սահմանադրության սկզբնական տեքստի, Հանրա- 
պետության նախագահը չէր կարող կառավարել խորհրդարանի մեծամաս­
նության կամքին հակառակ։ Առավելագույնը, ինչը կարող էր անել Հանրա- 
պետության նախագահը, կառավարության աշխատանքներին խոչընդո­
տելն էր։ Հանրապետության նախագահն «ուժեղ» էր պրակտիկայում ոչ թե 
առաջին հերթին իր սահմանադրական լիազորությունների շնորհիվ, այլ 
այն պատճառով, որ խորհրդարանում կար իրեն սատարող մեծամասնութ­
յուն, և նա այդ մեծամասնության առաջնորդն էր։ Ասվածից ուղղակիորեն 
հետևում է, որ առանց խորհրդարանական մեծամասնության չկա «ուժեղ 
նախագահ»։ Քանի որ ինստիտուցիոնալ առումով կառավարման կիսանա­
խագահական ձևի արդյունավետ գործելու նախապայմանը խորհրդարա­
նական մեծամասնության առկայությունն է, ինչը նաև անհրաժեշտ է 
խորհրդարանական կառավարման ձևի արդյունավետության համար, 
ապա խորհրդարանական կառավարման ձև որդեգրելով՝ կարելի է 
խուսափել կիսանախագահական կառավարման ձևի երկու արմատա­
կան թերություններից՝ հակադիր մեծամասնությունների վտանգից և 
քաղաքական պատասխանատվություն չկրող Հանրապետության նախա­
գահի ձեռքում իշխանության գերկենտրոնացումից:

Սահմանադրական հանձնաժողովը կիսանախագահական համակարգին 

ներհատուկ և Հայաստանի քաղաքական ու իրավական մշակույթի պայման­
ներում առավել սրություն ունեցող խնդիրների համարժեք լուծումն երն առա­
ջարկեց գտնել կառավարման խորհրդարանական համակարգին անցնելու 
միջոցով1։ Խորհրդարանական համակարգում Կառավարությունը բացառիկ 
պատասխանատվություն է կրում խորհրդարանի առջև, ինչը նպաստում 
է ինչպես կոլեգիալ կառավարմանը, այնպես էլ քաղաքական կուսակ­
ցությունների դերի զգալի բարձրացմանը։ Քաղաքական կայուն ինստի­
տուցիոնալ համակարգի առանցքը քաղաքական կուսակցություններն են, 
ոչ թե առանձին անհատները։ Խորհրդարանական համակարգի պայմաննե­
րում վերանում է քաղաքական առճակատումն երի վտանգը կառավարութ­
յան և նախագահի միջև, քանի որ վերջինս ստանձնում է վերկուսակցական 
անաչառ արբիտրի դեր՝ հետևելով քաղաքական դաշտի դերակատարների 
կողմից Սահմանադրության պահպանմանը։ Խորհրդարանական համա­
կարգում երկրի գլխավոր քաղաքական հարթակը խորհրդարանն է, 
որտեղ հրապարակայնորեն բախվում են քաղաքական մեծամասնության 
և քաղաքական ընդդիմության դիրքորոշումները, և որտեղ քաղաքական 
մեծամասնությունը պարտավոր է հանրությանը ներկայացնել իր կայաց­
րած որոշումների հիմնավորվածությունը։ Խորհրդարանական համակարգի 
արդյունավետ գործունեության կարևոր նախապայման է խորհրդարանական 
ընդդիմության իրավունքների ընդլայնումը, մասնավորապես՝ նրան խորհր­
դարանական վերահսկողության արդյունավետ մեխանիզմն երի տրամադ­
րումը։

1 Սահմանադրական բարեփոխումների հայեցակարգում Սահմանադրական հանձնաժողովն ընդգծել 
էր, որ խորհրդարանական կառավարման ձևին անցնելու պարագայում հնարավոր է ունենալ հետևյալ 
առավելությունները.
«ա) հնարավոր է հասնել միասնական գործադիր իշխանության, առանց դուալիստական գործադիր 
իշխանության վտանգի, հատկապես երկրի համար կենսական կարևորություն ունեցող այնպիսի 
ոլորտներում, ինչպիսիք են արտաքին քաղաքականությունը, ազգային անվտանգությունը և պաշտ­
պանությունը.
բ) չի կարող լինել խորհրդարանի և նախագահի միջև առճակատում, ինչը հնարավոր է կիսանախա­
գահական կառավարման ձևում.
գ) «պատահական» անձանց իշխանության գալու վտանգը խիստ կնվազի.
դ) չի լինի իշխանության գերկենտրոնացում գործադիր իշխանության ղեկավարի ձեռքում, որը 
միաժամանակ չի ունենա քաղաքական պատասխանատվություն խորհրդարանի առջև
ե) քաղաքական պատասխանատվությունը կնպաստի կոլեգիալ կառավարմանը, 
զ) կբարձրանա խորհրդարանի քաղաքական դերը.
է) խորհրդարանի քաղաքական դերի բարձրացումը կնպաստի կուսակցությունների կողմից իրենց 
բուն գործառույթների իրականացմանը»։ (Տե՛ս Հայաստանի Հանրապետության սահմանադրական 
բարեփոխումների հայեցակարգ, էջ 51-52):

Key words: Constitution, person-oriented, National Assembly, function, parlia­
mentary government system, controlling powers, parliamentarian minority, stable 
majority



Իրավագիտություն

58

Լիա Թևոսյան
ԵՄՀ իրավագիտության ամբիոնի վարիչի օգնական

«ՀԵՂԻՆԱԿԱՅԻՆ ԻՐԱՎՈՒՆՔ» ԵԶՐՈՒՅԹԻ 
ՀԱՍԿԱՑՈՒԹՅՈՒՆԸ ԵՎ ԷՈՒԹՅՈՒՆԸ 

Հոդվածում վերլուծվում է հեղինակային և հարակից իրա­
վունքների հասկացությունը ներպետական օրենսդրության 
պաշտպանության դիրքերից:

Համեմատականներ են անցկացվել ռոմանոգերմանական 
իրավական ընտանիքին պատկանող երկրների մտավոր սե­
փականության «հեղինակային իրավունք» եզրույթների միջև: 
Տրվել է հեղինակային և հարակից իրավունքների միասնա­
կան բնորոշում, իրականացվել է օրենսդրական ընդհանրա­
ցում (միասնացում):

Հիմնաբառեր. մտավոր սեփականություն, հեղինակային 
իրավունք, հարակից իրավունքներ, հասկացություն, պաշտ­
պանություն, կոնվենցիա, անձնական ոչ գույքային իրավունք­
ներ, գույքային իրավունքներ, ընդհանրացում:

Մշակույթի և գիտելիքների գործառույթների փոփոխությունը 20-րդ 
դարավերջի քաղաքակրթության մեջ հանգեցրին մտավոր գործունեութ­
յան արդյունքների ծավալների մեծացման: Մարդկային գիտակցությունն ու 
դրա ստեղծած արժեքները դարձան տնտեսական շրջանառության օբյեկտ­
ների գլխավոր տեսակ: Այդ տեսանկյունից հեղինակային իրավունքը, որ­
պես հասարակության մեջ գործառող իրավունքների համալիր, նպատակ 
ունի նյութականացնել ստեղծագործության ներդրման ազատությունը: 
Այդ մոտեցումն արտահայտված է Մարդու իրավունքների համընդհանուր 
հռչակագրի1 27-րդ հոդվածում, համաձայն որի «Յուրաքանչյուր ոք հասա­
րակության մշակութային կյանքին ազատորեն մասնակցելու, արվեստնե­
րից բավականություն ստանալու, գիտական առաջընթացին մասնակցելու 

1 Տե՛ս Մարդու իրավունքների համաընդհանուր հռչակագիրը` ընդունված 1948թ-ի դեկտեմբերի 10-ին:

և դրա բարիքներից օգտվելու իրավունք ունի: Յուրաքանչյուր ոք իր հեղի­
նակած գիտական, գրական կամ գեղարվեստական աշխատանքի բարոյա­
կան և նյութական շահերի պաշտպանության իրավունք ունի»:

Հեղինակային իրավունքի մասին խոսելիս նախևառաջ անհրաժեշտ ենք 
համարում անդրադառնալ մտավոր սեփականության ինստիտուտին, քանի 
որ մտավոր սեփականություն սահմանումը վերաբերում է մարդու մտավոր 
ստեղծագործական գործունեության արդյունքներին: Մտավոր սեփակա­
նությունը` որպես իրավանորմերի որոշակի խումբ, պաշտպանում է ստեղ­
ծագործողների շահերը՝ նրանց ստեղծագործությունների նկատմամբ գույ­
քային և անձնական ոչ գույքային իրավունքներ տրամադրելու, ինչպես նաև 
դրանց նկատմամբ իրավական պաշտպանություն իրականացնելու միջոցով: 

«Մտավոր սեփականություն1» եզրույթը պայմանական է և օրենսդրության 
մեջ օգտագործվում է այն պատճառով, որ այն հանրային ընկալում է գտել 
ինչպես մայրցամաքային, այնպես էլ ընդհանուր իրավունքի երկրներում: 
«Մտավոր սեփականություն» եզրույթն օգտագործված է ինչպես Հայաստանի 
Հանրապետության Սահմանադրության2 (այսուհետ` ՀՀ Սահմանադրություն) 
31-րդ հոդվածում, այնպես էլ Հայատանի Հանրապետության քաղաքացիա­
կան օրենսգիրքի3 (այսունետ` ՀՀ Քաղ.օր.) 10-րդ բաժնի 62-րդ գլխում:

 Մտավոր սեփականությունը վերաբերում է մարդկային մտավոր գոր­
ծունեության արդյունքում ստեղծված բոլոր ստեղծագործություններին, 
որոնք բաժանվում են երկու բնագավառների՝ 

1) արդյունաբերական սեփականություն, որի տակ լայն իմաստով հաս­
կացվում է գյուտերի պահպանումը և 

2) հեղինակային իրավունք, որի տակ լայն իմաստով հասկացվում է 
գրական և գեղարվեստական ստեղծագործությունների պահպանումը4: 

Չնայած վերոնշյալ դասակարգմանը՝ մտավոր սեփականության կողմից 
կարգավորող քաղաքացիաիրավական ինստիտուտների բաժանման այլ 
ձևեր ևս գոյություն ունեն5: Օրինակ՝ պրոֆ. Տ. Բարսեղյանը, մտավոր սե­
փականությունը տարանջատում է չորս ինստիտուտների6. դրանք են` ա) 
հեղինակային իրավունք, բ) արտոնագրային իրավունք, գ) քաղաքացիաի­
րավական շրջանառության մասնակիցների, նրանց ապրանքների և 
ծառայությունների անհատականացման միջոցների նկատմամբ իրավունք, 
դ) ոչ ավանդական օբյեկտենրի պահպանության ինստիտուտ7: 

1 Տե՛ս Розенберг А. Основы патентного права США. М.: 1979, էջ 42:
2 Տե՛ս Հայաստանի Հանրապետության Սահմանադրություն, ՀՀՊՏ 2005.12.05/Հատուկ թողարկում, 
հոդ. 1426, 2015թ. դեկտեմբերի 6-ի փոփոխություններով:
3 Տե՛ս Հայաստանի Հանրապետության քաղաքացիական օրենսգիրք, ՀՀՊՏ 1998.08.10/17(50), 
ընդունված 05.05.1998թ.:
4 Տե՛ս Պատկերացում հեղինակային իրավունքի մասին: Գրքույկ: Մտավոր սեփականության համաշ­
խարհային կազմակերպություն (ՄՍԳ) էջ 3:
5 Տե՛ս Բարսեղյան Տ.Կ.: Հայաստանի Հանրապետության քաղաքացիական իրավունք: Երրորդ մաս: 
Երևան, 2003, էջ 12:
6 Տե՛ս նույն տեղում:
7 Տե՛ս Բարսեղյան Տ.Կ., Մտավոր սեփականության իրավունք: Երևանի պետ.համալսա.-Եր.: Երևանի 
համալս. Հրատ., 2002, էջ 14,16,17,18:

Հեղինակային իրավունքը՝ որպես մտավոր սեփականության ենթաճ­
յուղ, իր կարգավորումն է ստացել ՀՀ քաղ.օր. «Մտավոր սեփականություն» 
առանձին բաժնում (10), ինչպես նաև Հեղինակային իրավունքի և հարակից 
իրավունքների մասին ՀՀ օերնքում1:

Մտավոր սեփականությունը մինչև միջազգային իրավական ակտի տես­
քով ամրագրվելը տարբեր երկրներում անցել է զարգացման տարբեր փու­
լեր: Հեղինակային իրավունքի պաշտպանության ոլորտում ընդունված է 
հիշատակել 1709թ. Աննա թագուհու Ստատուտը (կանոնադրություն), որը 
հեղինակային իրավունքի պաշտպանության մասին առաջին օրենքն էր, և 
որը հենց հեղինակին էր վերապահում թույլատրելու պատճենի, այսինքն՝ 
գրքի օրինակների պատրաստման իրավունքը: Այստեղից էլ ծագում է 
անգլիական «Copyright» (օրինակի իրավունք)2 եզրույթը: 

Հայաստանում հեղինակի իրավունքների պահպանության առաջին իրա­
վական փաստաթուղթը ՀՍԽՀ Կենտրոնական գործադիր կոմիտեի և 
ժողովրդական կոմիսարիատի խորհրդի՝ 1930թ. փետրվարի 10-ի որոշումով 
հաստատված «Հեղինակի իրավունքի կանոնադրություն»-ն է: Հետագայում 
այն ենթարկվել է փոփոխությունների և տեղ է գտել ՀՍՍՀ-ում 1964 թվա­
կանին ընդունված քաղաքացիական օրենսգրքի «Հեղինակային իրավունք» 
բաժնում3: 1996 թվականին առանձին օրենք ընդունվեց հեղինակային իրա­
վունքի և հարակից իրավունքների մասին: 2000թ. ընդունվեց նոր օրենք, 
որը համապատասխանում էր միջազգային չափանիշներին, քանի որ ՀՀ-ն 
արդեն Գրական և գեղարվեստական երկերի պահպանության մասին Բեռնի 
կոնվենցիայի4 (այսուհետ` Բեռնի կոնվենցիա) անդամ էր: 2006 թվականի 
հունիսին ՀՀ Ազգային ժողովն ընդունեց «Հեղինակային իրավունքի և 
հարակից իրավունքների մասին» նոր օրենք, որը ներառում էր Գրական և 
գեղարվեստական երկերի պահպանության Բեռնի կոնվենցիայի, Եվրամիութ­
յան հեղինակային և հարակից իրավունքներին առնչվող դիրեկտիվն երի և 
Մտավոր սեփականության համաշխարհային կազմակերպության (այսուհետ՝ 
ՄՍՀԿ) 1996թ. Ինտերնետային պայմանագրերի հիմն ական դրույթները: Այս 
օրենքը գործում է մինչ օրս, սակայն ունի մի շարք փոփոխությունների կա­
րիք, որոնք թելադրված են ինչպես ՄՍՀ-ի և եվրոպական մի շարք դիրեկ­
տիվն երով, այնպես էլ ոլորտի անընդհատ զարգացման արդյունքներով: 

Համաձայն ՀՀ քաղ.օր. 1111-րդ հոդվածի 1-ին կետի` հեղինակային իրա­
վունքը տարածվում է ստեղծագործական գործունեության արդյունք հա­
մարվող գիտության, գրականության և արվեստի ստեղծագործությունների 
վրա` անկախ մտավոր սեփականության օբյեկտների ստեղծագործության 
նշանակությունից ու արժանիքներից, ինչպես նաև այն արտահայտելու 

1 Տե՛ս Հեղինակային իրավունքի և հարակից իրավունքների մասին ՀՀ օրենք, ՀՀՊՏ2006.07.12/38(493):
2 Տե՛ս Խաչիկյան Ա., Ներսիսյան Ս. Մտավոր սեփականություն. տեսություն և պրակտիկա: Երևան, 
«Անտարես 2008», էջ 205:
3 Տե՛ս «Հայհեղինակ»Հ/Կ «Մտավոր Սեփականությունը բիզնեսի համար» շարք 4-րդ,Ստեղծագործական 
Արտահայտություններ 2009, էջ 3:
4 Տե՛ս Գրական և գեղարվեստական երկերի պաշտպանության մասին Բեռնի կոնվենցիա` ընդունված 
1886թ. սեպտեմբերի 9-ին, փոփ. 1979թ. սեպտեմբերի 28-ին:

եղանակից:
«Հեղինակային իրավունքի և հարակից իրավունքների մասին» ՀՀ 

օրենքի 11-րդ հոդվածը նվիրված է հեղինակային իրավունքի բովանդա­
կությանը, համաձայն որի հեղինակային իրավունքը հեղինակի բացառիկ 
անձնական ոչ գույքային և բացառիկ գույքային իրավունքներն են իր ստեղ­
ծագործության նկատմամբ:

Սերգեյ Գրիշայևը «Հեղինակային իրավունք» հասկացությունը ներկա­
յացնում է երկու իմաստով՝ օբյեկտիվ և սուբյեկտիվ: Օբյեկտիվ իմաստով 
հեղինակային իրավունքը իրավական նորմերի ամբողջություն է, որը կար­
գավորում է հեղինակի և ստեղծագործության միջև իրավահարաբերութ­
յունները` կապված գիտության, գրականության և արվեստի ստեղծագոր­
ծությունների հետ: Սուբյեկտիվ իմաստով հեղինակային իրավունքի իմաս­
տի տակ նա հասկանում է սուբյեկտիվ իրավունքների ամբողջություն, 
որոնք հեղինակի մոտ ծագում են` կապված գիտության, գրականության և 
արվեստի կոնկրետ ստեղծագործության ստեղծման հետ1: 

 «Հեղինակային իրավունք» հասկացությունն իր մեջ ընդգրկում է 
օրենդրությամբ ամրագրված ողջ գույքային և անձնական ոչ գույքային 
իրավունքները և ստեղծագործության նկատմամբ վերաբերմունքը2: 

Հեղինակային իրավունքի ոլորտում գործող մի շարք միջազգային պայ­
մանագրերում ևս բացակայում է դրա հասկացության մեկնաբանումը: 
Համեմատության համար կարող ենք դիտարկել Ռուսաստանի Դաշնության` 
արդեն ուժը կորցրած «Հեղինակային իրավունքի և հարակից իրավունքնե­
րի մասին» ՌԴ օրենքի3 6-րդ հոդվածը, համաձայն որի հեղինակային իրա­
վունքը հարաբերություն է, որը կապված է գիտության, գրականության և 
արվեստի ստեղծագործության ստեղծման հետ4: Նշված օրենքը ուժը կորց­
րած է ճանաչվել, ներկայում հեղինակային իրավունքի ոլորտը կարգավորվում 
է ՌԴ քաղաքացիական օրենսգրքի 4-րդ գլխում նախատեսված նորմերով, 
սակայն այստեղ ևս լիարժեք մեկնաբանում չի տրված «հեղիանակային իրա­
վունք» հասկացության վերաբերյալ5:

Գիտության մեջ որոշ հեղինակներ տալիս են «Հեղինակային իրավունք»-ի 
հայեցակարգային հասկացությունը: Օրինակ՝ Ս.Ա.Սուդարիկովը հեղինակային 
իրավունքը սահմանում է որպես «իրավական կարգավիճակ հեղինակի և իր 
ստեղծագործական աշխատանքի արդյունքով ստեղծված գիտության, գրա­
կանության, արվեստի ստեղծագործությունների միջև» 6: 

Այսպիսով, «Հեղինակային իրավունք»-ը հեղինակի կողմից իր մտավոր 
գոծունեության արդյունքի նկատմամբ ունեցած անձնական ոչ գույքային և 

1 Տե՛ս Гришаев С.П. Авторское право. - Система ГАРАНТ, 2005, էջ 1: 
2 Տե՛ս «Право интеллектуальной собственности»: учебник/Под Редакцией И.А. Близнеца.-2-е изд., 
перераб. И доп.- Москва: Проспект: 2016, էջ 49:
3 Տե՛ս ՌԴ օրենք «Հեղինակային իրավունքի և հարակից իրավունքների մասին» /09.07.1993 N5351-1/:
4 Տե՛ս Гражданский кодекс РСФСР 1964 г. Четвертий часть. ст. 475. http://base.garant.ru/3961097/ 
5 Տե՛ս Гражданский кодекс РФ от 18.12.2006 N 230-ФЗ - Часть 4, հոդվ. 1255: 
6 Տե՛ս Судариков С. А. Право интеллектуальной собственности: учеб. — М.: ТК Вел-би, Изд-во Проспект, 
2008, էջ 101:

գույքային իրավունքների ամբողջություն է, որոնք դիտվում են մեկ ընդհան­
րության մեջ և հանդիսանում են առանձնահատուկ հասարակական հարա­
բերություններ:

Անհրաժեշտ ենք համարում նշել նաև մայրցամաքային երկրներում հա­
րակից իրավունքների մասին, որտեղ Հայաստանի նման առանձնացվում են 
հեղինակային իրավունքները և հարակից իրավունքները, ինչպես օրինակ` 
Ռուսաստանի Դաշնությունում, Սլովենիայում, Գերմանիայում, Ավտրիայում, 
ուր ևս գործում է «Հեղինակային և հարակից իրավունքների մասին» օրենք1: 
Ի տարբերություն մայրցամաքային իրավունքի ընտանիքի երկրների՝ ԱՄՆ-ի 
հեղինակային իրավունքը առանձնակի հետաքրքրություն է ներկայացնում, 
որը աշխարհում հայտնի է «copyright» անվամբ: Սակայն ԱՄՆ-ի օրենդրութ­
յունը չի տարանջատում հեղինակային և հարակից իրավունքները. copy­
right-ը պաշտպանության ձև է, որով ապահովվում են «բնօրինակ հեղինա­
կային իրավունքներ»-ը՝ ներառյալ գրական, դրամատիկական, երաժշտա­
կան, գեղարվեստական և այլ մտավոր գործերի հեղինակների իրավունքնե­
րը2: Այսինքն` ԱՄՆ-ում հարակից իրավունքները միաձուլված են հեղինակա­
յին իրավունքին: Հեղինակային և հարակից իրավունքների մասին ՀՀ օրեն­
քում հեղինակային և հարակից իրավունքները տարանջատված են իրարից, 
որովհետև հարակից իրավունքների սուբյեկտները նույն հեղինակներն են, 
ովքեր ունեն հեղինակային անձնական ոչ գույքային և գույքային իրավունք­
ներ՝ ստեղծված ինքնատիպ արդյունքի նկատմամբ, լինի դա կատարում, հե­
ռարձակում, բեմադրություն, թե ՀԻՀԻՄ ՀՀ օրենքում նշված այլ հարակից 
իրավունքի օբյեկտ: 

 Հեղինակային իրավունքի մասին խոսելիս անհրաժեշտ է անդրադարձ 
կատարել երկու խումբ կարևորագույն իրավունքների, որպիսիք են՝ հեղինա­
կի ստեղծագործության հետ անմիջական կապ ունեցող և անքակտելի հա­
մարվող անձնական ոչ գույքային իրավունքները և գույքային իրավունքները: 

Գերմանացի փիլիսոփաները, այդ թվում` Էմանուիլ Կանտը, հեղինա­
կային իրավունքը կամ հեղինակի իրավունքը դիտում էին ոչ թե սոսկ որ­
պես սեփականության ձև, որը նյութական շահ էր ապահովում հեղինակին 
կամ իրավատիրոջը, այլև հեղինակի անձի ինքնադրսևորման միջոց3: 
Կանտի տեսակետը նպաստեց հեղինակային իրավունքի` որպես ոչ գույքա­
յին իրավունքի, կատեգորիայի զարգացմանը: Հեղինակային իրավունքի 
օբյեկտ համարվող մտավոր գործունեության ցանկացած արդյունք իրենից 
ինքնատիպ ստեղծագործություն է ներկայացնում, անկախ նրանից, թե 
մինչև այդ այդպիսի օբյեկտ գոյություն ունե՞ր, թե ոչ կամ կա՞ նմանատիպը, 
թե ոչ: ՀԻՀԻՄ ՀՀ օրենքի 11-րդ հոդվածն օգտագործում է «բացառիկ գույքա­
յին իրավունքներ ստեղծագործության նկատմամբ» դրույթը: Մենք կիսում 
ենք օրենսդրի այն մոտեցումը, ըստ որի գույքային իրավունքներն ապահո­

1 Տե՛ս Миха Трампуж «Авторское Право»– Антарес, 2004, էջ 26:
2 Տե՛ս The Copyright Clause of the United States Constitution. Article 1, Section 8, Clause 8 (the Copyright Clause).
3 Տե՛ս Անդրանիկ Խաչիկյան, Սուսաննա Ներսիսյան, Մտավոր Սեփականություն տեսություն և պրակտիկա, 
Երևան «Անտարես 2008» էջ 205:

վում են հեղինակի նյութական շահերը՝ տալով հեղինակին բացառիկ իրա­
վունք՝ թույլատրելու կամ արգելելու իր ստեղծագործության կամ դրա օրի­
նակների օգտագործումը (ՀԻՀԻՄ ՀՀ օրենքի 13-րդ հոդվ.): 

Շարադրվածից պարզ է, որ գույքային իրավունքները ևս բացարձակ 
իրավուքներ են, և դրանց օգտագործումն այլ անձանց կողմից կիրականաց­
վի, երբ առկա է կլինի հեղինակի թույլատրությունը կամ արգելանքը: Սակայն 
ՀԻՀԻՄ-ն նախատեսում է այնպիսի դրույթ, ինչպիսին է ստեղծագործության 
ազատ օգտագործումը, որտեղ դրա օգտագործման համար ամենևին էական 
պայման չէ հեղինակի թույլատվությունը: Մասնավորապես ՀԻՀԻՄ ՀՀ օրեն­
քի 22-րդ հոդվածի 1-ին կետի համաձայն ազատ օգտագործում է համարվում 
առանց հեղինակի համաձայնության և վարձատրության, սակայն հեղինակի 
անվան և ստեղծագործության ակզբնաղբյուրի պարտադիր նշումով ստեղ­
ծագործության օգտագործումը, դրա բնականոն օգտագործումը, որը չի հա­
կասում ստեղծագործության բնականոն օգտագործման պահանջներին, և չի 
վնասում ստեղծագործության նկատմամբ հեղինակի օրինական շահերը: 
Բացի ներպետական օրենսդրությունից, միջազգային ակտերով, ինչպես օրի­
նակ` Բեռնի կոնվենցիայով, սահմանվում են դրույթներ, երբ թույլատրվում է 
ստեղծագործոթյան օգտագործում` առանց հեղինակի (իրավատիրոջ) թույլտ­
վության` պահպանելով ակտում նշված պահանջները: Այսպիոսվ, Բեռնի կոն­
վենցիայի 10–րդ հոդվածը («Երկի ազատ օգտագործման որոշ դեպքեր. 
1.Մեջբերումն եր. 2.Ուսուցման նպատակով պատկերազարդումն եր. հեղի­
նակի և սկզբնաղբյուրի նշում») թույլատրում է` մեջբերումն եր (քաղվածք­
ներ) երկից, որն արդեն օրինաչափ կերպով մատչելի է դարձել հանրութ­
յանը բարի սովորույթները պահպանելու պայմանով և նպատակն արդա­
րացնող ծավալով՝ ներառյալ թերթերի ու ամսագրերի հոդվածներից մեջ­
բերումն եր մամուլի տեսության ձևով։ 

Կոնվենցիոն դրույթներից պարզ է դառնում, որ թույլատրվում է մեջբե­
րումն եր կատարել, եթե երկը օրինաչափ կերպով մատչելի է դարձել հան­
րությանը բարի սովորույթները պահպանելու պայմանով և նպատակն ար­
դարացնող ծավալով: ՀՀ օրենսդրությունը չի պարունակում այնպիսի մի 
դրույթ, որտեղ նշված լինի Կոնվենցիայի թվարկված պահանջների առկա­
յությունը, այլ պարունակում է «առանց հեղինակի համաձայնության և 
վարձատրության մասին» դրույթ: Ստացվում է, որ ստեղծագործության 
ազատ օգտագործման դեպքում պաշտպանվում են միայն հեղինակի անձ­
նական ոչ գույքային իրավունքները, (տես Բեռնի կոնվենիցիայի 10-րդ 
հոդվածի, 3-րդ կետը և հոդված 10-ի կետ 1-ը), իսկ գույքային իրավունքներն 
այս դեպքում համարվում են չխախտված, քանի որ օգտագործումը պետք է 
չհակասի դրա բնականոն օգտագործմանը, և որն իր հերթին չպետք է հա­
կասի ստեղծագործության բնականոն օգտագործման պահանջներին ու 
չվնասի ստեղծագործության նկատմամբ հեղինակի օրինական շահերին: Թե 
ինչ պետք է հասկանալ «ստեղծագործության բնականոն օգտագործման պա­
հանջներ» և «ստեղծագործության նկատմամբ հեղինակի օրինական շահեր» 

ասելով, դրույթները մեկնաբանություն չեն պարունակում այդ մասին, սա­
կայն, կարծում ենք, որ «ստեղծագործության բնականոն օգտագործման պա­
հանջներ» ասելով նկատի են առնվել ստեղծագործության օգտագործումը 
այնպիսի նպատակով, ինչպիսին այն կարող է ծառայել. օրինակ`գրական 
ստեղծագործությունը կարող է դառնալ բեմադրված խաղ` պահպանելով հե­
ղինակի անձնական ոչ գույքային իրավունքները: Ստեղծագործության նկատ­
մամբ գույքային իրավունքները, այն էլ`բացառիկ, այս դեպքում հաշվի չեն 
առնվում, և բացի այդ, այն օգտագործվում է առանց վարձատրության, քանի 
որ գույքային իրավունքները ապահովում են հեղինակի նյութական շահերը` 
տալով հեղինակին բացառիկ իրավունք՝ թույլատրելու կամ արգելելու իր 
ստեղծագործության կամ դրա օրինակների օգտագործումը ցանկացած ձևով 
և եղանակով, ինչպես նաև երրորդ անձանց թույլատրելու կամ արգելելու 
դրա օգտագործումը (ՀԻՀԻՄ ՀՀ օրենքի 13-րդ հոդվ.): Նշենք նաև պաշտպա­
նության արժանի այնպիսի հեղինակային իրավունքներ, ինչպիսիք են անձ­
նական ոչ գույքային և գույքային իրավունքները: Դրանց մասին խոսվել է 
դեռևս մինչև դրանց օրենսդրական ամրագրումն ու պաշտպանությունը: 
Ինչպես XVIII դարում Ֆրանսիացի նշանավոր դրամատուրգ Պիեռ 
Բոմարշեն գրում էր. «Հեղինակներին անարդարացիորեն մեղադրում են 
հարստանալու տենչի մեջ՝ ի լրումն նրանց վայելած փառքի: Փառքը, իրոք, 
խիստ հրապուրիչ է, սակայն դրա հետ մեկտեղ չպետք է մոռանալ, որ 
փառքից գոնե մեկ տարի օգտվելու համար բնությունը մեզ տվել է 365 օր 
ուտելու պահանջ» 1: Այստեղից հասկանում ենք հեղինակի գույքային իրա­
վունքների, այս դեպքում՝ վարձատրության իրավունքի մասին ակնարկը և 
անհրաժեշտությունը: 

Հեղինակի՝ ստեղծագործության նկատմամբ ունեցած անձնական ոչ 
գույքային և գույքային իրավունքները գտնվում են փոխադարձ կապի և 
պայմանավորվածության մեջ և առանց այդ կապի գոյություն ունենալ չեն 
կարող2: Մտավոր աշխատանքի հետևանքով ստեղծված արդյունքն ստեղ­
ծողի և նրա ստեղծագործության միջև առաջանում է անխզելի կապ: Այդ 
կապը, որպես կանոն, պահպանվում է նաև ստեղծագործության օգտա­
գործման իրավունքը, ստեղծագործության մարմն ավորումը պարունակող 
նյութական առարկան այլ անձի օտարելու դեպքում: Ստեղծագործությունն 
օգտագործելու իրավազորությունն այլ անձի հանձնելը չի դադարեցնում 
դրա հեղինակի` որպես ստեղծողի անհատականությունն արտահայտող 
իրավազորությունները3:

Այսպիսով, հեղինակի անձնական ոչ գույքային և գույքային իրավունքնե­
րը միշտ փոխկապակցված են՝ անկախ նրանից, թե գույքային իրավունքները 
փոխանցման եղանակներով պատկանում են այլ անձի, թե ոչ. այս դեպքում 

1 Տե՛ս Անդրանիկ Խաչիկյան, Սուսաննա Ներսիսյան, Մտավոր Սեփականություն տեսություն և պրակտիկա, 
Երևան «Անտարես 2008» էջ 203:
2 Տե՛ս Բարսեղյան Տ.Կ., Հայաստանի Հանրապետության Քաղաքացիական իրավունք, Երրորդ մաս, 
Երևան, 2003, էջ 13:
3 Տե՛ս Гарибян А.М. Авторское право на произведения науки. Ереван, 1975, էջ 17:

անձնական ոչ գույքային իրավունքները գույքային իրավունքների հետ միա­
սին գործում են, եթե անգամ գույքային իրավունքները պատկանում են այլ 
անձի` հեղինակի կամ իրավատիրոջ կողմից օրենքով նախատեսված թույլտ­
վությամբ (լիցենզիա, պայմանագիր, վաճառք և այլն): ՀԻՀԻՄ ՀՀ օրենքի 13-
րդ հոդվածի 7-րդ կետի համաձայն օրինական ճանապարհով լույս ընծայ­
ված ստեղծագործության բնօրինակը կամ օրինակները վաճառքի կամ դրանց 
նկատմամբ սեփականության իրավունքի փոխանցման այլ միջոցով քաղա­
քացիական շրջանառության մեջ դրվելու դեպքում դրանց հետագա տարա­
ծումն իրականացվում է առանց հեղինակի թույլտվության և հեղինակային 
վարձատրության, բացառությամբ օրենքի 27-րդ հոդվածով նախատեսված 
դեպքերի: Ըստ այդ հոդվածի` «Կերպարվեստի ստեղծագործության հեղի­
նակն իրավունք ունի ստեղծագործության բնօրինակի կամ օրինակի սե­
փականատիրոջից պահանջելու վերարտադրման կամ վերամշակման իր 
իրավունքն իրագործելու հնարավորություն ընձեռել իրեն, եթե դրանով չեն 
վնասվում սեփականատիրոջ օրինական շահերը։ Ընդ որում, սեփականա­
տերը պարտավոր չէ ստեղծագործությունը հասցնել հեղինակի գտնվելու 
վայրը։ Նշված հնարավորությունն ընձեռելիս սեփականատերը կարող է 
հեղինակից պահանջել ստեղծագործության բնօրինակի կամ օրինակի շու­
կայական գնի չափով գրավի կամ այլ միջոցի ապահովում։ Նշված իրա­
վունքից օգտվելու համար անհրաժեշտ ծախսերը հոգում է հեղինակը, որը 
պատասխանատվություն է կրում նաև ստեղծագործության բնօրինակին 
կամ օրինակին պատճառած որևէ վնասի համար»: 

Ելնելով վերոգրյալից՝ հասկանալի է, որ քաղաքացիական շրջանառութ­
յան մեջ դրվելու դեպքում ստեղծագործության հետագա տարածումն իրա­
կանցվում է առանց հեղինակի թույլտվության և առանց վարձատրության: 

Մենք առաջարկում են կատարել օրենսդրական փոփոխություն, այն 
է` «Հեղինակային իրավունքի և հարակից իրավունքների մասին» ՀՀ 
օրենքը վերտառել միայն որպես «Հեղինակային իրավունքի մասին» 
ՀՀ օրենք1: Մեր կարծիքով դա առավել կհեշտացնի այդ իրավունքների 
առանձին-առանձին դիտարկումը և պաշտպանությունը:

Սույն աշխատանքի հեղինակն առաջարկում է նաև Հեղինակային և 
հարակից իրավունքների հետևյալ միասնական բնորոշումը. «Հեղինակային 
իրավունք»-ը իրավական կարգավիճակ է հեղինակի և իր ստեղծա­
գործական աշխատանքի արդյունքով ստեղծված գիտության, գրակա­
նության, արվեստի ստեղծագործությունների միջև: Եվ քանի որ ՀԻՀԻ 
ՀՀ օրենքի 3-րդ գլուխը վերաբերվում է նաև հարակից իրավունքնե­
րին, անհարժեշտ է կատարել օրենսդրական ընդհանրացում (միաս­
նացում), այն է` հարակից իրավունքների օբյեկտները դիտարկել միա­
ժամանակ և՛ հեղինակային, և՛ հարակից իրավունքների օբյեկտներ և 
դրանց նկատմամբ հեղինակ ճանաչել միևնույն անձին: 
1 Այս առաջարկի օգտին է վկայում նաև Մտավոր սեփականության գործակալությունում գտնվող 
«Հայաստանի Հանրապետության օրենքը հեղինակային իրավունքի մասին» օրինագիծը, https://
www.aipa.am/u_files/file/Naxagcer/heghinakain_orenq.pdf:

АРМЯНО-РОССИЙСКИХ ОТНОШЕНИЙ

Статья посвящена геополитическим интересам Российской 
Федерации на Южном Кавказе в контексте армяно-российских 
отношений. Южный Кавказ начиная с 18-го века был ареной 
пересечения геополитических и геоэкономических интересов 
великих держав. В статье дается анализ военно-техническим и 
экономическим аспектам сотрудничества России и Армении в 
рамках ОДКБ и ЕАЭС, подчеркивается геополитическая значимость 
Армении в этом регионе, а также делается акцент на факторах, 
которые делают более тесное сотрудничество между этими 
странами необходимым в условиях нестабильности как на 
Южном Кавказе, так и в целом мире. Автор обращает внимание 
и на некоторых проблемных вопросах между Арменией и 
Россией, таких как продажа российского оружия Азербайджану.

Ключевые слова: Южный Кавказ, Россия, Армения, геопо­
литика, геоэкономика, ОДКБ, ЕАЭС, ЕС.

Исторически регион Южного Кавказа - зона наиболее важных интересов 
российского государства. Начиная с XVIII в. Российская империя проникала 
на территорию Южного Кавказа. С 1723 г. к Российской империи были 
присоединены территории современного Северного Азербайджана и Дагестана.

По Георгиевскому трактату 1783 г. Картли-Кахетинское царство (грузинское 
государственное образование, часть нынешней территории Грузии) перешло 
под российский протекторат1. В 1826-1828 г. в итоге русско-персидской войны 
1 Տե՛ս Договор о признании царем Картлинским и Кахетинским Ираклием II покровительства и верховной 
власти России (Георгиевский трактат). 24 июля 1783 г. //http://www.hist.msu.ru/ER/Etext/georgia.htm 

к России присоединилась Восточная Армения. В результате русско-турецких 
войн происходило немало территориальных изменений, но Южный Кавказ 
оставался в составе России, а впоследствии стал и составной частью Советского 
Союза.

 Развал Советского Союза поставил Россию перед вызовом распада страны, 
и во внешней политике РФ не проявляла особой активности ввиду большого 
числа внутренних проблем. Однако постепенно она начала определяться во 
внутренней и внешней политике. В 1996 г. вместе со вступлением в должность 
министра иностранных дел Е.М. Примакова Россия уже заявляет о себе как о 
глобальном акторе в мировой политике, в том числе и на кавказском направлении. 
С приходом В.В. Путина к власти Россия окрепла как в политическом, также и 
в экономическом плане. На кавказском направлении многое было утеряно, однако 
постепенно Россия активизировалась и в этом направлении.

Территория Южного Кавказа - зона наиболее важных интересов рос­
сийского государства. Для России Южный Кавказ важен также для сохранения 
стабильности на Северном Кавказе. Ввиду своей важности, фактор региона 
Южного Кавказа, нашёл свое место в концептуальных документах России. 

Для России недопустима дестабилизация обстановки на Южном Кавказе1. 
Отметим, что Южный Кавказ является регионом, где переплетаются геопо­
литические интересы России, США, Организации Североатлантического 
договора (НАТО), Европейского союза (ЕС) и Китая2.

Геополитические противоречия на территории кавказского региона опасны 
серьезными вызовами. Динамика событий, которые происходят на Южном 
Кавказе, оказывает немалое влияние на интересы обеспечения национальной 
безопасности РФ, тем самым воздействуя на ее политику на постсоветском 
пространстве, корректируя тип взаимоотношений со странами ближнего и 
средневосточного регионов.

В стратегическом плане Кавказский регион, объединяет государства, 
которые образовались на территории бывшего советского Закавказья, а также 
и Северный Кавказ, традиционно находящийся в центре внимания держав, 
которые позиционируют себя в качестве региональных и глобальных игроков.

РФ стремится сохранить свое экономическое, политическое и военное 
присутствие на Южном Кавказе, следовательно, для нее Армения является одним 
из важнейших звеньев безопасности и ценным региональным союзником. 
Российско-армянские отношения можно охарактеризовать как стратегическое 
партнёрство. В августе 1992 г. в Москве были подписаны одни из первых армяно-
российских документов: Соглашение о политических консультациях, Договор 
относительно статуса российских войск в Армении. В дальнейшем российско-
армянские отношения сыграли решающую роль для Южного Кавказа. В трудные 

1 Տե՛ս Концепция внешней политики Российской Федерации. 12 февраля 2013 г. http://www.mid.ru/
brp_4.nsf/0/6D84DDEDEDBF7DA644 257B160051BF7F 
2 Տե՛ս Юрьева Т. В., Политика НАТО в отношении Центральной Азии и Закавказья., [Электронный 
ресурс]. Режим доступа: http://mgimo. ru/files/19286/Flang_2003.pdf 



	 ԲԱՆԲԵՐ Եվրասիա միջազգային համալսարանի	 № 1, 2017

69

для России 90-е годы благодаря тесным связям между Ереваном и Москвой удалось 
не допустить полного включения Южного Кавказа в систему безопасности НАТО1. 
Российско-армянские отношения формируются на прочной правовой базе. В 1995 
г. в районе г. Гюмри на основе межгосударственных договоров была развернута 
102-ая российская военная база, (изначально договор был подписан на 25 лет ) 
несущая боевое дежурство в рамках Объединенной системы ПВО СНГ.

В сентябре 2003г. парламент РА утвердил армяно-российское соглашение, 
которое регулирует вопросы совместного применения военных объектов и 
дополняющее соглашение между РА и РФ «О вопросах совместного плани­
рования применения войcк в целях cовмеcтной безопасности».

На основе Соглашения относительно основных принципов военно-
технического сотрудничества между государствами — т.е участниками Договора 
о коллективной безопасности от 15 мая 1992 г., льготные условия ввоза 
продукции военного назначения распространяются на национальные 
вооруженные силы государств-членов ОДКБ и на другие войска, воинские 
формирования специальные службы, а также правоохранительные органы. 
Говоря о льготных условиях, имеется в виду поставки по ценам, предназначенным 
для закупок национальными вооруженными формированиями для своих нужд. 
Наиболее важной ступенью развития стратегического партнерства между 
Арменией и Россией стал договор о создании в рамках ОДКБ объединенной 
системы ПВО, которая была достигнута в феврале 2009 г. По результатам 
состоявшегося в августе 2010г. официального визита в Армению Президента 
РФ Д.А. Медведева был подписан протокол относительно продления сроков 
пребывания российской военной базы в Гюмри до 49 лет. В соответствии с 
новой редакцией Договора относительно российской военной базы на 
территории РА, «российская военная база в период ее пребывания на территории 
Республики Армения кроме осуществления функций по защите интересов 
Российской Федерации обеспечивает совместно с Вооруженными Силами 
Республики Армения безопасность Республики Армения. Для достижения 
указанных целей Российская Сторона осуществляет содействие в обеспечении 
Республики Армения современным и совместимым вооружением, военной 
(специальной) техникой»2. Другим шагом для укрепления военно – технического 
сотрудничества России с Арменией, было подписание в рамках Организации 
Договора о коллективной безопасности (июнь 2013 г.) договора о создании 
коллективных авиационных сил, результатом чего будет количественный 
рост и модернизация ВВС Армении. Как мы видим Армения сотрудничает с 
Россией как на двусторонней основе, так и в рамках ОДКБ. Армения делает 
особый акцент на взаимоотношения с ОДКБ Членство в ОДКБ является одной 
из составляющих обеспечения безопасности Армении.

Армения большое значение придаёт становлению военной составляющей 

1 Տե՛ս Мнацаканян А., Геополитическая роль Армении в контексте интересов Российской Федерации на 
Южном Кавказе- [Электронный ресурс].- Режим доступа:www.tta.am 
2 Տե՛ս http://www.vestikavkaza.ru/news/23312.html

ОДКБ, a также созданию новых военных формирований в рамках данной 
региональной организации1. Во время встречи в Сочи 23 сентября 2013 г., глав 
государств-членов ОДКБ в узком кругу президент Армении С.Саргсян заявил «что 
авторитет и эффективность ОДКБ напрямую зависят от степени координации 
внешнеполитической деятельности стран-участниц. Мы не раз отмечали, что 
дальнейшее повышение эффективности нашей работы и престижа нашей 
организации напрямую зависит от уровня координации нашей внешнеполитической 
деятельности. Армения всегда и в полном объеме выполняет взятые ею в этом 
контексте обязательства, так как она исходит из приоритетности наших 
союзнических отношений и принципа ненанесения ущерба системе коллективной 
безопасности, вместе с тем в наших документах, в том числе и в принятой в декабре 
прошлого года Московской декларации, была отмечена важность исключительно 
мирного решения нагорно-карабахского конфликта при посредничестве 
сопредседателей Минской группы ОБСЕ на основе Устава ООН, принципов и норм 
международного права, в частности, касающихся неприменения силы или угрозы 
применения силы, равноправия и права народов на самоопределение и 
территориальной целостности государств. Аналогичное положение зафиксировано 
также и в коллективных указаниях. Однако, вопреки духу принятых нами же 
решений, некоторые государства-члены на других площадках и в иных организациях, 
по тому же вопросу принимают заявления, диссонирующие с принятыми в ОДКБ 
решениями. За последние годы были приняты документы, в том числе на 
президентском уровне, в которых с подачи азербайджанской стороны выборочно, 
в ущерб остальным принципам, выделяется принцип территориальной целостности2». 

Из выступления президента РА, следует отметить, что ОДКБ должна быть 
не только формальной организацией, но также иметь определенную позицию 
по политическим вопросам, учитывая наличие ее военно – политического блока. 
Роccийско-армянcкие вооружённые силы вместе охраняют армяно-иранскую и 
армяно-турецкую границы, то есть внешние рубежи СНГ. Кроме того охраняется 
и воздушное пространство Армении. В аэропорту «Эребуни» дислоцируются 
совместно ВВС России и Армении. Армянские вооружённые силы активно 
учаcтвуют в боевом дежурcтве в рамках Объединённой cиcтемы ПВО CНГ.

Существенными являются достижения России и Армении и в экономи­
ческой области. С учетом полублокадного состояния Армении, формирование 
энергетического сектора является ключевым компонентом безопасности 
страны. В 2007 г., до начала эксплуатации газопровода Иран – Армения, 
Россия была единственным поставщиком газа в Армению. И сейчас это 
актуально, поскольку иранский газ перерабатывается в электричество, затем 
поставляется опять в Иран. Газопровод Иран–Армения очень значим, поскольку 
из-за частых нештатных ситуаций на газопроводе, в Армению из России газ 

1 Տե՛ս Марабян К. П., Теоретические и практические основы «Стратегии национальной безопасности 
Республики Армения». // Вестник МГИМО-Университета., 2013. №1 (28).,с. 83-87

2 Տե՛ս http://www.regnum.ru/news/polit/1711103.html 

попадает через Грузию. В газовой области республики действует компания 
«Газпром Армения», на 100% принадлежащая российскому «Газпрому». ЗАО 
«Газпром Армения» реализует проект «Раздан-5».

В 2006 г. между Правительством РА и ОАО «Газпром» было подписано 
соглашение, согласно которому тогда еще ЗАО «Арм Росгазпром» приобретет 
активы пятого энергоблока Разданской ТЭС с обязательством завершить его 
строительство и модернизацию. Согласно данному проекту ЗАО, «АрмРосгазпром» 
доведет энергоблок до мощности 440 МВт. Кроме оплаты стоимости приобретения 
активов незавершённого 5-го энергоблока Разданской ТЭС в размере 248,8 
млн долл. США, ЗАО «АрмРосгазпром» реализовал инвестиции в энергоблок 
общим объёмом около 150 – 170 млн долл. США. Планируется, что вместе с 
вводом 5-ого энергоблока в эксплуатацию даст Армении возможность увели­
чения поставок электроэнергии в Грузию1.

Другим примером сотрудничества России и Армении в энергетической 
сфере является Мецаморская атомная электростанция (АЭС), которая 
полностью работает на российском сырье. Здесь активно действует российская 
компания ОАО «Интер РАО ЕЭС», управляющая Мецаморской АЭС. АЭС 
является гарантом энергетической безопасности Армении и одним из 
основных факторов повышения экономической, и, в дальнейшем, полити­
ческой конкурентоспособности Армении в регионе. Сегодня, на Южном 
Кавказе, Армения является единственной страной, которая способна экспо­
ртировать электроэнергию. В области энергетики Россия играет главную роль 
в Армении. Роль России отражается в Стратегии национальной безопасности 
РА: «Республика Армения, имея ограниченные природные ресурсы, находится 
в энергетической зависимости. Осуществлённые реформы дали возможность 
уменьшить данную зависимость, построив эффективные взаимоотношения 
в энергетической области как внутри страны, так и с основным партнёром 
по поставкам энергоносителей – РФ2». Российские компании есть практически 
во всех областях экономики Армении. В транспортной сфере активно 
действует ОАО «Российские железные дороги» (РЖД). Государственное ЗАО 
«Армянская железная дорога» в 2008 г. было передано в управление ЗАО 
«Южно-Кавказская железная дорога» (ЮКЖД). Согласно договору, срок 
концессионного управления составляет 30 лет с правом пролонгации еще на 
10 лет после первых двадцати лет работы по взаимному согласию сторон. 
Немаловажно также присутствие российского капитала и в банковской сфере 
Армении, кроме того в сферах телекоммуникаций, страхования и в 
алюминиевой промышленности. В банковской сфере действуют российские 
«Арэксимбанк», который входит в группу «Газпромбанка», «ВТБ»и др. На 
рынке телекоммуникаций работают «МТС» и «Вымпелком». Кроме того, к 
российским относятся два из трех армянских сотовых операторов. Россия 

1 Տե՛ս https://regnum.ru/news/885278.html 
2 Տե՛ս Военная доктрина Республики Армении://www.mil.am/files/mil-doctrine-arm.pdf 

представляется основным торговым партнёром Армении. Также вырисовы­
вается новый формат сотрудничества РФ и Армении в рамках Евразийского 
экономического союза ( ЕАЭС ). ЕАЭС создан на базе Таможенного союза и 
Единого экономического пространства Белоруссии, Казахстана и России. 
Таможенный союз начал функционировать с января 2010 года, а в декабре 2011 
года было принято решение о вступлении в силу международных договоров, 
формирующих Единое экономическое пространство, определяющее введение 
в действие с 1 января 2012 года соглашений, формирующих ЕЭП с конечной 
целью создания к 2015 году Евразийского экономического союза. 29 мая 2014 
года Президенты государств-членов ТС и ЕЭП на заседании Высшего евразийского 
экономического совета подписали Договор о Евразийском экономическом союзе 
(ЕАЭС), который вступил в силу с 1 января 2015 года. Договор о присоединении 
Республики Армения к Договору о ЕАЭС был подписан 10 октября 2014 года и 
вступил в силу 2 января 2015 года. 23 декабря 2014 года в Москве был подписан 
Договор о присоединении Кыргызской Республики к ЕАЭС (Кыргызстан 
является членом ЕАЭС с 12 августа 2015 года)1. Объявление о намерении 
Армении вступить в эту интеграционную организацию стало достаточно 
неожиданным шагом армянского руководства из-за подготовки им Соглашения 
об аccоциации Армении c Европейским Cоюзом (ЕС). В Вильнюсе 29 ноября 2013 
г. на саммите «Воcточного партнерcтва» cтраны постсоветского пространства 
– Армения, Грузия, Азербайджан, Молдова, и Украина – обязались подписать 
Соглашения об ассоциации с ЕС. Но, 3 сентября 2013 г., во время визита в 
Москву президент Армении С. Саргсян объявил о намерении вступления в ТС2. 
В результате в Вильнюсе вместо Соглашения oб аccоциации было сделано 
совместное заявление Армении и ЕС. В нём говорится, что Европейский союз 
и Армения констатируют, что завершили переговоры по Соглашению об 
Ассоциации, в том числе по созданию зоны глубокой и всеобъемлющей 
торговли, однако, не парафируют его вследствие принятия Арменией новых 
международных обязательств. Стороны условились о необходимости обновить 
План действий Европейской политики соседства Армения – ЕС3. Спустя четыре 
года, 24 ноября 2017г. в Брюсселе, в присутствии Президента Республики 
Армения Сержа Саргсяна и президента Европейского Совета Дональда Туска, 
министр иностранных дел Эдвард Налбандян и Верховный представитель 
Европейского союза по иностранным делам и политике безопасности Федерика 
Могерини подписали Соглашение о всеобъемлющем и расширенном партнерстве 
между Республикой Армения и ЕС4, которая не противоречит обязательствам 
Армении как члена ЕАЭС.

Однако, сегодня нерешенными остаются определенные проблемы, умал­

1 Տե՛ս http://mfa.am/ru/international-organisations/EurAzES/ 
2 Տե՛ս http://www.president.am/ru/press-release/item/2013/09/03/President-Serzh-Sargsyan-and-President-Vladimir-Pu-
tin-joint-statement/ 
3 Տե՛ս https://armenpress.am/rus/news/741966/armenia-and-eu-reconfirm-commitment-to-develop-cooperation.html 
4 Տե՛ս http://mfa.am/ru/press-releases/item/2017/11/24/cepa_signing/ 

чивание о которых в ряде случаев не дает возможность сторонам быть откро­
венными друг с другом, что не может не повлиять на перспективы и динамику 
двухсторонних отношений. По причине вырванности из общего контекста, 
определенные темы становятся хорошим поводом для политических спеку­
ляций в угоду некоторым внутриполитическим группам, очень часто – в 
интересах международных акторов, которые не заинтересованы в усилении 
российско-армянского сотрудничества.

К примеру, в августе 2008 года реакция армянских властей на события 
Южной Осетии была подчеркнута осторожной. Это естественно вызвало критику 
в российских СМИ и со стороны многих экспертов и политиков. Но важно 
понимать, что позиция Армении обуславливалась сохраняющейся зависимостью 
республики от транзита через грузинскую территорию, кроме того нежеланием 
ставить под угрозу армянское население Грузии. Опасность репрессий, 
направленной против армян была реальной: до начала операции в Южной Осетии 
грузинские власти арестовали лидеров армян Джавахка, блокировали дороги, 
практически полностью изолировав данный регион от внешнего мира.

Ещё одна проблема в отношениях обеих стран - продажа Россией 
Азербайджану на протяжении последних лет современного вооружения. Еще 
в июне 2013 года представители российской стороны заявляли из уст 
Генерального секретаря ОДКБ Николая Бордюжа, что «При продаже оружия 
странам, не являющимся членами ОДКБ, в данном случае Азербайджану, 
прежде всего во главе принятия решения ставится сохранение паритета на 
Кавказе»1, а премьер-министр России Дмитрий Медведев оправдал соглашения 
по продаже оружия Азербайджану после того, как побывал в Ереване 7 апреля 
2016 года, заявив, что они способствуют укреплению «военного баланса» в 
зоне конфликта. Он сказал, что, если Москва не будет поставлять вооружения 
Армении и Азербайджану, обе воюющие стороны будут покупать оружие у 
других стран2. Такой ответ определенно, не устраивал властей РА, поскольку 
это обстоятельство втягивает страну в гонку вооружения. «Продажа Россией 
оружия Азербайджану – самая болезненная сторона армяно-российской 
дружбы, армяно-российского военного сотрудничества, двусторонних 
отношений в целом. Этот вопрос, по моему мнению, бросает тень на многое. 
Но, с другой стороны, существуют обстоятельства, которые, возможно, для 
нас не являются приемлемыми, в то время как приемлемы для них. Пока 
ничего серьезного не произошло. Если в какой-то момент это приведет к 
серьезным последствиям, тогда и можно обвинять. Если же серьезных 
последствий не будет, мы должны рассматривать это как долгосрочную 
политическую деятельность российской стороны по стабилизации ситуации 

1 Տե՛ս https://www.panorama.am/ru/news/2013/06/26/bordyuzha/490379 

2 Տե՛ս https://www.svoboda.org/a/27673113.html 

в регионе1», – сказал глава государства Серж Саргсян.
Подводя итоги, можно отметить, что изменения, которые происходят в 

мировой политике, в наше время по своим последствиям представляются не 
менее важными, чем события двух мировых войн XX века. РФ, которая 
является самым большим государством на всей планете, ведет активную 
политическую деятельность по укреплению российско – армянских отноше­
ний, так как именно они являются гарантом безопасности южных рубежей 
РФ, где сталкиваются интересы России, США, ЕС, НАТО и ОДКБ.

 
Հովսեփ Մաթևոսյան

Սանկտ Պետերբուրգի պետական համալսարանի ասպիրանտ

ՌՈՒՍԱՍՏԱՆԻ ԴԱՇՆՈՒԹՅԱՆ ԱՇԽԱՐՀԱՔԱՂԱՔԱԿԱՆ 
ՇԱՀԵՐԸ ՀԱՐԱՎԱՅԻՆ ԿՈՎԿԱՍՈՒՄ ՀԱՅ-ՌՈՒՍԱԿԱՆ 

ՀԱՐԱԲԵՐՈՒԹՅՈՒՆՆԵՐԻ ԿՈՆՏԵՔՍՏՈՒՄ

Հոդվածը նվիրված է հայ-ռուսական հարաբերությունների համատեքստում 
Հարավային Կովկասում Ռուսաստանի Դաշնության շահերին: 18-րդ դարից 
սկսած Հարավային Կովկասը եղել է մեծ տերությունների աշխարհաքաղաքական 
և աշխարհատնտեսական շահերի բախման կենտրոնում: Հոդվածում փորձ 
է արվում վերլուծել հայ-ռուսական ռազմատեխնիկական և տնտեսական 
համագործակցության ոլորտները ՀԱՊԿ-ի և ԵԱՏՄ-ի շրջանակներում, ընդ­
գծվում է Հայաստանի աշխարհաքաղաքական կարևորությունը Հարավային 
Կովկասում, ինչպես նաև ուշադրություն է հրավիրվում այն գործոնների վրա, 
որոնք անհրաժեշտ են դարձնում հայ-ռուսական համագործակցությունը: 
Հեղինակը չի անտեսում նաև հայ-ռուսական հարաբերություններին առնչվող 
որոշ խնդրահարույց հարցեր, ինչպես օրինակ, Ադրբեջանին ռուսական 
արտադրության զինատեսակների վաճառքը:

Բանալի բառեր. Հարավային Կովկաս, Ռուսաստան, Հայաստան, աշխար­
հաքաղաքականություն, աշխարհատնտեսություն, ՀԱՊԿ, ԵԱՏՄ, ԵՄ:

1 Տե՛ս http://www.panarmenian.net/rus/news/244237/ 

The article is devoted to a geopolitical interest of the Russian Federation in 
the South Caucasus in the context of the Armenian-Russian relations. Since the 
18th century the South Caucasus has been the scene of the intersection of 
geopolitical and geo-economic interests of the great powers. The article analyzes 
the military-technical and economic aspects of Russian-Armenian cooperation 
within the framework of the CSTO and the EAEU, emphasizes the geopolitical 
importance of Armenia in this region, and also underlines the factors that make 
closer cooperation between these countries necessary in conditions of instability 
both in the South Caucasus, and in the whole world. The author draws attention 
to some problematic issues between Armenia and Russia, such as the sale of 
Russian weapons to Azerbaijan.

Աշոտ Մարդոյան
Եվրասիա միջազգային համալսարանի Կառավարման և ՏՏ ամբիոնի վարիչ,

Հայաստանի պետական տնտեսագիտական համալսարանի
 Բանկային գործի և ապահովագրության ամբիոնի դոցենտ,  

տնտեսագիտության թեկնածու

ՀՀ ԱՌԵՎՏՐԱՅԻՆ ԲԱՆԿԵՐԻ ՎԱՐԿԱՅԻՆ 
ՊՈՐՏՖԵԼԻ ԿԱՌԱՎԱՐՄԱՆ ԳՈՐԾԸՆԹԱՑԸ

Հոդվածի շրջանակում ներկայացվել է ՀՀ վարկային պորտ­
ֆելի ներկա վիճակը, դինամիկան և կառավարման առանձնա­
հատկությունները: Հոդվածում ուսումն ասիրվում է վարկային 
պորտֆելի կառավարման արդյունավետության վրա ազդող 
հիմն ական գործոնները և փորձ է կատարվել մատնանշել այն 
միջոցառումն երի ամբողջությունը, որի շնորհիվ կառավարու­
մը կդառնա առավել արդյունավետ: Ուսումն ասիրվել է նաև 
ՀՀ բանկերում վարկային պորտֆելի կառավարման անարդ­
յունավետության հիմն ական ցուցանիշները, և միջազգային 
լավագույն փորձի ուսումն ասիրության արդյունքում կատար­
վել են համապատասխան եզրահանգումն եր:

Հիմնաբառեր. բանկ, վարկ, պորտֆել, արդյունավետութ­
յուն, տոկոս, կառավարում: 

Հետազոտությունները ցույց են տալիս, որ ներկայումս ՀՀ առևտրային 
բանկերը, ելնելով սուր մրցակցային պայմաններից, հաճախ վարկային 
ներդրումն եր կատարելու ուղղությամբ այնպիսի քայլեր են կատարում, 
որոնք որևէ կերպ չեն բխում նրանց կողմից նախապես կայացրած որո­
շումն երից և այդ պատճառով էլ հայտնվում են դժվար կացության մեջ, ին­
չը բնութագրվում է պորտֆելի ցածր եկամտաբերությամբ և չզսպվող ռիս­
կայնությամբ:

Ինչպես վկայում է տնտեսապես զարգացած երկրների բանկային գոր­
ծընթացի կազմակերպման դրական փորձը, վարկային ներդրումն երի արդ­

յունավետ կառավարման հիմքում ընկած է պորտֆելային կառավարման 
սկզբունքը: Այն հնարավորություն է տալիս գնահատել և կառավարել բան­
կի ակտիվն երի և պարտավորությունների ընդհանուր պորտֆելի ռիսկը, որն 
առավել արդիական է դառնում ռազմավարական պլանավորման ընթացքում 
դիվերսիֆիկացիայի ճիշտ ընտրության համար: Վարկային պորտֆելի ռազ­
մավարական պլանավորում իրականացնելիս հարկ է որոշել ռիսկի գործոն­
ները ինչպես վարկային շուկայում, այնպես էլ նրա առանձին ստորոբաժա­
նումն երում՝ համեմատելով այն ընդհանուր պորտֆելում ներառված վարկե­
րի տեսականու հետ: Վարկերի պորտֆելային կառավարում իրականացնելիս 
անհրաժեշտ է տեսակավորել այդ պորտֆելում առկա վարկային ներդրում­
ները և որոշել դրանց տեսակարար կշիռը: Միաժամանակ բանկն իր վար­
կային գործունեությունը պլանավորելիս պետք է ընտրի այնպիսի ռազմա­
վարություն, որ կախում չունենա տնտեսության 1 ճյուղից, 1 վարկառուից 
կամ առավել զգույշ լինի բանկի հետ կապված անձանց վարկավորելիս:1

Վարկային պորտֆելի կառավարման բարելավումը կախված է վարկա­
վորման գործընթացի ճիշտ կազմակերպումից, մասնավորապես՝

¾¾ Վարկավորման գործընթացի կանոնակարգում,
¾¾ Վարկավորման գործընթացում իրավասությունների բաշխում,
¾¾ Վարկավորման գործընթացում պատասխանատվությունների սահ­

մանում,
¾¾ Վարկավորման գործընթացում կենտրոնացված կարգով որոշում­

ների ընդունման կանոնակարգում,
¾¾ Վարկավորման գործընթացում հաճախորդների նկատմամբ հրա­

պարակային և միասնական մոտեցման ապահովում:
Վարկավորման գործընթացի կանոնակարգումը վերաբերում է վարկա­

յին գործառնությունների իրականացման բոլոր փուլերի կանոնակարգմա­
նը բանկի ներքին իրավական ակտերով, որոնք սահմանում են դրանց ըն­
թացակարգերը, ժամկ ետները, հերթականությունը, բանկի պատասխանա­
տու մարմինների, ստորաբաժանումն երի և աշխատակիցների գործառույթ­
ները, իրավասություններն ու պատասխանատվությունը:

Վարկավորման գործընթացում իրավասությունների բաշխումը, պա­
տասխանատվությունների սահմանումը շատ կարևոր են վարկավորման 
գործընթացում բանկի կառավարման մարմն ի, համապատասխան կառուց­
վածքային և տարածքային ստորաբաժանումն երի իրավասությունների, պա­
տասխանատվության սահմանման գործընթացում:

Պորտֆելի կառավարման արդյունավետությունը բարձրանում է վար­
կավորման գործընթացում կենտրոնացված կարգով որոշումն երի ընդուն­
ման կանոնակարգման սկզբունքի կիրառման դեպքում:

Կառավարելության սկզբունքով հնարավոր է դառնում բանկի կողմից 
վարկային գործառնությունների և ձևավորված վարկային պորտֆելի ամե­

1 Линишина О. А, Банковские резервы как условия эдофактивности функциониривания кредитной сис­
темы / Деньги и кредит, 1999 N 7, стр 53. 

նօրյա կառավարում և հսկում, ինչպես նաև վարկային գործառնություննե­
րի պարբերաբար վերահսկում, ինչը վտանգների պարագայում թույլ է տա­
լիս նախապես ձեռնարկել կանխարգելիչ միջոցառումն եր:

Հաճախորդների նկատմամբ միասնական մոտեցման կիրառման սկզբուն­
քը ենթադրում է բանկի կողմից սահմանված միևնույն չափանիշներին բա­
վարարող հաճախորդների նկատմամբ միասնական մոտեցման ցուցաբե­
րում:

Ֆինանսական կայունության առումով կարևոր է վարկային ակտիվն երի 
և պարտավորությունների փոխհամաձայնեցված կառավարման ապահով­
ման սկզբունքի պահպանումը, որով իրականացվում է վարկային ակտիվ­
ների և պարտավորությունների ծավալների և ժամկ ետների այնպիսի կա­
ռավարում, ինչն ապահովում է բանկի իրացվելիությունը:

Վարկային պորտֆելի կառավարման բարելավմանը նպաստող գործոն 
ենք համարում վարկառուի վարկունակության գնահատման իրատեսական 
մեթոդների կիրառումը, որը կարող է յուրահատուկ լինել տվյալ բանկի 
համար՝ կախված որդեգրած վարկային քաղաքականությունից:

Վարկունակության գնահատումը չպետք է դիտվի միափուլ գործողութ­
յուն, այսինքն՝ բանկերը վարկային պորտֆելի արդյունավետ կառավար­
ման համար չպետք է բավարարվեն մինչև վարկի տրամադրումը կատար­
վող վարկունակության գնահատմամբ: Պորտֆելի չաշխատող վարկերի ծա­
վալը չավելացնելու նպատակով բանկը վարկի գործողության ողջ ժամա­
նակահատվածում պետք է պարբերաբար իրականացնի վարկունակության 
գնահատում՝ ժամանակին ստեղծելով ռիսկերը զսպելու հնարավորություն: 
Այս գործընթացում կարևորվում է ֆինանսական մոնիթորինգի անցկացումը:

Ֆինասնական մոնիթորինգը պետք է իրականացվի հետևյալ ուղղութ­
յուններով՝

¾¾ վարկային միջոցների նպատակային օգտագործման,
¾¾ գրավի պահպանման մոնիթորինգ,
¾¾ վարկառուի ֆինանսական վիճակի մոնիթորինգ,

Սովորաբար ՀՀ առևտրային բանկերում վարկային միջոցների օգտա­
գործման նպատակայնությունը ստուգվում է վարկի տրամադրման օրվա­
նից 3 ամիս հետո, մասնաբաժնային կամ փուլային վարկավորման դեպ­
քում՝ յուրաքանչյուր հաջորդ մասնաբաժնի տրամադրումից առաջ:

Պորտֆելի կառավարման գործընթացը կարող է բարելավվել, եթե մո­
նիթորինգի անցկացման պարբերականությունը ավելացվի: Վարկի տրա­
մադրումից հետո կարճաժամկ ետ ժամանակահատվածում անցկացվող մո­
նիթորինգը հնարավորություն կտա շատ ավելի վաղ կանխատեսել տար­
բեր տեսակի անցանկալի իրավիճակների առաջացումը:

Վարկային պորտֆելի կառավարման գործընթացի արդյունավետութ­
յան բարձրացման գործում իր առանցքային դերն ունի վարկային մասնա­
գետը: ՀՀ բանկերը բոլոր աշխատակիցներին պետք է տան հավասար 
հնարավորություներ: Դա նշանակում է, որ աշխատանքի ընդունումը, գնա­

հատումը և անձնակազմի հմտությունների բարձրացումն իրականացվում 
են՝ ելնելով յուրաքանչյուր առանձին մասնագետի մասնագիտական պա­
տասխանատվության և անհատական որակների մակարդակից:

Այս առումով, բանկերը վարկային մասնագետին ընտրելիս պետք է 
ներկայացնեն նվազագույն պահանջներ, որոնք կարող են լինել ինչպես 
մասնագիտական, այնպես էլ անձնային-հոգեբանական: 

Որպես մասնագիտական պահանջ, կարող ենք նշել այն, որ վարկային 
մասնագետը պետք է ունենա բարձրագույն տնտեսագիտական կրթություն, 
տիրապետի համակարգչային գրասենյակային ծրագրերին, մաթեմատիկա­
կան հմտություններին, ծանոթ լինի բանկային գործի առանձնահատկութ­
յուններին և իրավական կարգավորմանը:

Վարկային մասնագետի ընտրության ժամանակ կարևորվում է նաև 
վարկային մասնագետի հոգեբանական պատկերի ուսումն ասիրությունը. 
ողջունելի են այն մասնագետները, որոնք ճկուն են, ընդունակ են որոշում­
ներ կայացնելու, ինչպես նաև ընդունված որոշումն երը կատարելու, նոր 
գիտելիքներ ստանալու հարցում, ունեն պատասխանատվություն, ինչպես 
նաև կանխատեսողական մտածողություն:

Միջազգային պրակտիկայում և ՀՀ առևտրային բանկերում ընդունված 
է սկսնակ մասնագետների համար անցկացնել փորձաշրջան, որի ընթաց­
քում կատարվում է փորձնակի ուղղորդումը, այսինքն՝ վարկային որ բլո­
կում նա կարող է հետագայում արդյունավետ աշխատել: Սովորաբար փոր­
ձաշրջանը տևում է 3-6 ամիս, որն ավարտվում է փորձնակի գիտելիքների 
ստուգման գրավոր թեստավորման և բանավոր հարցազրույցի միջոցով:

ՀՀ բանկերում վարկային պորտֆելի կառավարման գործընթացի բա­
րելավման համար կարևորվում է վարկային աշխատակիցների վերապատ­
րասումը: Վերապատրաստումն երի անհրաժեշտությունը պայմանավորված 
է բանկերի վարկային գործառնություններում տեղի ունեցող պարբերական 
փոփոխություններով:

ՀՀ բանկերը վարկային պորտֆելի կառավարման արդյունավետության 
բարձրացման համար պետք է ներդնեն վարկային աշխատակցի խրախուս­
ման համակարգ՝ ուղղված բանկի աշխատակիցների գործունեության ակ­
տիվացմանը՝ նրանց առջև դրված խնդիրների լուծման և բանկի ռազմա­
վարական նպատակներին հասնելու համար: Միաժամանակ, մոտիվացումն 
աշխատողին զերծ կպահի կոռուպցիոն գործիքներից, ինչն էլ դրական ազ­
դեցություն կունենա բանկի վարկային քաղաքականության արդյունավե­
տության վրա: Դրա համար պետք է իրականացվի աշխատակիցների ֆի­
նանսական և բարոյական խթանում, ստեղծվեն պայմաններ նրանց ամե­
նօրյա գործունեության և մասնագիտական զարգացման համար: Այս ամե­
նի իմաստն այն է, որ բանկը սկզբում «արտադրում» է որակյալ մասնա­
գետներ և հետո միայն «բանկային արտադրանք»:

Այսօր ՀՀ առևտրային բանկերում գործում են խրախուսման տարբեր 
համակարգեր, որոնց մեծ մասը հիմնված է պլանային առաջադրանքների 

կատարման վրա, այսինքն՝ պարգևավճարները հաշվարկվում են պլանա­
յին առաջադրանքների ցուցանիշներից ելնելով որոշակի տոկոսային ար­
տահայտությամբ:

Հաջորդ գործոնը, որը դիտվում է որպես վարկային պորտֆելի կառա­
վարման գործընթացը բարելավող գործիք, աուդիտն է:

Վարկային պորտֆելի վերահսկման և գնահատման համար աուդիտոր­
ները պետք է կատարելապես տիրապետեն բանկի և դրա հաճախորդների 
միջև գոյություն ունեցող ցանկացած վարկային հարաբերության: Աուդիտը 
հանդիսանում է լրացուցիչ միջոց վարկային ռիսկի զսպման հարցում, քանի 
որ ստուգումն երի միջոցով հնարավոր է լինում բացահայտել վարկավորման 
ընթացքում առկա բացթողումն երը, ինչպես նաև խնդրահարույց վարկերը:

Վարկային պորտֆելի արդյունավետ կառավարման առումով կարևոր է 
վարկային գործառնությունների իրականացման ընթացքում օրինականացման 
պահպանման ստուգումը՝ բանկի կողմից իրականացվող վարկային քաղաքա­
կանության համապատասխանությունը գործող իրավական նորմերին և բանկի 
ընտրած քաղաքականությանը, որը ներառում է հետևյալ հարցերը.

1.	 Չկա՞ն արդյոք հակասություններ բանկի կողմից վարկերի տրա­
մադրման կարգի և գործող օրենսդրական դաշտի միջև,

2.	 Վարկերի տրամադրման պահից սկսած մինչև մարումը ընկած ժա­
մանակահատվածում պահպանվո՞ւմ են արդյոք օրենսդրությամբ 
կամ իրավական այլ ակտերով սահմանված պահանջները,

3.	 Վարկերի դիմաց գրավն երի ընդունման և դրանցով վարկային 
պարտավորությունների մարման ընթացքում պահպանվո՞ւմ են 
օրենքով կամ այլ իրավական ակտերով սահմանված պահանջները,

4.	 Որքանո՞վ է բանկի կողմից վարկերի տրամադրման կարգը արդիա­
կան և միաժամանակ համահունչ բանկի ռազմավարական ծրագ­
րին:1

ՀՀ բանկերի համար վարկային ռիսկի կրճատման արդյունավետ տար­
բերակ է վարկային պորտֆելի դիվերսիֆիկացիան: Սակայն վարկային 
պորտֆելի խիստ դիվերսիֆիկացումը կարող է ռիսկերի կառավարման մեջ 
լրացուցիչ դժվարություններ առաջացնել և հանգեցնել դրա ավելացմանը: 
Վարկային պորտֆելի դիվերսիֆիկացիայի լավագույն մակարդակը վար­
կային ռիսկի նվազեցման հուսալի միջոց է, սակայն վարկային ռիսկի նվա­
զեցման միայն այս մեթոդը հուսալի չէ:

Վարկային պորտֆելի դիվերսիֆիկացիայի համար անհրաժեշտ է սահ­
մանել սահմանաչափեր, որոնց կիրառման նպատակն է նվազեցնել վար­
կային ռիսկերը, կանոնակարգել վարկավորման գործընթացը, ստեղծել 
վարկային պորտֆելի կառավարման գործիքներ, ընտրել վարկային քաղա­
քականության ճիշտ ռազմավարություն: Վարկային քաղաքականության 
ռազմավարական նպատակներին հասնելու, ինչպես նաև որակյալ պորտ­

1 Իվանյան Ա., Եսայան Տ., «Բանկային վերահսկողություն և աուդիտ», ֆինանսաբանկային քոլեջ, 
Երևան 2003թ, էջ 47

ֆել ձևավորելու տեսանկյունից կարևոր նշանակություն ունի առանձին 
վարկատեսակների սահմանաչափերի սահմանումը:

ՀՀ բանկերի ղեկավարությունը, սահմանելով վարկային սահմանաչա­
փեր, պետք է ուշադրության կենտրոնում պահի շահութաբերությունը, շու­
կայի իրավիճակը, իրացվելիությունը և բանկի ռեսուրսների կառավարման 
խնդիրները: Ժամանակի ընթացքում այս գործոնները փոփոխվում են:

Սահմանաչափերի ներմուծումն արտակարգ բարձր խնդիր է, քանի որ 
առաջացնում է և՛ բանկի աշխատողների, և՛ հաճախորդների կողմից դիմադ­
րության: Բանկի աշխատակիցները պնդում են, որ սահմանաչափերը կարող 
են հանգեցնել մրցակցության նվազման, իսկ հաճախորդները համաձայն­
վում են նմանատիպ սահմանաչափերի անհրաժեշտության հետ բոլոր հա­
ճախորդների հետ հարաբերություններում, բայց ոչ միայն իր նկատմամբ: 
Չնայած նրան, որ սահմանաչափերի սահմանումը ամենաարդյունավետ 
գործիքներից մեկն է, դրա արմատավորումը բավականին դժվար է:1

Վարկավորման սահմանաչափերի սահմանման հիմն ական խնդիրն է 
որոշել վարկային պորտֆելի դիվերսիֆիկացիայի այնպիսի մակարդակ, որ 
վարկային պորտֆելի կենտրոնացումը մոտեցնի ոսկե միջինին: Քանակական 
մեթոդներն այստեղ հաճախ անարդյումն ավետ են. դրանք օգնում են հաս­
կանալ մեր առջև դրված խնդիրների էությունը, բայց գործնականում տվյալ 
մեթոդիկան կիրառելի չէ. այն պահանջում է յուրաքանչյուր առանձին վար­
կի կանխատեսելի վարքագիծ: Վերջնական արդյունքում բանկի ղեկավա­
րությունը սահմանում է կենտրոնացման սահմանաչափեր՝ ելնելով մասնա­
գիտական դատողությունից, որն ամրապնդվում է վարկային պատմության 
վերլուծությամբ և վն ասի հավանականության գնահատականով:

ՀՀ բանկային համակարգում վարկավորման սահմանաչափերի ներդ­
րումն ակնհայտ խնդիր է վարկային պորտֆելի կառավարման մեջ: Այս 
գործընթացն անխուսափելիորեն սուբյեկտիվ է և կարող է ժամանակավո­
րապես կրճատել վարկային պորտֆելի ծավալը: Ի դեպ, ֆինանսական 
ճգնաժամի պայմաններում սահմանաչափերի մշակման համակարգը դառ­
նում է բանկերի համար ամենաարդյունավետ պաշտպանությունը: ՀՀ բան­
կերում սահմանաչափերի ընտրությունը կատարվում է առանց լուրջ ու­
սումն ասիրություններ կատարելու: Բայց հաշվի առնելով այսօրվա տեխնի­
կական հնարավորությունները, գիտությունների պրակտիկ ուղղվածությու­
նը՝ բանկերը կարող են սահմանաչափերի կարգավորումը իրականացնել՝ 
օգտվելով որոշակի գիտական մեթոդներից:

Առևտրային բանկերի մրցակցային հարաբերությունները պահանջում 
են ակտիվ մարքեթինգային արշավի կազմակերպում:

Բանկային մարքեթինգը գործունեություն է, որի միջոցով բացահայտ­
վում են բանկային ծառայությունների նկատմամբ հասարակության պա­
հանջմունքները և բավարարում դրանք շահույթ ստանալու ակնկալիքով:2

1 Морсман-младший Эдгар М., Управление кредитным портфелем, Москва 2004, стр.72
2 Հայրապետյան Ն., Հայրապետյան Ն., «Բանկային մարքեթին», ՖԲՔ, 2003թ., էջ 6

Բանկերի մարքեթինգային քաղաքականության դերը կայանում է հին 
հաճախորդների պահպանման և նորերի ներգրավման մեջ: Պորտֆելի 
պլանավորման ուղղությամբ մեկանգամյա գործողություններով հնարավոր 
չէ բավարար արդյունք ապահովել:

Մարքեթինգի խնդիրներն են՝
1.Շուկայի ուսումն ասիրությունը՝ վարկավորման ծավալների որոշման 

նպատակով,
2.Շուկայական ցանցի կազմումը և դրա կանոնավոր ճշտումն երը
3.Շուկայի կառավարումը՝ ուղղված հաճախորդների ներգրավման բարձ­

րացմանը և շուկայում մասնաբաժնի ընդլայնմանը:
4.Անձնակազմի փորձառության կատարելագործումը մարքեթինգային բնա­

գավառում, նրանց գիտելիքների խորացում գոյություն ունեցող և հավանական 
հաճախորդների հետ աշխատանքի արդյունավետության բարձրացման նպա­
տակով:

Շուկայի ուսումն ասիրումը ներառում է ընթացիկ հաճախորդների բազայի 
վերլուծությունը և հավանական հաճախորդների ցուցակի կազմումը: Շուկան 
ուսումն ասիրող վարկային մասնագետը պետք է դասակարգի առաջնահեր­
թությունը գոյություն ունեցող և հավանական հաճախորդների միջև, ինչը 
թույլ է տալիս կենտրոնացնել բանկի ռեսուրսները շուկայի այն մասերում, որ­
տեղ կա ամենամեծ պոտենցիալը: Նման պայմաններում աշխատակիցներին 
անհրաժեշտ են այնպիսի գործիքներ, ունակություններ, որոնք վարկավորման 
մասնագիտական ուսուցման ժամանակ ոչ միշտ են տրվում: Դրանք են՝ մար­
քեթինգի և վաճառքի նոր մոտեցումն երը, պորտֆելի պլանավորման գործըն­
թացը, վարկավորման մշակույթը ներդնելու և զարգացնելու ունակությունը: 
Բանկի ղեկավարը, մինչև վաճառքների կառավարման անցնելը, պետք է լու­
ծի բոլոր մարքեթինգային խնդիրները. շուկայի ուսումն ասիրում, անձնակազ­
մի ուսուցում, վարկերի կառավարման տեղաբաշխում:

Այսպիսով, ՀՀ բանկերի ղեկավարները, որոնք ընդունում են վարկային 
ռիսկի կառավարման վերաբերյալ որոշումն եր, կարող են ուղղակիորեն ազ­
դել վարկային պորտֆելի կառավարման արդյունավետության վրա:

Սուրեն Օհանյան
Եվրասիա միջազգային համալսարանի ռեկտոր, 

աշխարհագրական գիտությունների դոկտոր, պրոֆեսոր

Իրինա Բաբայան
Եվրասիա միջազգային համալսարանի ուսումն ամեթոդական  և  

գիտական աշխատանքների  գծով  պրոռեկտոր

ՀԱՄԱԼՍԱՐԱՆԱԿԱՆ ԿԱՌԱՎԱՐՄԱՆ 
ԲԱՐԵԼԱՎՄԱՆ ՄԻ ՔԱՆԻ ՀԱՐՑԵՐ

Հոդվածում բարձրացված են բարձրագույն մասնագիտա­
կան կրթության մասին ՀՀ օրենքի նախագծի վերաբերյալ մի 
շարք գործնական բնույթի առաջարկություններ։ Դրանք առա­
վելապես վերաբերում են համալսարանական կառավարման 
օպտիմալացման, հատկապես երկրի տնտեսական համակար­
գից բխող մասնագիտական կրթության իրականացման գոր­
ծում շուկայական-մրցակցային լծակների օգտագործմանը։

Հիմնաբառեր. կրթական բարեփոխում, համալսարանա­
կան կառավարում, օրենքի նախագիծ, պետական բուհեր, 
մասնավոր բուհեր, միջբուհական մրցակցություն, շուկայա­
կան լծակներ։

ՀՀ-ում սկսվել է կրթական բարեփոխումն երի մի նոր շրջափուլ։ Դատե­
լով հրապարակված նախագծերից ու այդ բնագավառի առանձին պաշտո­
նատար անձանց ելույթներից՝ գալիս ենք այն համոզմանը, որ բարձրա­
գույն կրթության նոր օրինագծի1 գլխավոր բովանդակությունը և շարժա­
ռիթները դարձյալ ավելի նորացված ձևով շուկայական մրցակցային լծակ­
ների խնամքով անտեսումն է։ Ինչպես նախկինում այսօր, դարձյալ պահ­
պանվել է բուհերի կառավարման գործող գծային-ուղղահայաց կամ կենտ­

1 «Հայաստանի Հանրապետության օրենքը բարձրագույն կրթության մասին» (նախագիծ, լրամշակ­
ված), հոդված 10, հոդված 16, հոդված 24, կայք, www.edu.am,

րոնացված համակարգը, իսկ դա նշանակում է, որ բուհերը դեռևս չեն 
կարող լիարժեք գործել շուկայական ազատականացված դաշտում:

Այս պարագայում հարց է առաջանում. եթե էական կամ խորքային ու 
որակական նոր բարեփոխումն եր չեն նախատեսվում, ապա ի՞նչ նպատակ է 
հետապնդում նոր օրենքը. մի՞թե չի կարելի գործող օրենքի շրջանակներում 
գտնել ուսուցման որակի բարձրացմանը միտված նպատակային լուծումն եր, 
մանավանդ որ «նոր» (նախագծի) և «հին» օրենքների միջև սկզբունքային 
տարբերությունները մեծ չեն: Ավելին, հայտնվել ենք դիմորդասուղ՝ չնախա­
տեսված իրավիճակում, դեռևս չենք քաղել ինստիտուցիոնալ հավատար­
մագրման պտուղները1: Մասնագիտական կրթությանը խոչընդոտող հիմ­
նախնդիրները և դրանք ծնող պատճառներն արդեն բացահայտված են, և 
պարզ են նաև դրանց լուծման հնարավորությունները. ընդամենն անհրա­
ժեշտ է բարձրացնել բոլոր օղակների նախաձեռնողականությունը և առան­
ձին կառավարիչների մոտիվացվածությունը: Բուհի կառավարման բարե­
լավման խնդրի կարևորությունից ելնելով՝ ժամանակն է նախաձեռնել այն­
պիսի լուծումն եր (դիցուք՝ առաջին հերթին խիստ ահրաժեշտ է լուծել դա­
սախոսական կազմի վերապատրաստման հարցը, որի համար պետք չէ 
նոր օրենք ընդունել), որոնք առանձնապես ծախսատար չեն և ընդամենը 
պահանջում են նոր մոտեցումն եր, ու որոնց մասին բուհերը արդեն ավելի 
կամ պակաս չափով իրազեկված են: Յուրաքանչյուր համալսարան նորա­
րարական և ստեղծարար բնույթի բարեփոխումն երը պետք է իրականաց­
նի՝ հաշվի առնելով տվյալ բուհի յուրահատկությունները, հատկապես 
մասնագիտական կրթական ծրագրերի իրականացման համար եղած դա­
սախոսական ներուժը, ուսանողների իրական ՄՈԳ-երը, ուսուցման ժամա­
նակակից պայմաններով ապահովվածությունը և այլն2: 

Անչափ կարևոր է նաև, որ բարեփոխումն երը համապատասխանեն ՀՀ 
սոցիալ-տնտեսական զարգացման ներկայիս իրադրությանը, ուսումն ական 
հատատության պայմաններին ու ենթակառուցվածքների ունեցած ներու­
ժին։ 

Բացառիկ կարևոր գործոններ են հանդիսանում ներկայիս մասնագի­
տական կրթական ծրագրերի՝ նոր պահանջներով հիմանվորված ելքային 
արդյունքների արժանահավատությունը, դրանց պահանջներին համապա­
տասխան վերապատրաստված մասնագետների առկայությունը, ժամանա­
կակից ուսումն ամեթոդական ռեսուրսներով ապահովվածությունը, դեռևս 
թույլ կամ ոչ լիարժեք ձևավորված աշխատաշուկայի պահանջները, ֆի­
նանսական սուղ միջոցները, դիմորդների քանակի հետագա վիճակագ­
րությունը: 

Բերենք ընդամենը մեկ օրինակ. եթե դասախոսը գտնվում է թոշակային 
տարիքում, բնական է, որ դժվարություններ կունենա ուսումն ամեթոդական 
և տեղեկատվական համակարգերով աշխատելիս, հարկադրաբար հակ­

1 «Հայաստանի վիճակագրական տարեգիրք», Երևան 2016, էջ 125-128:
2 Երիցյան Ս., Ճուղուրյան Ա., «Բոլոնիայի գործընթացի ուղենիշները», Երևան, 2017, էջ 67:

ված կլինի ավանդական եղանակներով ուսուցմանը, մինչդեռ այդ փորձա­
ռու դասախոսները կարող են զբաղվել դասընթացների ամփոփ ռեսուրս­
ների մշակմամբ և որպես կոնտենտներ՝ դրանք երիտասարդ մասնագետ­
ների ուժերով՝ ժամանակակից IT տեխնոլոգիաների օգնությամբ ներկա­
յացնել ուսանողությանը։ Այլ կերպ ասած՝ թոշակային տարիքի փորձառու 
դասախոսի կատարած աշխատանքը պետք է նպատակայնորեն օգտագոր­
ծել:

ՀՀ-ը մի բարդ սոցիալ-տնտեսական համակարգ է, որի մեջ մտնող ոլորտ­
ները չեն կարող տարանջատ զարգանալ։ Համակարգի մեջ մտնող ոլորտ­
ներից յուրաքանչյուրը, առավել ևս սպասարկման գործառույթ իրականաց­
նող բնագավառները կարող են զարգանալ պետական կամ բարեգործա­
կան ֆինանսական աջակցությամբ։ Եթե այսօր պետական բյուջեից կրթու­
թյան համար կատարված հատկացումն երը չնչին են, հետևաբար և լայնա­
մասշտաբ և խորքային բարեփոխումն երի մասին խոսելն ավելորդ է, մա­
նավանդ, որ վճարովի կրթական ծառայությունները նույնպես կրթական 
մեծ ռեսուրսներ չեն ապահովում ցածր վարձավճարների և նվազագույն ու­
սանողական համակազմի պատճառով1։ Ուրեմն, ուսուցման արդյունավե­
տության բարձրացմանը միտված բարեփոխումն եր նախաձեռնելուց առաջ 
անհրաժեշտ է նախ ֆինանսական բաղադրիչի խնդրին անդրադառնալ, 
հետո միայն բարձրացնել ռազմավարական բնույթի նոր խնդիրներ։

Նկատի ունենալով նշված հանգամանքները՝ այսօր արդեն կարող ենք 
ենթադրել, որ այս շրջափուլն իր անարդյունավետությամբ ընդամենը նո­
րից նախադեպ կարող է հանդիսանալ հաջորդի համար ու այսպես շարու­
նակ, ինչպես անցած «բարեփոխումն երի» ընթացքում։ Իրականում բարե­
փոխումը ենթադրում է ըստ բնագավառների, ծրագրային ու որակական 
բնութագրումն երի, ՀՀ յուրահատուկ պայմաններում գործող բուհերի զար­
գացմանը նպաստող գործոնների և այլ ուղղություններով կատարել էա­
կան բարելավումն եր ու արմատական փոփոխություններ այն հաշվով, որ 
զարգացման նոր և իրական նախադրյալներ առաջանան2, տեղի ունենան 
որակական թռիչք ապահովող այնպիսի տեղաշարժեր, որոնք լինեն ոչ թե 
ցանկությունների ոլորտից, այլ տարիների ընթացքում առանձին տիպա­
կան ուսումն ական հատատություններում նախապես հետազոտված և փոր­
ձարկված, ակնկալվող արդյունքներն էլ լինեն երաշխավորված: 

Անշուշտ, կառավարման համակարգի բարեփոխումն երի այս փուլում 
խիստ նպատակարհարմար է բարձրաձայնել մի քանի հիմն ախնդիրներ, 
որոնց լուծումը դրական նախադրյալներ կստեղծի բուհի կառավարման 
համակարգի կատարելագործման համար։

Նախ ընդգծենք այսօրվա գլխավոր խնդիրը. չքննարկելով եղած անձնա­

1 Տե՛ս Саргсян Г., Маркосян А. и др. «Трансформационные аспекты феномена рыночного хозяйства», 
Ереван, 2016, էջ 346-362:
2 Տե՛ս Օհանյան Ս., Բաբայան Ի., «Ուսուցում՝ինդուկտիվ և բազմազան մեթոդաբանություն», ԵՄՀ, «ՀՀ 
սոցիալ-տնտեսական զարգացման հիմնախնդիրները և առաջնահերթությունները» գիտաժողովի, էջ 
274-281:

կան կամ բոլոր այլ կարգի հեռահար ու ստվերային զանազան խոչընդոտներ 
առաջացնող հարցերը և հետաքրքրությունները՝ պետք է նպաստել ուսուց­
ման համընդհանուր արդյունավետության բարձրացմանը, նպատակայնորեն 
կատարել բուհերի կառավարման այնպիսի բարեփոխումն եր, որոնք գործնա­
կանորեն կհանգեցնեն ուսուցման արդյունավետության բարձրացմանը։ 

Ամենագլխավոր խնդիրը առնչվում է նոր հասարակարգին բնորոշ շու­
կայական լծակների կիրառմանը, հատկապես՝ բոլոր պաշտոններում մրցակ­
ցային ծրագրերով ընտրությունների անցկացմանը, ուսանողների կողմից 
դասախոսների ընտրությանը, որոշ բուհերին տրվող նախապատվություն­
ների վերացմանը, համալսարանների միջև արդարացի ու հավասար նախա­
պայմանների ստեղծմանը, միջբուհական մրցակցության խթանմանը և այլն։ 
Առանձին բուհերի նկատմամբ պետական հովանավորչությունը թույլ չի տա­
լիս, որպեսզի յուրաքանչյուր բուհ ինքնուրույնաբար պայքարի կրթական 
շուկայական դաշտում գոյատևելու համար։ Նույնիսկ նույնատիպության 
պատճառով պետական բուհերի միջև մրցակցություն տեղի չի ունենում. 
դիմորդը նույն մասնագիտությունների գծով բուհերի միջև որևէ ընտրություն 
չի կատարում, որովհետև նրանց միջև ակնառու տարբերություններ չկան:

Տարիներ շարունակ շրջանառվող «Պետական դիպլոմ» ընդհանրական 
և «նախընտրություն տվող» հասկացությունը ջնջում է բուհերի միջև եղած 
չնչին տարբերությունները, աշխատաշուկայում էլ նույն մասնագիտության 
շրջանավարտները մասնագիտական հմտություններով միմյանցից գրեթե 
չեն զանազանվում (դիմորդներն էլ հարկադրաբար նախընտրում են մի­
ջազգային կամ միջպետական բուհերը, որոնք ազատ և ինքնուրույնաբար, 
այլ երկրների օրենքներով են գործում՝ առաջարկելով գրեթե նույն ծրագ­
րեր:

Մեկ այլ խնդիր. տեղական բուհերն անցնում են հավատարմագրման 
միևնույն գործընթացով՝ անկախ այն փաստից, թե բուհի հիմն ադիրը պե­
տությո՞ւնն է, թե՞ մասնավոր անձը կամ ընկերությունը, գործում են միևնույն 
օրինականություն պահանջող դաշտում, պետության առջև կրում են միևնույն 
պատասխանատվությունը։ Հետևաբար, «պետական» և «մասնավոր» բուհ 
բնորոշումն երն արդեն խտրականության պատճառ են դառնում և բնակչութ­
յան շրջանում առաջինների հանդեպ վստահություն է առաջանում, որը և 
դիմորդների համար միասնական քննական համակարգին մասնակցելիս ու 
բուհն ընտրելիս նախապատվության պատճառ է դառնում։ Յուրաքանչյուր 
համալսարան ունի իր հեղինակությունը, վարկանիշը, մասնագետների պատ­
րաստման ու որակավորման բնութագրերը, որոնք չեն բացահայտվում և 
բուհն ընտրելիս հաշվի չեն առնվում: Միանգամայն անտրամաբանական է, 
օրինակ, որ միջազգային բուհերը գործում են այլ՝ դիմորդների համար նա­
խընտրելի բարձր գրավչություն ունեցող սկզբունքներով՝ աստիճանաբար 
նեղացնելով տեղական բուհերի գործունեության շրջանակները: Այս խնդիր­
ները լրջորեն խախտում են բուհերի միջև հավասարության սկզբունքը. ցածր 
մոտիվացվածություն ունեցող դիմորդը նախընտրում է այն համալսարանը, 

որտեղ ընդունելությունը հեշտ է (առավել ևս՝ օտարամոլությամբ տառա­
պողները):

Հաջորդ խնդիրը վերաբերում է ընդունելության կարգին. դիմորդը պետք 
է կարողանա ինքնուրույնաբար կատարել բուհի ընտրություն, առանց բուհի 
նախնական ընտրության՝ ԳԹԿ-ի կողմից ունենա իր առարկաների հավաս­
տագիրը (որը պետք է ունենա նաև ֆինանսական պարունակություն) և հե­
տո միայն ինքնուրույնաբար կատարի առավել որակյալ ուսուցում ապահո­
վող բուհի ընտրություն։ Մինչդեռ բուհերի ընդունելության կարգերը գրեթե 
չեն փոխվել, նման նոր հնարավորություններ չեն ապահովում։ Եթե համե­
մատենք այսօրվա և խորհրդային բուհերը միմյանց հետ, ապա ընդունելութ­
յան կարգում քիչ տարբերություններ կգտնենք. բայց չէ՞ որ երկրի հասարա­
կական-քաղաքական կառուցվածքը փոխվել է, հետևաբար բարձրագույն 
կրթական հաստատությունները նույնպես պետք է գործեն այդ նոր հասա­
րակարգի գլխավոր սկզբունքի՝ շուկայական մրցակցային պահանջներով։

Մի հրատապ խնդիր ևս. վերջերս, ուսանողների թվից ելնելով. համալ­
սարանների տարբերակումը զանազան շահարկումն երի տեղիք է տալիս։ 
Համալսարանի առավելագույն և նվազագույն ուսանողական համակազմի 
թվի վերաբերյալ հիմն ավորումն եր չկան, չեն էլ կարող լինել։ Բուհի ու­
սուցման որակական բնութագրումն երից է կախված նրա գործունեության 
ընթացքը։ Հարց է առաջանում՝ ինչու չենք խոսում հանրապետության բո­
լոր բուհերը մեկ համալսարանում միավորելու մասին (կան եվրոպական 
համալսարաններ հարյուր հազարից ավելի ուսանողներով, ավելի շատ, 
քան ՀՀ բոլոր բուհերը միասին վերցրած)1։

Կամ ինչո՞ւ չի կարելի ունենալ շուկայական պահանջարկ ունեցող մի 
քանի մասնագիտությամբ և մի քանի հարյուր ուսանողական համակազմով 
բարձրակարգ կրթություն իրականացնող համալսարաններ, որոնք միայն 
դիալեկտիկորեն զարգանալով կարող են խոշորանալ (այլ ոչ թե փորձենք 
մեխանիկորեն խոշորացնելով՝ միմյանց միավորել բոլոր առումն երով թույլ 
բուհերը)։ Բերենք մի վառ օրինակ՝ ՀՀ-ում Ամերիկյան համալսարանը հիմ­
նադրվելիս ուներ մոտ վաթսուն ուսանող, իսկ այսօ՞ր... Կամ նույնը վերաբե­
րում է գյուղական սահմանամերձ դպրոցներին՝ ներկայիս դաս-դասարա­
նային համակարգը պահպանելու դեպքում մի քանի աշակերտով դասարան­
ներ չեն կարող գործել, իսկ եթե անցում կատարենք տարիքային առումով 
խառը՝ խմբային ազատ ուսուցման, ապա բոլոր դպրոցներն էլ կարող են 
գործել2: Բուհական համակարգի ուսանողական համակազմի թվի վրա բա­
ցասական ազդեցություն է թողել արտագաղթը, ոչ պետական բուհերի 
նկատմամբ դրսևորած ոչ բարենպաստ վերաբերմունքը (օրինակ՝ հավա­
տարմագրման գործընթացի կասեցումը), հանրակրթական բարեփոխումն ե­
րի բովանդակությունը, 12-ամյա կրթական համակարգի ներդրումը և այլն: 

Մի շարք ոչ պետական բուհերի զարգացումը տարիներ առաջ կասեց­

1 Տե՛ս Митио Каку «Учеба уже не будет базироваться на запоминании», www.vospitaj.com

2 Տե՛ս «Лучшее образование-финское. Как у них это получилось?», www.ptzqovorit.ru 

վեց, և ձեռնարկատիրական գործունեություն իրականացնող ընկերութ­
յունները, օրենքի հետադարձ ուժի պարտադրման միջոցով, զրկվեցին այդ 
իրավիճակից օգտվելու հնարավորությունից, պետական բուհերի հետ հա­
մատեղ անարդարացիորեն հայտնվեցին միևնույն միասնական քննական 
համակարգում, որի հետևանքով իներցիոն կարգով բարձր վարկանիշ և 
հասարակական ճանաչում ունեցող արդեն բևեռացված բուհերը շահեցին։ 
Տուժեցին մասնավոր բուհերը, որոնք արդեն այս հաջորդ բարեփոխումն ե­
րի փուլում անիրավացիորեն հայտնվեցին «խոշորացման» վտանգի առաջ:

Դիցուք, խոշորացրեցինք բուհերը, ինչ է՝ կբարձրանա՞ ուսուցման որակը, 
մի՞թե այսօր խոշոր բուհերը այդ տեսակետից լավ օրինակ են հանդիսանում։ 
Փորձով ապացուցված է, որ միայն փոքրաթիվ խմբերում է հնարավոր հասնել 
ուսուցման բարձր որակի, մինչդեռ 60-ից 120 ուսանողներով խմբերում, հատ­
կապես մասնագիտական գործնական կարողությունների և հմտությունների 
զարգացման մասին խոսելն ավելորդ է (ինչը այսօրվա գլխավոր պահանջն 
է)։ Որակական այդ բնութագրումն երին խոշոր բուհերը նույնպես փորձում են 
հասնել փոքրաթիվ խմբերով աշխատելու միջոցով, այսինքն՝ դրանք ևս ձեռք 
են բերում փոքր բուհերին բնորոշ հատկանիշներ: Փաստորեն, խոշոր բուհերը 
առանձնանում են նաև անկառավարելիությամբ պայմանավորված թերութ­
յուններով, որոնք հանգեցնում են նաև անտնտեսվարության:

Հետևաբար, ավելորդ ենք համարում բուհերի տարբերակումն ըստ ուսա­
նողների թվի։ Այսօր բուհին ներկայացվող գլխավոր պահանջը ուսանողի 
տարբերակված հետագծով ուսուցման ապահովումն է, ինքնուսուցման, ինք­
նակրթության և հետազոտական դաշտում մեթոդապես անսխալ գործելու 
լիարժեք հնարավորությունների ստեղծումը, ուսուցմանը զուգընթաց մասնա­
գիտական աշխատանքի (թեկուզ որպես կամավոր) ներգրավումը, շարունա­
կական կրթական գործունեության իրականացումը, որոնց ավելի արագ և 
արդյունավետ կարելի է հասնել փոքրաթիվ ուսումն ական խմբեր ձևավորելով։

Համալսարանական կառավարման բարելավման և ուսուցման բարձր արդ­
յունավետության ապահովման նպատակով էական նշանակություն կարող են 
ունենալ նոր ծրագրային համակարգերի ներդրումը, շրջանավարտ-մասնա­
գետների մոտ նախապես սեփական բիզնես նախաձեռնելու կարողությունների 
զարգացումը, մրցութային հիմունքներով աշխատանքի անցնելու համար անհ­
րաժեշտ գործնական և ստեղծարար մասնագիտական հմտությունների զար­
գացմանը միտված ռազմավարության իրականացումը:

ЭТНОС И ЯЗЫКОВОЕ СОЗНАНИЕ
Национальный язык является наиболее существенным 

этнообразующим фактором как для формирования нации, так и 
для дальнейшего ее существования. В результате проведенного 
опроса был подтвержден тот факт, что необходимо учитывать 
не только данные обúективной реальности, но также психо­
лингвистические субúективные данные. Одной из центральных 
проблем этно-психолингвистики считается проблема соотношения 
языка и мышления, или, иначе, влияние языков на познавательную 
деятельность их носителей. Этно-психолингвистика пытается 
исследовать наблюдаемые формы функционирования механизма 
производства и восприятия речи, реализуемые всегда в нацио­
нальном языке и национальной культуре. 

Ключевые слова: Этнос, этно-психолингвистика, языко­
вое сознание, национальный язык, национальная культура, на­
циональная роль. 

Мы все живем в мире, который неотделим от языкового сознания. Ис­
следователей в сфере культурологии и языкознания все больше интересуют 
проблемы национально-культурной специфики общения. В этом плане важную 
роль получает этно-психолингвистика, изучающая национально-культурную 
вариативность речевых операций и речевых действий. 

Человек существует в рамках определенных сообществ, которые объе­
диняют различные духовные и материальные связующие нити. К подобным 
сообществам относятся нации. Это естественные сообщества, объединенные 
общностью языка, духовной и материальной культурой, психическими 
особенностями, историческим развитием, жизнью в рамках определенным 
образом организованного государственного образования и т.д. 

Национальный язык является наиболее существенным этнообразующим 



	 ԲԱՆԲԵՐ Եվրասիա միջազգային համալսարանի	 № 1, 2017

93

фактором как для формирования нации, так и для дальнейшего ее сущест­
вования. Ведь не случайно, что у большинства наций название языка и нации 
образованы от одного корня, как например, армянский язык – армяне, анг­
лийский язык – англичане и т.д. 

Изучая язык как феномен психики, что специфично именно для психо­
лингвистики, следует учитывать тот факт, что язык есть культурно-истори­
ческий феномен1. Одной из центральных проблем этно-психолингвистики счи­
тается проблема соотношения языка и мышления, или, иначе, влияние языков 
на познавательную деятельность их носителей. Личность и ее мышление, в том 
числе и речевое мышление, формируются в онтогенезе как результат процесса 
присвоения культуры общества. Процесс становления личности возможен 
только в речевом общении. Процесс овладения культурой общества проходит 
не стихийно, но контролируется обществом через институт социальных 
ролей. Культурные знания усваиваются личностью в том обúеме и настолько 
глубоко, насколько это необходимо для осуществления ролевых деятельностей, 
входящих в ее репертуар и одной из ролей личности является национальная 
роль, которая формируется на первых этапах социализации и является общей 
для всех носителей данного языка. Культурно- историческую специфику 
деятельности человека следует искать не только в своеобразии реальной 
действительности, в которой живет конкретный народ, она в значительной 
степени определяется операциями – способами осуществления действий, в 
форме которых протекает любая деятельность2. 

Язык есть система ориентиров необходимая для деятельности в нашем 
предметном мире. Данная система может быть использована для собственной 
ориентировки или для обеспечения с ее помощью ориентировки других 
людей. Коммуникация может быть рассмотрена как способ внесения той или 
иной коррекции в образ мира собеседника – ситуативный, но непосредст­
венный. Соответственно усвоение нового языка есть переход на новый образ 
мира, необходимый для взаимопонимания и сотрудничества с носителями 
другого языка и другой культуры.

То, что все означаемые слова находятся в мысли, бесспорно. Но прежде 
чем попасть в мир мысли, прежде чем стать означаемыми, материальные 
вещи, реальные переживания людей, физические и психические состояния 
существуют, разные события и явления происходят в сфере обúективной, 
независимой от человека реальности. Экстралингвистический мир определяет 
особенности отражения в мышлении говорящих, группировку образов, 
направление взаимоотношений между ними. В результате познавательной 
деятельности человек обнаруживает очень много самых различных признаков 
и свойств тех или иных предметов и явлений, однако в словах, использующихся 
для их обозначения, закрепляются только некоторые из этих признаков, 

1 Տե՛ս Шахнарович А. М. Семантика в речевой деятельности. На материале антогенеза. М. Наука, 1988, էջ 6: 
2 Տե՛ս Шахнарович А. М., նշվ. աշխ. էջ 6:

выступающих в качестве характеризующей информации об обозначаемых 
явлениях. 

Очень важна информация о культурно-специфических явлениях и средств их 
выражения. Мы провели небольшой психолингвистический опрос - эксперимент 
с восемью носителями английского языка, находящимися в Армении. Четверо из 
восьми информантов находились в Армении в течении года, двое – три месяца, 
и еще двое – три недели. Информантам, были представлены слова реалии – 
խաչքար, լավաշ, հարիսա, տարազ, խաշ и было предложено обúяснить их 
значения. Как и следовало ожидать те кто находились в стране в течении 
более продолжительного времени, с большей легкостью смогли обúяснить 
значения реалий. Тем не менее, один из информантов, который находился в 
стране в течении всего трех недель, смог лучше всех обúяснить все слова. 
Как выяснилось позже данный информант выучил все возможные реалии 
прежде, чем приехать в Армения. Данный результат подтверждает тот факт, 
что необходимо учитывать не только данные обúективной реальности, но также 
психолингвистические субúективные данные. Кроме того, каждый носитель 
того или иного языка обладает своим собственным идиолектом, в котором 
отражаются его индивидуальные особенности, так как речи каждого человека 
присущи свои индивидуальные излюбленные слова, выражения, поговорки, 
интонация и т.д. Для каждого носителя языка существует свой малый круг 
языковых форм, которые он активно употребляет, и гораздо более обширный 
круг форм, которые он сам не употребляет, но способен воспринимать и 
понимать. Этно - психолингвистика пытается исследовать наблюдаемые формы 
функционирования механизма производства и восприятия речи, реализуемые 
всегда в национальном языке и национальной культуре. 

Каждое, даже самое незначительное явление действительности непов­
торимо, индивидуально. Мир в целом и во всех своих частях постоянно 
меняется. Материальное единство мира обуславливает закономерность его 
изменений, иначе говоря, заключает в определенные рамки возможные 
изменения, обеспечивает его устойчивость. Сохранение устойчивости при 
постоянном изменении означает удержание основных свойств, их закономерную 
смену и повторяемость как в пространстве, так и во времени. В сравнительно 
короткие промежутки времени, сопоставимые с периодом существования 
человеческого общества, и тем более индивида, многие свойства окружающего 
мира сохраняют видимую стабильность, поскольку временные границы их 
изменения несравненно шире периода существования индивида. 

Քրիստինե Հարությունյան 
Եվրասիա միջազգային համալսարանի և  

Երևանի պետական համալսարանի դոցենտ, 
բանասիրական գիտությունների թեկնածու

ԷԹՆՈՍԸ ԵՎ ԱԶԳԱՅԻՆ ԳԻՏԱԿՑՈՒԹՅՈՒՆԸ

Ազգային լեզուն էթնոսի կամ ազգի կազմավորման ամենակարևոր տարրերից 
է, ինչպես նաև վերջիններիս հետագա գոյության գրավականը: Կատարված 
հարցման արդյունքում հաստատվեց այն փաստը, որ անհրաժեշտ է հաշվի 
առնել ոչ միայն օբյեկտիվ իրականության տվյալները, այլ նաև հոգելեզվա­
բանական սուբյեկտիվ տվյալներ: Էթնոհոգելեզվաբանության գլխավոր խնդիր­
ներից մեկը համարվում է լեզվի և մտածողության փոխհարաբերությունների 
խնդիրը, կամ, այլ կերպ ասած, լեզուների ազդեցությունը լեզվակիրների 
ճանաչողական գործունեության վրա: Էթնոհոգելեզվաբանությունը փորձում 
է ուսումնասիրել լեզվի արտադրմնան և ընկալման մեխանիզմի դիտարկվող 
ձևերը, որոնք միշտ իրականացվում են ազգային լեզվում և ազգային մշակույթում: 

Հիմնաբառեր. էթնոս, էթնոհոգելեզվբանություն, ազգային գիտակցություն, 
ազգային լեզու, ազգային մշակույթ, ազգային դեր: 

Kristine Harutyunyan 
Associate Professor at Eurasia International University and 

 Yerevan State University, Ph.D. in Philology

ETHNICS AND NATIONAL CONSCIOUSNESS

National language is an essential ethnic factor not only for the nation forma­
tion but also for the further existence of the latter. The results of the conducted 
experiment have proved the fact that it is necessary to take into consideration 
not only the data of the objective reality but also psycholinguistic subjective 
data. One of the central problems of ethnopsycholinguistics is the problem of 
relationship of language and thinking or, in other words, the influence of lan­
guages on cognitive activity of the speakers. Ethnopsycholinguistics tries to 
study the forms of the functional mechanisms of speech production and acquisi­
tion that are always realized in national language and culture.

Key words: ethnics, ethnopsycholinguistics, national consciousness, national 
language, national culture, national role.

Սիրարփի Դավթյան
Եվրասիա միջազգային համալսարանի վարժարանի փոխտնօրեն,

ՀՊՄՀ հայոց լեզվի և նրա դասավանդման մեթոդիկայի ամբիոնի հայոցորդ

ԺԱՄԱՆԱԿԱՆԻՇ ԲԱՌԵՐԻ ԲԱՐԴՈՒԹՅԱՆ 
ԿԱՂԱՊԱՐՆԵՐԸ ԳՐԱԲԱՐՈՒՄ

Հոդվածում քննության են ենթարկվում գրաբարի ժամա­
նականիշ բառերի բառաբարդման կաղապարները՝ հոդակա­
պավոր, անհոդակապ, հնչյունափոխված և անհչյունափոխ: 
Կան նաև այնպիսի բառեր, որոնք հանդես են գալիս ինչպես 
հնչյունափոխված, այնպես էլ անհնչյունափոխ արմատներով:

Քննվող բառերը ինչպես երկհիմք, այնպես էլ եռահիմք են: 
Ուսումնասիրությունը ցույց է տալիս, որ գրաբարում ժամանա­
կանիշ բառերի շրջանում տարածված են երկհիմք, հոդակա­
պավոր և անհնչյունափոխ արմատով բարդությունները: 

Հիմնաբառեր. ժամանականիշ բառ, կաղապար, բառա­
բարդում, հնչյունափոխված արմատ, անհնչյունափոխ արմատ, 
հոդակապավոր բարդություն, անհոդակապ բարդություն, 
երկհիմք, եռահիմք:

Բառակազմության հարցերի քննաթյունը հայերենագիտության մեջ սկսվում 
է դեռևս Դիոնիսոս Թրակացու «Արուեստ քերականութեան» գրքի թարգմա­
նությունից։ 

Հին հայերենի բառակազմությամբ զբաղվել են Ֆրանցիսկոս Ռիվոլայը, 
Կղեմես Գալանոսը, Ոսկան Երևանցին, Յոախիմ Շրյոդերը, Մխիթար 
Սեբաստացին, Բաղդասար Դպիրը, Միքայել Չամչյանը, Գաբրիել Ավետիք­
յանը, Մանուկ Աբեղյանը, Վարագ Առաքելյանը և այլոք:

Գրաբարի բառակազմության հիմն ական եղանակները բառաբարդումն 
ու ածանցումն են:

Քերականական նախնական աշխատություններում բառաբարդումն ու 
ածանցումը հստակ չեն տարբերակվել: Բառերը արհեստականորեն էին 

հատույթավորվում, իմաստները հաճախ սխալ էին մեկնաբանվում: Այս եր­
ևույթը շարունակվում է մինչև լատինատիպ քերականության ձևավորումը: 

Բառակազմության հիմն ական դրսևորումն երն են՝ 
ա) ածանցումը (նախածանցումը,  միջածանցումը,  վերջածանցումը, բար­

դության ածանցումը`  բարդածանցումը ), երբ բառակազմական հիմքերին 
ավելացնելով մասնիկ (ածանց) կազմում, ենք բառեր կամ նոր բառեր,

բ) բարդացումը կամ բառաբարդումը (հարադրություն, կրկնություն, 
կցում), երբ պարզ, ածանցավոր բառերի և կամ արմատների համակցումով 
ստեղծվամ են բառեր կամ նոր բառեր,

գ) հապավումը, երբ սկզբնատառերի՝ սկզբնահնչյունների, բառերի 
սկգբնամասերի և այլ տարրերի համակցումով բադադրյալ անուններից 
կազմում են ուրույն (կրճատ) բաղադրություններ,

դ) քերականական ձևերի քարացումը, երբ հին լեզվավիճակների որոշ 
քերականական ձևեր հետագայում վերածվում են կայուն, անտրոհելի 
կապակցությունների, բաղադրությունների և գործածվում են իբրև բառի 
ուղիղ, ինքնուրույն ձևեր (շնորհիվ, հարկավ, նաև),

ե) բազմիմաստ բառերի իմաստների հեռացումը, երբ բազմիմաստութ­
յունը տրոհվում է, և իմաստներից որևէ մեկի մեկուսացումը, հեռացումը 
հանգեցնում է նոր, ինքնուրույն, անկախ բառիմաստի հաստատման, նույ­
նանունների գոյացման։ (Հ. Պետրոսյան, Հայրենագիտական բառարան, 
Երևան Հայաստան 1987, էջ 108- 109):

Բառակազմության կենտրոնական հասկացությունը բառն է, ուսումնա­
սիրության հիմնական առարկան՝ բաղադրյալ բառը1:

Բառակազմական կաղապարներ ասելով հասկանում ենք բառակազմա­
կան տարրերի զուգորդման եղանակները, որոնց օգնությամբ կազմվում են 
բաղադրյալ/ բարդ և ածանցավոր/ բառերը2: 

Բաղադրյալ բառի բնույթը որոշվում է ըստ բառակազմական գործ­
ընթացի վերջին քայլի: Եթե վերջին քայլն ածանցի կցումն է, կաղապարը 
մտնում է ածանցավորների մեջ, իսկ եթե վերջին քայլը երկու հիմնական 
ձևույթների միացումն է/ իրենց ածանցներով հանդերձ/, կաղապարը մտնում 
է բարդությունների մեջ: 

Երկու կամ ավելի հիմնական ձևույթների կամ բառերի կցումով կամ 
հարադրությամբ կազմված բաղադրությունները, որոնք ունեն մեկ ընդհա­
նուր շեշտ, կոչվում են բարդություններ կամ բարդ բառեր3:

Բարդ բառերը կարող են կազմված լինել մի քանի արմատներից: Գրա­
բարում տարածված են երկարմատ բարդությունները: Այս բարդություն­
ների սերող և բաղադրող հիմքերի որոշումը դժվարություն չի հարուցում. 

1 Գ. Ջահուկյան, Ժամանակակից հայոց լեզվի իմաստաբանություն և բառակազմություն, Ե., 1989, էջ 
158:
2 Լ. Հովսեփյան,Գրաբարի բառակազմությունը, Հայկական ՍՍՀ ԳԱ հրատարակչություն, Երևան 1987, 
էջ 51:
3 Ա. Սուքիասյան, Ժամանակակից հայոց լեզու, Երևանի համալսարանի հրատարակություն, Երևան 
1999, էջ 232:

սովորաբար դրանց առաջին բաղադրիչը սերող հիմքն է, երկրորդը՝ բաղա­
դրող1:

Ըստ ձևաբանական - շարահյուսական կառույցի՝ բարդությունները լինում 
են վերլուծական և համադրական: 

 Մեր քննության առարկան համադրական բարդություններն են: 
Համադրական բարդությունները լինում են կցական և իսկական: Կցա­

կան են այն բարդությունները, որի բաղադրիչները հանդես են գալիս միաս­
նաբար՝ այսօր, կեսօր:

Իսկական են կոչվում այն բարդությունները, որոնք կազմված են երկու 
և ավելի ձևույթներից կամ արմատական բառերից, որոնց շարահյուսական 
կապը մթագնած է կամ ձևաբանորեն չի դրսևորված համապատասխան 
վերջավորություններով, երբ բաղադրիչները կորցնում են իրենց և ձևական 
և իմաստային անկախությունը2: Օրինակ՝ Երկրատես, Հրակաթ, Փողահար 
և այլն:

Մ. Աբեղյանը նշում է իսկական բարդությունների հետևյալ առանձնահատ­
կությունները.

ա) Բարդության երկու մասերի մեջ մտնում է ա ձայնավորը, որը կոչվում է 
հոդակապ, բայց երբ բաղադրիչ մասերից երկրորդը սկսվում է ձայնավորով, 
հոդակապ չի մտնում:

բ) Բարդության առաջին մասն արտահայտվում է եզակի ուղղական հոլովով:
գ) Բարդության առաջին անդամի վերջին փակ վանկի ձայնավորները, 

մնալով անշեշտ, կրում են ձայնափոխություն3:
Այս խմբի մեջ են մտնում բառի կրկնությամբ կազմված կցական բար­

դությունները, ինչպես՝ 
SS-օրեցօր, տարեցտարի, ժամեժամ
SjSj- օրըստօրե, հետզհետե
Նման բարդության բաղադրիչ բառերից մեկը հաճախ հանդես է գալիս 

թեքված ձևով: 
Բառի բաղադրիչներից մեկում կարող է արմատական վերջին բաղա­

ձայնի կորուստ լինել՝
SS- դադար/ դար/:
Բառաբարդման կաղապարները հանդես են գալիս երկու խմբով՝ հո­

դակապավոր և առանց հոդակապի: Տիրապետող են SjS, SjS կաղապար­
ները: 

Բառաբարդման կաղապարների մեջ են մտնում նաև ածանցավոր բար­
դությունները: 

(Sa)jS- անակ- ժամանակակից
Sj(Sa)- անակ- բարեժամանակ
Երկհիմք հոդակապավոր բարդությունների մի տեսակ է նաև նույն ար­

1 Լ. Խաչատրյան, Բառակազմական և ձևաբանական կաղապարները ժամանակակից հայերենում, 
Երևան 2011, էջ 15:
2 Ա. Սուքիասյան, նույն տեղում, էջ 246:
3 Մ. Աբեղյան, Երկեր, հ. Զ, Հայկական ՍՍՀ ԳԱ Հրատարակչություն, Երևան 1974, էջ 154:

մատի կրկնությամբ ստացվող կաղապարը` 
(SjS)-աղջամուղջ: 
Կան բառեր, որոնց երկրորդ բաղադրիչի իմաստը ոչ կանոնավոր հնչյու­

նափոխության հետևանքով դժվարությամբ է գիտակցվում (որպես առաջինի 
փոփոխված ձև): 

(SjS)- աղջամուղջ, աղտամուղտ
Ինչպես գիտենք, բարդ բառերը կազմվում են հոդակապով և առանց 

հոդակապի: Դրանք քննել ենք առանձին-առանձին՝ առանձնացնելով նաև 
արմատի հնչյունափոխված և անհնչյունափոխ ձևերը: 

Բարդության բաղադրիչները հանդես են գալիս հնչյունափոխված և 
անհնչյունափոխ արմատներով:

Բարդ բառերը հանդես են գալիս ինչպես հնչյունափոխված, այնպես էլ 
անհնչյունափոխ արմատներով:

Հնչյունափոխված արմատով ժամանականիշ բարդություններ

Գրաբարում հնչյունափոխության ամենատարածված տիպերն են ի> 0, 
ի>ը, ի+ա>ե, մասամբ՝ ի>ե:

Ա ձայնավորով հնչյունափոխության երևույթ կա շաբաթ բառով կազմված 
բառերում՝ չորեքշաբթի, երեքշաբթի: 

SjS- ամսակէս/ի>0/, ամսանահանջ/ի>0/, ամսատօն/ի>0/, ամսապակաս/ի>0/, 
բարեկենդան/ի+ա>ե/, զատկաշաբաթ/ի>0/, ծաղկազարդ/ի>0/, միջագիշեր/
է>ի/, ծաղկատօն/ի>0/, տարեգլուխ/ի+ա>ե/, մշտատիւ/ի>ը/, զուգահետ/ույ>ու/, 
կանխաժամ/ու>0/, մշտահար/ի>ը/, դռնբաց/ու>ը/, ծռազատիկ/ու>ը/

SS- երկտիւ, երկշաբաթ/ ու>0/
SS- կիրակմուտ /ի>0/ 
SjS- ամսամուտ/ի>0/, նախրաթող/ի>0/, կիրակամուտ/ի>0/, կիրակէմուտ/

ի+ա >0/, սրբապահ/ու>ը/, մշտակայ/ի>ը/
SjS- աղջամուղջ/ա>ու/
SjS- այգեկիթ, հոգեվար/ի+ա>ե/
 Բաղադրիչների հնչյունափոխությամբ կազմված կրկնավոր, մասամբ 

նաև տարարմատ բարդությունները պայմանականորեն անտրոհելի են 
համարվում՝ աղջամուղջ, ախտամուխտ և այլն:

Անհնչյունափոխ արմատով ժամանականիշ բարդություններ

 Այս կարգի բարդությունները հիմնականում երկհիմք են:
SjS- արեւացայթ, ամատօն, գիշերատիւ, ձայնահաւ, ճաշաժամ, միաշաբաթ, 

յարատիւ, տօթաժամ, օրագիշեր, աղուհաց, դատարկաժամ, խաւարադիր, 
միջակայ, յարաժամ, յարամիշտ, վաղաժամ, վաղակարծ, ամանոր, ճաշաժամ, 
երկեամ

SjS- արեւագալ, ձմեռնամուտ, հաւախօս, վարդավառ, շաբաթահան, 
արագահաս, հետագայ, հետակայ, յարաձիգ, շաբաթամուտ, նաւամուտ

SS- երկուշաբաթ, կարաձմեռն, հինգշաբաթ, հասարակօր, ծառզարդար, 
այսօր, մինչդեռ, ակնթարթ

SS- օրհաս
Հանդիպում ենք նաև եռահիմք բարդություններ՝
SSjS- վաղվաղափոյթ, մահտարաժամ
Sj(SS)- ժամահամբոյր
(SjS)jS- աղուհացամուտ
Կան բառեր, որոնց արմատները կարող են հանդես գալ և՛ հնչյունա­

փոխված, և՛ անհնչյունափոխ ձևով՝ չորեքշաբաթ-SaS, չորեքշաբթի-SaSa: 

Հոդակապով ժամանականիշ բարդությունների կաղապարներ

Հոդակապը զուրկ է իմաստից և իմաստային տարբերակում առաջ չի բե­
րում միևնույն բաղադրիչներից կազմված բարդության տարբերակներում՝/ 
դռնբաց- դռնաբաց, կիրակմուտ- կիրակամուտ/ և այդ պատճառով էլ 
կոչվում է գործառական ձևույթ: Գրաբարում որոշ բառերում այն տարբերակիչ 
դեր է ունեցել՝ բանավոր- բանվոր:

Աստվածաշնչում գործածված բառակազմության հիմնական միջոցը 
ածանցումից հետո ա հոդակապով բարդություններն են:

Հոդակապը տրոհելի բառակազմական գործառական մասնիկ է դարձել 
միայն հայերենի հնագույն շրջանում և որպես այդպիսին սկսել է գի­
տակցվել հիմնային վերջաձայնավորների թուլացումից և անկումից հետո1:

Գրաբարում ունենք ժամանականիշ բարդություններ, որոնց մեջ հոդակապի 
դերով հանդես են գալիս ո, ե, ու, ի ձայնավորները երկոտասան, հնգե
տասան, որոնք, սակայն, հոդակապ չեն, այլ հնագույն շրջանից պահպանված 
ձայնավոր բներ, որոնք վկայում են, որ ա հոդակապն էլ նախապես եղել է 
բնի ձայնավոր՝ աղուհաց, աղուհացամուտ, կիրակէմուտ: Պատմական 
զարգացման ընթացքում ձայնավորական բներն ընկել են, և հին հայերենում 
առավել տարածված ա բնով բաղադրությունների մեջ այդ ա-ն գիտակցվել 
է որպես բառից անկախ, բաղադրության հիմքերն իրար կապող, միավորող 
ձայնավոր, այսինքն՝ հոդակապ2:

Հոդակապ ունեցող բարդությունները կոչվում հոդակապավոր բարդու­
թյուններ:

Հոդակապի դերում հանդես եկող ե ձայնավորը սերող հիմքի վերջնա­
հանգ ի ձայնավորի և հոդակապի կամ բաղադրող հիմքի սկզբնահնչյուն 
ա ձայնավորի միավորում է՝ ի+ա>եա>ե՝ այգե- կութ, տարե-գլուխ, բարե- 
ժամ, հոգե- վար, այգե-կիթք, բարե-կենդան, կիրակէ-մուտ, տարե-
պատ, հոգե-վարանք, հոգե-վարք:

Հոդակապավորների մեջ գերակշռում են երկհիմք բարդությունները՝
SjS-աղուհաց, ամատօն, գիշերաժամ, գիշերատիւ, միաշաբաթ, յարատիւ, 

տարաժամ, օրագիշեր, յարաժամ, վաղակարծ, Շանթակող, Շանթակողմն, 

1 Լ. Հովսեփյան, նույն տեղում, էջ 55:
2 Լ. Հովսեփյան, նույն տեղում, էջ 264

Տարափող, Լուսափայլ, Լուսադեմ,ամամէջ: 
SjS-արագահաս, աղջամուղջ, ամառնամուտ, ձմեռնամուտ, ճրագալոյց, 

հաւախօս, ոտնուլուայ, վարդավառ, շաբաթահան, խաւարադիր, Ձոպաբեր, 
Վանատուր, Շանթակալ, Հրակաթ, Կատաղատես, Փողահար, Լուսագայ, 
Լուսաճեմ:

Ճրագալոյց/SjS/ բառի լոյց հիմքը համընկնում է պատճառական բայերի 
անցյալ կատարյալի հիմքին:

Հետակայ, առաջակայ/SjS/ բառերի կայ հիմքը համընկնում է ներկա 
ժամանակի եզակի երրորդ դեմքին: 

Խաչալուայ/SjS/ բառի լուայ հիմքը համընկնում է: 
SjS-ամսագլուխ, ամսակէս, ամսանահանջ, ամսատօն, զատկաշաբաթ, 

ծաղկազարդ, կիսաժամ, կրկնազատիկ, միջագիշեր, զուգահետ, կանխաժամ:
Հոդակապով բարդությունների օրինակներում հանդիպում են նաև 

ածանցներ՝
(SjS)a- տարաժամութիւն, պայծառակերպութիւն
(SjS)a- աղջամղջութիւն, բաղարջակերք, բաղարջակերութիւն, յարաձ­

գութիւն, յարատեւութիւն, 
(SjS)a- մշտակայութիւն
SjSa- շաբաթապահք, շաբաթապահութիւն
(Sa)jS- պասեքատօն, ժամանակակէտ
SjSa- սրբապահութիւն
Ssa- բազմօրեայ
(Sja)jSa- քառասնապահութիւն
ajS- ապագա
(SjS)aa- հարատեւողութիւն
SjSa- պտղահասութիւն
(ajS)a- նախատօնակ
Sj(Sa)- զուգաժամանակ
Մաքուր հիմքերով երկհիմք հոդակապավոր բարդությունները կազմում 

են գրաբարի բարդությունների մեծ մասը:
Եռահիմք բարդություններ՝
S(SjS)- մահտարաժամ
(SjS)jS- աղուհացամուտ
SSjS- վաղվաղափոյթ
Ինչպես գիտենք, հոդակապի դերում հանդես են գալիս նաև շաղկապ­

ներն ու նախդիրները: 
SpS- ի- ժամիժամ, ընդ- ժամընդժամ
SfpS- ի- ժամէիժամ
SpSf – ըստ- միըստմիօջէ, օրըստօրէ
զ- հետզհետե 
Գրաբարում հոդակապի արժեքով հանդես են եկել նաև ու, է, ի ձայնա­

վորները՝ աղուհաց, աղուհացք, կիրակէմուտ, ժամէիժամ: 

Անհոդակապ ժամանականիշ բարդությունների կաղապարներ

Հոդակապից զուրկ բարդությունները կոչվում են անհոդակապ բար­
դություններ:

Ժամանականիշ բարդությունների հիմանկաղապարների մյուս տիպն 
անհոդակապ երկարմատ կազմություններն են, որի մեջ ամենագործունը 
անհնչյունափոխ արմատների միացումն է՝ այնժամ, չորեքշաբաթ, պասեքտօն, 
երկտիւ, երկշաբաթ,արեւմայր, հինօր, միջօր և այլն:

Երկրորդ բաղադրիչը հոգնակի սեռական հոլովաձև է՝ SSf- հինաւուրց: 
Երկու բաղադրիչների քերականական ձևավորում՝ Sf Sf –յառաջիկայ:
Այս բարդությունները ևս կարող են ձևավորվել այլևայլ բառակազմական 

մասնիկներով՝ հիմնականում նախածանցներով և վերջածանցներով, իսկ 
երբեմն՝ նախածանցի արժեք ստացած նախդիրներով՝ ի, առ և այլն: 

(aS)S- յայնժամ,յորժամ
S(Sa)- - հինգշաբաթի, երկուշաբթի
Այս խմբում ևս կան նույն արմատի կրկնությամբ կազմություններ՝
SS- վաղվաղ, դադար, աղջաղջ,
Sf S շաբթէշաբաթ:
Կան նաև անջատ բաղադրիչներով կրկնավորներ՝ վաղ-վաղ, արագ–արագ, 

երբեմն-երբեմն, գամու-գամու, անդէն-անդէն, երագ-երագ: 
Հատկանշական է այն, որ բարդությունների առաջին մասն արտահայտ­

վում է հիմնականում ուղղական հոլովով:
Sf–Sf—Այս կաղապարով վկայված են ուղղականից տարբեր հոլովաձևեր 

ունեցող բաղադրիչներով կազմություններ՝ 
եզակի սեռական- տրական- ամի ամի, ամսոյ ամսոյ, աւուր աւուր, 

տարւոյ տարւոյ, ժամու ժամու, տարւոյ տարւոյ:
Sa- Sa- անակ- ժամանակ- ժամանակ
 Եք- երբեք-երբեք
 Իւ- դարիւ- դարիւ
Եզակի գործիական՝ այսուհետև/Sf Sf/
Բառի բաղադրիչներն առանց հոդակապի են միանում այն ժամանակ, 

երբ երկրորդ բաղադրիչը սկսվում է ձայնավորով: Կան նաև այնպիսի 
անհոդակապ բարդություններ, որոնց երկրորդ բաղադրիչը բաղաձայնով է 
սկսվում՝ ծառզարդար, մինչդեռ, ակնթարթ և այլն: 

Կան այնպիսի բարդություններ, որոնք հանդես են գալիս ինչպես հոդա­
կապով, այնպես էլ առանց հոդակապի՝

SaS- ճրագալոյց-SS-ճրագլոյց
SaSf- կիրակամուտ- SSf-կիրակմուտ 
SSa- ոտնլուայ -SjSa –ոտնալուայ
Հոդակապը դուրս է ընկնում նաև ածանցման ժամանակ՝ սակաւ/ա/

օրեայ, պակաս/ա/օրեայ:

SS- կարաձմեռն, միջօր, հասարակօր, ծառզարդար, այսօր, մինչդեռ, ակնթարթ, 
երկտիւ, կիրակմուտ, երկշաբաթ, արեւմայր, ներկայ, վաղվաղ, հասարակօր

Sf S- բազմաւուրբ, կիրակմուտ, ճրագլոյց
SSa- մանրամանակ, մանրերկրորդ, միօրայ, միջօրէ, եռօրեայ, հանապազօ­

րեայ, հասարակօրեայ, հինգշաբաթեան, շաբաթօրեայ, սակաւօրեայ, պակա­
սօրեայ, կարճօրեայ, միօրէ, երկայնօրեայ, վաղվաղուկ, երկայնաւուրս, վաղ­
վաղի, սոյնօրին, միանգամայն

SSf a-վաղանցուկ, վաղանցիկ
SSa- հինգշաբթի, նորամսութիւն, եռամսեայ
SSa- բազմօրեայ, բազմամեայ, բազմամեան,կիսօրեայ, միջօրէ, հնամեայ
aSS- անդադար
SSa- կրկնակ
SaS- չորեքշաբաթ
SaSa- օրըստօրեայ
aSS- զօրհանապազ, ցայսօր, ցայնժամ
Ա-ն չի դրվում այս, այդ, այն առաջադաս ցուցական դերանուններով 

բարդություններում: Մեր խմբում այնժամ բառն է:
Պետք է նշել, որ կան բառեր, որոնք ձևավորվել են բառաբարդման և 

ածանցման միաժամանակյա դրսևորմամբ և հնարավոր չէ պարզել բառակազ­
մական քայլերի հաջորդականությունը: Օրինակ՝ հինգշաբթի, երկուշաբթի:

Այս խմբում բերված օրինակները ևս երկհիմք են: 

Սոնա Հակոբյան 
Եվրասիա միջազգային համալսարանի Օտար լեզուների և գրականության 

ամբիոնի վարիչ,  բանասիրական գիտությունների թեկնածու

ԱՆԳԼԵՐԵՆԻ՝ ՈՐՊԵՍ ՕՏԱՐ ԼԵԶՎԻ 
ԴԱՍԱՎԱՆԴՄԱՆ ԺԱՄԱՆԱԿԱԿԻՑ ՄՈՏԵՑՈՒՄՆԵՐԸ

Հոդվածում ներկայացվում են անգլերենի դասավանդման 
ժամանակակից այնպիսի մոտեցումն եր, ինչպիսիք են հաղոր­
դակցական մոտեցումը, առաջադրանքների վրա հիմնված ու­
սուցումը, ինչպես նաև այլ առարկաների բովանդակության և 
օտար լեզվի միասնական ուսումն առության մոտեցումը: 
Հիմն ական խնդիրն է ներկայացնել դասավանդելու և սովորելու 
գործընթացի սահմանմանումն ու վերլուծությունը, ինչպես նաև 
տվյալ գործընթացն ապահավող այնպիսի գործոններ, ինչպի­
սիք են սովորողների կարիքները, խթանվածությունը ուսում­
նառության ոճը և դասավանդողների իրազեկությունները (կոմ­
պետենցիաները): 

Հիմնաբառեր: կարիքներ, խթանվածություն, իրազեկութ­
յուն, հաղորդակցական մոտեցում, առաջադրանքի հիման 
վրա ուսուցում, այլ առարկաների բովանդակության և օտար 
լեզվի միասնական ուսումն առություն 

Սույն հոդվածը նպատակադրված է ներկայացնելու անգլերենի դասա­
վանդման ժամանակակից մոտեցումն երը՝ մասնավորապես անդրադառնա­
լով այսօր արդեն մեծ արդիականություն վայելող հաղորդակցական մոտեց
մանը, առաջադրանքների հիման վրա դասավանդման մոտեցմանը, ինչպես 
նաև այլ առարկաների բովանդակության և օտար լեզվի միասնական ուսում
նառությանը: Մասնագիտական գրականության մեջ շատ հաճախ հանդիպում 
ենք վերջիններիս անգլերեն անվանումններն ու հապավումն երը, որոնք հա­
մապատասխանաբար ներկայանում են հետևյալ կերպ՝ Communicative Lan­
guage Teaching (CLT), Task-Based Language Teaching (TBLT), Content and Lan­

guage Integrated Learning (CLIL): Հոդվածի հիմն ական խնդիրն է ներկայացնել 
դասավանդելու և սովորելու գործընթացի սահմանմանումն ու վերլուծութ­
յունը, ինչպես նաև տվյալ գործընթացն ապահավող այնպիսի գործոններ, 
ինչպիսիք են սովորողների կարիքները, խթանումը, ուսումն առության ոճը և 
դասավանդողների իրազեկությունները: Ուսումն առության գործընթացը մե­
ծապես կախված է դասավանդողներից և սովորողներից, որոնք ունեն իրենց 
համապատասխան դերերը, կարիքներն ու պատասխանատվությունները: 
Այստեղ թերևս հիշատակելի է Աբրահամ Մասլոյի «Մարդու խթանման տե­
սությունը» մարդկային կարիքների վերաբերյալ: Նա ներկայացնում է հինգ 
մակարդակներից կազմված աստիճանակարգություն1. 

Ամենացածր մակարդակում ներկայացվում են մարդու բնական պահանջ­
մունքները, իսկ դրանից բարձր մակարդակներում առավել բարձր արժեքներ 
են ներկայացվում՝ անվտանգություն, սեր, պաշտպանություն, հարգանք և 
այլն: Կարիքների ամենավերին մակարդակն ինքնիրացումն է, որը ներառում 
է փաստեր, նախապաշարմունքերի բացակայություն, խնդիրների լուծում, 
բարոյականություն և ստեղծագործականություն: 

Ուսումն առության գործընթացում անհրաժեշտ է նկատի առնել, որ սո­
վորողների վերին պահանջները կարող են բավարարվել, եթե ցածր մակար­
դակում գտնվող պահանջները մեծապես բավարարված են: Բավարարվածության 
մակարդակը սահմանում է սովորողների՝ օտար լեզու սովորելու խթանվա­
ծության աստիճանը: Խթանումը, որպես ուսումն առության գործընթացի հեն­
քային գործոն, սահմանվում է որպես ներքին մի մղում, որն ուղղորդված է 

1  Maslow A. H. 1943. A Theory of Human Motivation. Psychological Review 50 1943, p.370-96.

կատարելագործմանը1: Ջ. Հարմերը շեշտադրում է ուսուցչի դերը՝ դիտար­
կելով այն որպես ուսանողների շարունակական խթանման հիմն ական գոր­
ծոն2: Այստեղ հատկորոշվում են սովորելու ոճերը, որոնք մեծապես կախված 
են սովորողի անհատականությունից, ճանաչողական և հոգեբանական բնույ­
թից: Այսինքն՝ սովորելու ոճերը պայմանավորվում են բանականությամբ և 
ինտելեկտով: Այս հայեցակետից ոլորտի հետազոտող Հ. Գարդները տար­
բերակում է ինտելեկտի ութ տեսակ՝ լեզվաբանական, տրամաբանական, 
տարածական, երաժշտական, գեղագիտական, միջանձնային, ներանձնային 
և նատուրալիստական3: 

Եվ ի վերջո, ուսումն առության գործընթացի նպատակներին հասնելու և 
ուսանողների պահանջմունքները բավարարելու համար օտար լեզվի դասա­
վանդողները պետք է ցուցաբերեն այնպիսի իրազեկություններ, որոնք հեն­
քային և թիրախային են յուրաքանչյուր լավ մանկավարժի համար: Ըստ Մ. 
Կելիի յուրաքանչյուր մանկավարժ-լեզվաբան պետք է ցուցաբերի չորս հիմ­
նական իրազեկություններ՝ ընդհանուր, գոյութենական, սովորելու կարո­
ղություն և ռազմավարական իրազեկություն4: Ընդհանուր իրազեկություննե­
րը հիմն ականում միջմշակութային և անձնահոգեբանական հիմք ունեն և 
ներառում են արժեքներ, հավատալիքներ ու կարծիքներ: Միջմշակութային 
հայեցակետից կարևորվում են միջանձնային հարաբերությունները, ժեստե­
րի լեզուն, մշակութային տարբերություններն ու արտեֆակտերը: Ինչ վերա­
բերում է սովորելու և ինքնակրթվելու կարողությանը, այստեղ հարկ է հաշ­
վի առնել մասնագիտական զարգացման ինքնագնահատականը՝ ինտեգ­
րացնելով նոր ձեռք բերած գիտելիքները նախկին ուսումն ական համատեքս­
տերին: Այս ամենը կարող է ամբողջացվել ռազմավարական իրազեկությամբ, 
որը ներառում է հմտությունների և կարողությունների պլանավորում, գնա­
հատում և ճիշտ հաղորդակցության վարում: 

Ուսումն ական գործընթացում յուրաքանչյուր դասավանդող պետք է հըն­
թացս ցուցաբերի հետևյալ իրազեկությունները՝ իրականացնելով որոշակի 
դերեր և հանդես գալ որպես վերահսկող, կազմակերպող, գնահատող, խթա­
նող, մասնակցող, ռեսուրս, դասավանդող և դիտորդ5: Վերոբերյալ բոլոր 
գործոնները կարող են իրացվել օտար լեզվի դասավանդման համապա­
տասխան մոտեցման պարագայում: 

Վերոնշյալի համատեքստում քննության ենք առնում անգլերենի դասա­
վանդման ժամանակակից մոտեցումն երը՝ կիզակետում ունենալով սովո­
րողների կարիքները, խթանումը, սովորելու ոճը և դասավանդողի իրազե­
կությունները: Դրանցից առաջինը դասավանդման հաղորդակցական մոտե­
ցումը առավել կարևորում է լեզվի գործառույթները, քան կանոններն ու 

1  Harmer J. 2001. The Practice of English Language Teaching. London: Longman. 
2  Ibid p. 52.
3 Gardner H. 1999. Intelligence Reframed. New York: Basic Books.
4 Kelly M., Grenfell M., Allan R., Kriza C., McEvoy W. 2004. European Profile for Language Teacher Education 
– A Frame of Reference. A Report to the European Commission Directorate General for Education and Culture.
5  Harmer J. 2001. The Practice of English Language Teaching. London: Longman., p. 52.

բառապաշարը: Հաղորդակցական մոտեցման հիմն ական սկզբունքն է սո­
վորեցնել ուսանողներին կիրառել լեզվական ձևերը տարբեր համատեքստե­
րում և տարբեր նպատակներով1: Հաղորդակցական մոտեցման հիմն ական 
սկզբունքներն են հաղորդակցական փոխազդեցությունը, ակտիվ ներգրավ­
վածությունը, համապատասխան նյութերի ընտրությունը, անգլերենի դա­
սավանդումը անգլերենով, սխալների գիտակցումը և ընդունումը: Այս մո­
տեցմամբ դասավանդումը կարևորում է իրական հաղորդակցությունը, հա­
ղորդակցական գործընթացում ներգրավվածությունը, որտեղ, սակայն, լեզ­
վական կանոնների ճշգրտոությունը այնքան էլ կարևոր չէ: Հաղորդակցական 
մոտեցմամբ դասավանդումը ենթադրում է դերային խաղեր և մոդելավորում. 
դասապրոցեսի ընթացքում սովորողները պետք է ցանկանան հաղորդակց­
վել: Ջ. Հարմերի դիտարկմամբ ուսանողները պետք է ունենան հաղորդակ­
ցության նպատակ, պետք է կենտրոնանան իրենց արտաբերած նյութի բո­
վանդակության վրա, այսինքն՝ հարկ է ցուցաբերել իրազեկություն ոչ թե 
լեզվական կառուցվածքի, այլ հենց լեզվի բազմազանության մասին: 

Հաջորդ ժամանակակից մոտեցումը, որը խրախուսվում է կիրառել, 
առաջադրանքի վրա հիմնված ուսուցումն (Task-Based Learning) է, որն առա­
ջարկել է հնդկական դպրոցներից մեկում իր հետազոտությունն իրակա­
նացնող Ն. Պրաբհուն: Նրա հիմն ական ավանդն այն է, որ լեզվի կառուց­
վածքի փոխարեն սովորողներին հարկ է հանձնարարել որևէ առաջադ­
րանք կամ խնդիր, որը նրանք կլուծեն2: Այս առումով, փաստորեն, շեշտը 
պետք է դրվի լեզվի կիրառման վրա՝ որպես իրական աշխարհի պահանջ­
ների բավարարման միջոց: Խթանումը դառնում է այն հիմն ական ուժը, որն 
ուղղորդում է ուսումն ական գործընթացը: Լեզուն այստեղ կիրառվում է 
հաղորդակցական սահունության, և ոչ թե կանոնային ճշգրտության հա­
մար: Ի տարբերություն հաղորդակցական մոտեցման, որը ավելի շատ փի­
լիսոփայություն և ուղղվածություն է, առաջադրանքների վրա հիմնված ու­
սուցումը սկզբունքների և գործըթնացների մի համակարգ է, որը գործի է 
դնում այդ փիլիսոփայությունն ու ուղղվածությունը: Առաջադրանքների հի
ման վրա դասավանդման համատեքստում դասապրոցեսում ներկայացվում 
է մի հանձնարարություն է, որը ուսանողները պետք է մշակեն գործաբա­
նորեն ցանկալի վերջնարդյունքին հասնելու համար3: 

Օտար լեզվի դասավանդման գործընթացում օգտագործվում են և՛ ման­
կավարժական, և՛ լեզվաբանական առաջադրանքներ: Մանկավարժական 
առաջադրանքների հիմն ական թիրախը իմաստն է, մինչդեռ լեզվաբանա­
կանը կենտրոնանում է ձևի խաթարման վրա: Առաջադրանքները սովորա­
բար ունենում են ոչ լեզվական վերջնարդյունքներ, բայց վարժություննե­
րը միտված են ձևավորելու լեզվական վերջնարդյունքներ: Այս հայեցակե­
տից ոլորտի հետազոտող Ջ. Ուլիսիը առաջարկում է երեք հիմն ական փու­
լեր՝ նախաառաջադրանք, առաջադրանքի շրջանակը և լեզվի կիրառումը: 

1 Harmer J. 2001. The Practice of English Language Teaching. London: Longman., p. 84.
2 Prabhu, N.S. 1987. Second Language Pedagogy. Oxford: Oxford University Press.
3 Ellis R. 2003. Task-Based Language Learning and Teaching. Oxford: Oxford University Press.

Նախաառաջադրանքում դասավանդողը լսարանի հետաքրքրությունների 
շրջանակներում ընտրում է մի թեմա՝ առանձնացնելով թեմային վերաբերող 
կիրառելի բառերն ու արտահայտությունները: Բուն առաջադրանքի շրջանա­
կում սովորողներն իրականացնում են առաջադրանքը խմբերով կամ զույ­
գերով, իսկ ուսուցիչը ղեկավարում է այդ գործընթացը: Լեզվի կիրառման 
փուլում սովորողները գործառում են որոշակի լեզվական տարրեր, որոնք 
պահանջում է առաջադրանքը1: 

Լեզվի դասավանդման հաջորդ կարևոր մոտեցումը այլ առարկաների 
բովանդակության և օտար լեզվի միասնական ուսումն առությունն է, որտեղ 
ներկայացվում են բոլոր այն մեթոդները, որոնցով այլ առարկաները դասա­
վանդվում են օտար լեզվով: Այս մոտեցմամբ ուսուցանումը ենթադրում է 
երկակի նպատակ՝ մի կողմից իրականացվում է բովանդակային ուսուցում, 
մյուս կողմից՝ օտար լեզվի համաժամանակյա ուսուցում: Լեզվի մասին գի­
տելիքը դառնում է այլ առարկայի բովանդակության ուսումն ասիրության 
միջոց և խթանում է սովորել բնական համատեքստայնացված լեզուն: Այս 
մոտեցման ամենակարևոր առավելությունը երկլեզու մշակույթի կերտումն 
է և միջմշակութային հաղորդակցության ընկալումը: Ուսումն ական գործըն­
թացում բարելավվում են թիրախ լեզվի վերաբերյալ իրազեկությունները՝ 
նպաստելով մայրենի և օտար լեզուների մասին գիտակցության բարձրաց­
մանը2: Դասավանդման այս մոտեցման ներդրումը հիմնվում է չորս հիմն ա­
կան սկզբունքների վրա՝ ճանաչողություն, հանրայնացում, հաղորդակցութ­
յուն և մշակույթ: Այլ առարկաների բովանդակության և օտար լեզվի միաս­
նական ուսումն առության համատեքստում լեզվի ուսուցման չորս հմտութ­
յուններն էլ հավասարապես կիրառելի են (ունկնդրում, ընթերցանություն, 
գրավոր խոսք և բանավոր խոսք): Սույն մոտեցման արդյունավետ իրակա­
նացման և ներդրման համար Լ. Վիլկանսեյնը առանձնացնում է այնպիսի 
հիմն ական առաջադրանքներ, ինչպիսիք են դասընթացի կազմակերպվա­
ծությունը, մեթոդաբանությունը, իրազեկությունների զարգացումը, դասա­
վանդելու և սովորելու միջավայրը3: 

Այսպիսով, ժամանակակից աշխարհի դասավանդման մարտահրավեր­
ներից ելնելով՝ արդյունավետ ուսումն ական գործընթացի կազմակերպումը 
մեծապես՝ կախված է ուսանողների խթանվածությունից, ճիշտ դասա­
վանդման մոտեցման ընտրությունից, հանձնարարություններից և նյութե­
րից, որոնք սահմանվում են ուսանողների հոգեբանական բնութագրիչնե­
րով, ինչպիսիք են սովորելու ոճը և ինտելկտի տեսակը: Առաջադրված և 
քննված մոտեցումն երից յուրաքանչյուրը կարող է կիրառելի լինել անգլե­
րենի լսարանում թե՛ առանձին, և թե՛ համադրությամբ: Սովորողների կա­
րիքները որոշիչ են դառնում հենց մոտեցման ընտրությամբ: 

1  Willis J. (1996). A Framework for Task-Based Learning. Oxford: Longman.
2  Hallet, W. 1998. “The bilingual triangle: Überlegungen zu einer Didaktik des bilingualen Sachfachunter­
richts”. Praxis des Neusprachlichen Unterrichts 45, 115-125.
3  Vilkancienė L. 2007. CLIL: Lithuanian Context. Language in Different Contexts. Research papers. Volume 2. 
Vilnius: Vilniaus pedagoginio uninersiteto leidykla, p. 415-24.



Մանկավարժություն

110

Сона Акопян
Заведующая кафедрой иностранных языков и литературы

 Международного университета Евразия,
кандидат филологических наук

СОВРЕМЕННЫЕ ПОДХОДЫ В ПРЕПОДАВАНИИ АНГЛИЙСКОГО КАК 
ИНОСТРАННОГО ЯЗЫКА

В статье представлены современные подходы к преподаванию английского 
языка, такие как коммуникативный подход, командный метод, а также предметно-
языкавой интегрированный подход обучения. Главная проблема заключается в 
определении и анализе процесса преподавания и обучения, а также механизма 
обеспечения данных процессов, таких как потребности обучения, мотивация, 
стиль обучения и компетенция преподавателя. 

Ключевые слова: потребности, стимулы, осведомленность (компетенция), 
коммуникационный подход, командный метод обучения, предметно-языковое 
интегрированное обучение.

 Sona Hakobyan
Head of the Department of Foreign Languages and Literature at 

Eurasia International University,
Ph.D. in Philology

MODERN APPROACHES OF TEACHING ENGLISH 
AS A FOREIGN LANGUAGE

The article reviews modern approaches in English Language Teaching (ELT): 
Communicative Language Teaching (CLT), Task-Based Language Teaching (TBLT), 

